
1. ᓇᓗᓀᕐᓯᐅᑎᑕᖏᑦ ᐊᒻᒪᓗ ᐅᖃᐅᓯᓪᓚᕆᑦᑕᖏᑦ 
 

1.1 ᓇᓗᓀᕐᓯᐅᑏᑦ 

ᐊᖏᖃᑎᒌᒍᑏᑦ ᑐᑭᖓ ᓄᓇᕗᑦ ᐊᖏᖃᑎᒌᒍᑎᒃ, ᓄᓇᕕᒃ ᐃᓄᐃᑦ ᓄᓇᖃᕐᓂᒧᑦ ᐊᖏᖃᑎᒌᒍᑎᒃ, ᐊᒻᒪᓗ ᐄᔫ 

ᑕᕆᐅᖁᑎᖓᓄᑦ ᓄᓇᖃᕐᓂᓄᑦ ᐊᖏᖃᑎᒌᒍᑎᒃ. 

ᐊᖏᖃᑎᒌᒍᑕᐅᓯᒪᔪᑦ ᓇᔪᕐᑌᑦ ᐅᑯᐊᓕᑦᑖᑐᑦ ᓄᓇᕗᒻᒥ ᐊᖏᐅᑎᒍᑕᐅᓯᒪᔪᖅ ᓇᔪᕐᑕᖓ, ᓄᓇᕕᐅᑉ 

ᑕᕆᐅᖁᑎᖓ, ᐄᔫ ᑕᕆᐅᖁᑎᖓ, ᐊᒻᒪᓗ ᓯᑦᔭᒥ ᑐᕓᑦ ᑭᓪᓕᓕᕐᑕᐅᓯᒪᔪᑦ - ᐃᓂᒋᔦᑦ ᑕᑯᑦᓴᓯᐊᓂᒃ 

ᐊᓐᓂᑐᕈᓐᓇᓂᕐᓄᑦ ᐱᔪᓐᓇᐅᑎᖃᕐᕖᑦ ᐊᒻᒪᓗ ᑲᑎᒪᔩᑦ ᓴᓇᕐᕈᑎᓪᓚᕆᐅᑎᓗᒋᑦ ᐆᒪᔪᐃᑦ ᐊᐅᓚᑕᐅᓂᖏᓐᓄᑦ. 

ᓄᐃᑕᒐᓗᐊᕐᒥᑎᓗᒋᑦ ᐃᓕᒃᑰᓯᐊᕐᑐᑦ ᐊᓐᓂᑐᕈᓐᓇᓂᕐᓄᑦ ᐱᔪᓐᓇᐅᑏᑦ ᑕᕆᐅᖁᑎᒋᔭᐅᑉ ᓇᔪᕐᑕᖓᓂ 

ᒫᓂᑑᐸᒥ (ᒪᓕᒐᖅ 41-ᖓᓃᑦᑐᖅ ᓄᓇᕗᑦ ᐊᖏᖃᑎᒌᒍᑎᐅᑉ), ᓇᓪᓕᐊᓘᓐᓃᑦ ᑲᑎᒪᔩᑦ 

ᐊᐅᓚᑦᓯᓂᖃᕐᕕᖃᖕᖏᑐᑦ ᑖᒃᑯᓇᓂ ᓇᔪᕐᑕᕆᔭᓂ. 

ᑲᑎᒪᔩᑦ ᑐᑭᖓ ᐆᒪᔪᐃᑦ ᐊᐅᓚᑕᐅᓂᖏᓐᓄᑦ ᑲᑎᒪᔩᑦ ᐃᓚᐅᕕᐅᔪᑦ ᐅᑯᓄᖓ ᓄᓇᕗᒻᒥ ᐆᒪᔪᓕᕆᔨᕐᔪᐊᑯᑦ, 

ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᐊᒻᒪᓗ ᐄᔫ ᑕᕆᐅᕐᒥᐅᑕᓕᕆᔨᒃᑯᑦ. 

ᐅᓄᓈᕐᑎᑐᑦ ᓂᐅᕐᕈᑕᐅᓂᖏᑦ ᑐᑭᖓ ᓂᐅᕐᕈᓭᓂᖏᑦ ᐃᖃᓗᓐᓂᒃ ᐊᒻᒪᓗ ᐊᓯᖏᓐᓂᒃ ᐃᕐᖃᒥᐅᑕᓂᒃ 

ᐅᕝᕙᓘᓐᓃᑦ ᐁᕕᕕᓂᕐᓂᒃ ᐃᓄᐃᑦ ᐅᑯᓄᖓ (i) ᐃᖃᓗᕕᓂᕐᓂᒃ ᓂᕆᔭᑦᓴᖑᕐᓗᒋᑦ ᐊᑐᐃᓐᓇᕈᕐᑎᕆᕕᒃ, (ii) 

ᓂᐅᕕᕐᑎᒧᑦ ᓂᐅᕐᕈᑎᖃᓕᕐᕿᓚᖓᔪᒧᑦ ᐃᖃᓗᓐᓂᒃ (ᐆᑦᑑᑎᒃ ᓂᕆᕕᒃ ᐅᕝᕙᓘᓐᓃᑦ ᓂᐅᕕᕐᕕᒃ), ᐅᕝᕙᓘᓐᓃᑦ 

(ii) ᓂᐅᕕᕐᑎᒧᑦ ᐊᑐᓚᖓᔪᒧᑦ ᐃᖃᓗᓐᓂᒃ ᖄᖏᕐᓂᑯᓕᐅᕐᑎᐅᖏᑦᑐᒥ ᐱᓯᓂᓯᒥ (ᐆᑦᑑᑎᒋᓗᒍ 

ᐱᓇᓱᐊᕆᐊᕐᑐᓯᒪᕕᐅᔪᒥᒃ ᓯᓂᑦᑕᕋᕐᕕᒥ) ᐅᕝᕙᓘᓐᓃᑦ ᖄᖏᕐᓂᑯᓕᐅᕐᑎᐅᖏᑦᑐᒧᑦ ᑎᒥᒧᑦ (ᐆᑦᑑᑎᒋᓗᒍ 

ᐋᓐᓂᐊᕕᒃ ᐅᕝᕙᓘᓐᓃᑦ ᐃᓕᓐᓂᐊᑎᑦᓯᓂᕐᒧᐊᖓᔪᓂᒃ ᐱᓇᓱᐊᕐᕕᒃ). ᐅᓄᓈᕐᑎᑐᑦ ᓂᐅᕐᕈᑕᐅᓂᖏᑦ 

ᐃᓚᖃᖕᖏᑐᑦ ᐃᒣᑦᑐᓂᒃ (i) ᓂᕐᕈᑎᑕᐅᓂᖏᑦ ᓄᓇᖃᖄᑐᕕᓂᕐᓄᑦ ᐆᒪᔪᓂᒃ ᐊᐅᓚᑦᓯᓂᕐᓄᑦ ᑎᒥᓄᑦ 

ᐱᑦᔪᑕᐅᑎᓗᒍ ᐊᑭᖃᕈᓐᓀᑎᓗᒋᑦ ᐃᓄᓐᓅᖃᕐᑕᐅᓚᖓᓂᖏᑦ ᐅᕝᕙᓘᓐᓃᑦ (ii) ᓂᐅᕐᕈᓭᓂᖅ ᒪᓂᔨᐅᑕᐅᓗᑎᒃ 



2025/02/07 

 

3 
 

ᓄᓇᕕᒻᒥ ᐃᓄᐃᑦ ᐆᒪᔪᕐᓯᐅᑏᑦ ᓴᐳᑦᒥᔭᐅᕕᖏᓐᓄᑦ ᐊᑖᒍᑦ ᓯᐊᒃᓴᓐ 29 ᔦᒥᔅ ᐯ ᐊᒻᒪᓗ ᑯᐯᒃ ᑕᕐᕋᖓᓄᑦ 

ᐊᖏᖃᑎᒌᒍᑎᐅᑉ. 

ᑯᔩ ᐅᕝᕙᓘᓐᓃᑦ ᑯᔩᑦ ᐊᓪᓓᑦ ᑐᑭᓕᒃ ᐃᓕᒃᑰᑐᖅ ᐅᕝᕙᓘᓐᓃᑦ ᐊᒥᓱᑦ ᓇᓗᓀᕐᑕᐅᓯᒪᔪᑦ ᐅᕝᕙᓘᓐᓃᑦ 

ᐱᒍᓐᓇᕕᓖᑦ ᓇᓗᓀᕐᑕᐅᓯᒪᒍᓐᓇᓱᑎᒃ ᑯᔩᒍᓗᑎᒃ ᐃᓚᐅᒍᑎᖃᕐᓂᒧᑦ ᐅᕝᕙᓘᓐᓃᑦ ᑯᔩᒍᓗᑎᒃ ᐃᓚᐅᔫᓗᑎᒃ 

ᒪᓕᓪᓗᒋᑦ ᐊᓪᓚᓯᒪᔪᐃᑦ ᐊᕕᑦᓯᒪᓂᖏᑦ ᐅᑯᐊ 3.2.1, 3.2.2 ᐊᒻᒪᓗ 3.2.3 ᓯᐊᒃᓴᓐ 3-ᖏᓐᓂ ᔦᒥᔅ ᐯ ᐊᒻᒪᓗ 

ᑯᐯᒃ ᑕᕐᕋᖓᓄᑦ ᐊᖏᖃᑎᒌᒍᑎᒥ.   

ᑯᔩᑦ ᐊᓪᓓᑦ ᑲᕙᒪᖓ ᑐᑭᓕᒃ ᐱᖁᔭᑎᒍᑦ ᐃᓄᒻᒥᒃ ᓄᐃᑕᐅᓯᒪᔪᒥᒃ ᐃᓕᒪᑎᓗᒍ ᓇᐅᓕᒫᒃᑯᑦ 

ᑲᒪᒋᔭᐅᖁᔭᖏᓐᓄᑦ ᒪᓕᓪᓗᒍ ᓯᐊᒃᓴᓐ 11-ᖓᓃᑦᑐᑦ ᔦᒥᔅ ᐯ ᐊᒻᒪᓗ ᑯᐯᒃ ᑕᕐᕋᖓᓄᑦ ᐊᖏᖃᑎᒌᒍᑎᒥ ᐊᒻᒪᓗ 

ᐱᖁᔭᖅ ᐱᑦᔪᑎᓕᒃ ᑯᔩᑦ ᐊᓪᓓᑦ ᑲᕙᒪᖓᓂᒃ CQLR, c. G-1.031. 

ᐄᔫ ᑕᕆᐅᖁᑎᖓᓄᑦ ᓄᓇᖃᕐᓂᒧᑦ ᐊᖏᖃᑎᒌᒍᑎᒃ ᑐᑭᓕᒃ ᐊᖏᖃᑎᒌᒍᑎᖓ ᐊᓪᓓᑦ ᐄᔫ ᐃᑦᓰᑦ ᐊᒻᒪᓗ 

ᐊᑕᓂᐊᓘᑉ ᑳᓇᑕᒥ ᐊᐅᓚᑦᓯᒍᓐᓇᓂᕐᒥᓄᑦ ᐱᑦᔪᑎᒋᓗᒍ ᐄᔫ ᑕᕆᐅᖁᑎᖓᓄᑦ, ᐊᑐᓕᕐᑎᑕᐅᓯᒪᔪᑦ ᐄᔫ 

ᑕᕆᐅᖁᑎᖓᓄᑦ ᓄᓇᖃᕐᓂᒧᑦ ᐊᖏᖃᑎᒌᒍᑎᒧᑦ ᐱᖁᔭᕐᒧᑦ, SC 2011, c. 20. 

ᑭᖑᓪᓕᐹᖅ ᑐᑭᑖᕈᑎᒃ ᑐᑭᖓ ᓄᐃᑕᐅᔪᖅ ᑲᑎᒪᔩᑦ-ᑐᕐᖃᑕᕐᕕᐅᑉ ᑐᑭᑖᕈᑎᖓᓄᑦ ᓇᓗᓀᕐᑕᐅᔪᒧᑦ 

ᑖᒃᑯᓅᖓ ᐃᓕᖓᔪᓂ ᐊᖏᖃᑎᒌᒍᑎᓂ. 

ᐊᓪᓓᑦ ᑯᔩᑦ ᑲᑎᒪᔨᕐᔪᐊᖏᑦ (ᐄᔫ ᐃᑦᓰ) ᑐᑭᖓ ᑯᐊᐳᔦᓴ ᑭᒡᒐᑐᕐᑐᖅ ᑯᔩᖏᓐᓂᒃ ᐄᔫ ᐃᑦᓰᑉ ᐊᒻᒪᓗ 

ᐊᑎᓕᐅᕐᑎᖏᓐᓂᒃ ᔦᒥᔅ ᐯ ᐊᒻᒪᓗ ᑯᐯᒃ ᑕᕐᕋᖓᓄᑦ ᐊᖏᖃᑎᒌᒍᑎᐅᑉ ᐅᕝᕙᓘᓐᓃᑦ ᓇᓪᓕᑐᐃᓐᓇᖓᓄᑦ 

ᑖᒃᑯᐊ ᓯᖏᑎᖏᓐᓄᑦ. 

ᐊᓪᓓᑦ ᑯᔩᑦ ᑲᑎᒪᔨᕐᔪᐊᖏᑦ (ᐄᔫ ᐃᑦᓰ) ᑎᓕᔭᐅᓯᒪᔪᑦ ᑎᒦᑦ ᑐᑭᖓ ᑯᔩᑦ ᑲᑎᒪᔨᕐᔪᐊᖏᑦ (ᐄᔫ ᐃᑦᓰ) 

ᐅᕝᕙᓘᓐᓃᑦ ᑎᒥᒃ ᑎᓕᔭᐅᓯᒪᔪᑦ ᑯᔩᑦ ᑲᑎᒪᔨᕐᔪᐊᖏᓐᓄᑦ (ᐄᔫ ᐃᑦᓰ) ᒪᓕᓪᓗᒍ ᓵᑉᑕ 28-ᖓᓃᑦᑐᖅ ᐄᔫ 

ᑕᕆᐅᖁᑎᖓᓄᑦ ᓄᓇᖃᕐᓂᒧᑦ ᐊᖏᖃᑎᒌᒍᑎᒥ. 

ᐃᓄᐃᑦ ᑐᑭᖓ ᐃᓄᐃᑦ ᓇᓗᓀᕐᑕᐅᔪᑦ ᓯᐊᒃᓴᓐ 1.1.1-ᖓᓂ ᓄᓇᕗᑦ ᐊᖏᖃᑎᒌᒍᑎᐅᑉ ᐊᒻᒪᓗ ᓯᐊᒃᓴᓐ 1.1-

ᖓᓂ ᓄᓇᕕᒻᒥ ᐃᓄᐃᑦ ᓄᓇᖃᕐᓂᒧᑦ ᐊᖏᖃᑎᒌᒍᑎᐅᑉ ᐊᒻᒪᓗ ᓯᐊᒃᓴᓐ 3.2.4-ᖓᓂ ᔦᒥᔅ ᐯ ᐊᒻᒪᓗ ᑯᐯᒃ 

ᑕᕐᕋᖓᓄᑦ ᐊᖏᖃᑎᒌᒍᑎᐅᑉ. 

ᓄᓇᖃᕐᖄᑐᕕᓃᑦ ᐆᒪᔪᓂᒃ ᐊᐅᓚᑦᓯᓂᕐᓄᑦ ᑎᒥᖁᑎᖓ ᑐᑭᖓ ᓇᓪᓕᑐᐃᓐᓇᖓᓂᒃ ᑕᑲᒃᑯᐊ ᑎᒦᑦ: 

ᐆᒪᔪᕐᓯᐅᑏᑦ ᐊᒻᒪᓗ ᒥᑭᒋᐊᕐᓂᐊᑏᑦ ᑎᒥᖁᑎᖓ ᐊᒻᒪᓗ ᓄᓇᓕᓕᒫᓂ ᐆᒪᔪᓕᕆᓂᕐᓄᑦ ᑎᒦᑦ ᐊᑖᒍᑦ ᓄᓇᕗᑦ 

ᐊᖏᖃᑎᒌᒍᑎᐅᑉ, ᐊᖑᕕᒐᖅ (ᓄᓇᓕᓕᒫᓂ ᓄᓇᕕᒻᒥ ᐆᒪᔪᓕᕆᔩᑦ ᑲᑐᑦᔨᖃᑎᒌᓐᓂᖓ) ᐊᒻᒪᓗ ᐊᖑᕕᒉᑦ 

(ᓄᓇᓕᓐᓂ ᓄᓇᕕᒻᒥ ᐆᒪᔪᓕᕆᔩᑦ ᑲᑐᑦᔨᖃᑎᒌᓐᓂᖓ) ᐊᑖᒍᑦ ᓄᓇᕕᒻᒥ ᐃᓄᐃᑦ ᓄᓇᖃᕐᓂᒧᑦ 

ᐊᖏᖃᑎᒌᒍᑎᐅᑉ, 

ᐃᓄᒃ ᑐᑭᖓ ᐊᑕᐅᓯᖅ ᐃᓚᐅᔪᑦ ᐃᓚᒌᑦᑐᓄᑦ ᐃᓄᓐᓄᑦ ᓇᓗᓀᕐᑕᐅᓯᒪᔪᓄᑦ ᐅᑯᐊᒍᒋᐊᖏᑦ ᐃᓄᐃᑦ  

ᒪᑭᕕᒃ ᑯᐊᐳᔦᓴᓐ ᐅᕝᕙᓘᓐᓃᑦ ᒪᑭᕝᕕᒃ ᑐᑭᖓ ᓄᓇᕕᒻᒥᐅᑦ ᐃᓄᐃᑦ ᓄᓇᖃᕐᓂᒧᑦ ᑎᒥᒃ ᓄᐃᑕᐅᓯᒪᔪᑦ 

ᑯᐊᐳᔦᓴᐅᑎᓗᒍ ᓇᓗᓀᕐᑕᐅᓯᒪᑦᓱᓂ ᑌᒣᒋᐊᖃᕐᓂᕃᒍᑎᖓᓄᑦ ᔦᒥᔅ ᐯ ᐊᒻᒪᓗ ᑯᐯᒃ ᑕᕐᕋᖓᓄᑦ 

ᐊᖏᖃᑎᒌᒍᑎᐅᑉ ᐊᑖᓃᑦᑎᓗᒍ ᐆᒪ “ᐱᖁᔭᖅ ᐱᑦᔪᑎᓕᒃ ᒪᑭᕕᒃ ᑯᐊᐳᔦᓴᒥᒃ, CQLR, c. S-18.1, ᐊᒻᒪᓗ 

ᑎᒍᒥᐊᕐᓱᓂ ᐆᒥᖓ ᒪᑭᕕᒃ ᑎᓕᔭᐅᓯᒪᔪᖅ ᑎᒥᒃ, ᐅᕝᕙᓘᓐᓃᑦ MDO, ᐊᑖᒍᑦ ᓄᓇᕕᒻᒥᐅᑦ ᐃᓄᐃᑦ 

ᓄᓇᖃᕐᓂᒧᑦ ᐊᖏᖃᑎᒌᒍᑎᐅᑉ. 

ᑐᕐᖃᑕᕐᕕᒃ ᑐᑭᖓ ᑐᕐᖃᑕᕐᕕᖓ ᐃᒪᕐᒥᐅᑕᓕᕆᓃᑦ, ᑕᕆᐅᕐᔪᐊᑦ ᐊᒻᒪᓗ ᑳᓇᑕᐅᑉ ᓯᑦᔭᖓᓂ ᐃᑉᐱᒍᓱᑦᑏᑦ. 

ᑰᑕᑎᒎᖕᖏᑐᑦ ᐱᓗᐊᕐᑌᓕᒍᑎᒃ ᑐᑭᖓ ᐱᓗᐊᕐᑌᓕᓂᕐᒥᒃ ᖃᓄᑐᐃᑦᑐᑐᐃᓐᓇᓂᒃ, ᐅᑯᐊ ᐃᓚᐅᒍᓐᓀᑎᓗᒋᒃ 

ᑲᑎᓂᖏᑦ ᐱᔭᐅᒍᓐᓇᑐᑦ ᐊᓐᓂᑐᕋᑦᓭᑦ ᐅᕝᕙᓘᓐᓃᑦ ᑲᑎᓂᖏᑦ ᐱᔭᐅᒍᓐᓇᑐᑦ, ᐊᒻᒪᓗ ᐃᓚᖃᕈᓐᓇᓱᑎᒃ 

ᐱᓗᐊᕐᑕᐅᑌᓕᓂᖏᓐᓂᒃ ᓯᓚ ᒪᓕᓪᓗᒍ ᐊᓐᓂᑐᕋᑦᓴᓂᒃ, ᐆᒪᔫᑉ ᐊᖑᑕᐅᓂᖏᓐᓂᒃ ᐊᕐᓇᐅᓂᖏᓐᓂᒃ, 

ᐊᖏᓂᖏᓐᓂᒃ ᐆᒪᔪᐃᑦ, ᐅᑭᐅᖃᕐᓂᖏᓐᓂᒃ ᐆᒪᔪᐃᑦ, ᐅᕝᕙᓘᓐᓃᑦ ᓱᓀᑦ ᐊᑐᕐᓗᒋᑦ ᐊᓐᓂᑐᕋᑦᓴᑕᕐᑌᑦ. 

ᑕᕐᕋᒥᐅᑦ ᑐᑭᖓ ᐃᓄᖏᓐᓂᒃ ᓄᓇᕗᑦ, ᒫᓂᑑᐸᐅᑉ ᐃᓄᖏᑦ, ᐋᓐᑎᐊᔨᔫᑉ ᑕᕐᕋᖓᑕ ᐃᓄᖏᑦ, ᐊᒻᒪᓗ ᑯᐯᑉ 

ᑕᕐᕋᖓᑕ. 

ᓄᓇᕕᒻᒥᐅᑦ ᐃᓄᐃᑦ ᓄᓇᖃᕐᓂᒧᑦ ᐊᖏᖃᑎᒌᒍᑎᒃ ᑐᑭᖓ ᐊᖏᖃᑎᒌᒍᑎᖓᑕ ᓄᓇᕕᒻᒥᐅᑦ ᐃᓄᐃᑦ ᐊᒻᒪᓗ 

ᐊᑕᓂᐊᓘᑉ ᐱᔪᓐᓇᐅᑎᒥᒍᑦ ᑳᓇᑕᒥ ᐱᑦᔪᑎᒋᑦᓱᒋᑦ ᓄᓇᕕᒻᒥᐅᑦ ᐃᓄᐃᑦ ᓄᓇᖃᕐᓂᖏᑦ, 

ᐊᑐᕈᓐᓇᓯᑎᑦᓯᓯᒪᑎᓪᓗᒍ ᓄᓇᕕᒻᒥᐅᑦ ᐃᓄᐃᑦ ᓄᓇᖃᕐᓂᒧᑦ ᐊᖏᖃᑎᒌᒍᑎᒧᑦ ᐱᖁᔭᕐᒧᑦ, S.C. 2008, c. 2. 

ᓄᓇᕗᑦ ᐊᖏᖃᑎᒌᒍᑎᒃ ᐅᕝᕙᓘᓐᓃᑦ ᓄᓇᕗᒻᒥᐅᑦ ᓄᓇᖃᕐᓂᒧᑦ ᐊᖏᖃᑎᒌᒍᑎᖓ ᑐᑭᖓ ᓄᓇᖃᕐᓂᒧᑦ 

ᐊᖏᖃᑎᖃᕈᑎᒃ ᐃᓄᐃᑦ ᓄᓇᕗᒻᒥᐅᑦ ᐅᕙᓃᑦᓱᑎᒃ ᓄᓇᕗᒻᒥ ᐊᖏᐅᑎᒍᑕᐅᓯᒪᔪᑦ ᓇᔪᕐᑕᖓ ᐊᒻᒪᓗ  

ᐊᑕᓂᐊᓘᑉ ᐱᔪᓐᓇᐅᑎᒥᒍᑦ ᑳᓇᑕᒥ ᐱᑦᔪᑎᒋᑦᓱᒋᑦ ᓄᓇᕕᒻᒥᐅᑦ ᐃᓄᐃᑦ ᓄᓇᖃᕐᓂᖏᑦ, 

ᐊᑐᕈᓐᓇᓯᑎᑦᓯᓯᒪᑎᓪᓗᒍ ᓄᓇᕗᒻᒥᐅᑦ ᓄᓇᖃᕐᓂᒧᑦ ᐊᖏᖃᑎᒌᒍᑎᒧᑦ ᐱᖁᔭᖅ S.C. 1993, c. 29. 

ᓄᓇᕗᒻᒥ ᐊᖏᐅᑎᒍᑕᐅᓯᒪᔪᖅ ᓇᔪᕐᑕᖓ ᑐᑭᖓ ᓇᔪᕐᑕᖅ ᓇᓗᓀᕐᑕᐅᔪᖅ ᓯᐊᒃᓴᓐ 3.1.1-ᖓᓂ ᓄᓇᕗᑦ 

ᐊᖏᖃᑎᒌᒍᑎᒥ. 

ᓄᓇᕗᑦ ᑐᖕᖓᕕᒃ ᓇᓗᓀᕐᑕᐅᓯᒪᔪᖅ ᑐᑭᖓ ᑐᖕᖓᕕᒃ, ᓇᓗᓀᕐᑕᐅᔪᖅ ᓯᐊᒃᓴᓐ 1.1.1-ᖓᓂ ᓄᓇᕗᑦ 

ᐊᖏᖃᑎᒌᒍᑎᒥ. 

ᓯᑦᔭᒥ ᑐᕓᑦ ᑭᓪᓕᓕᕐᑕᐅᓯᒪᔪᑦ ᑐᑭᖓ ᓄᓇᐅᑉ ᐱᐅᓯᓪᓚᕆᖓᑕ ᐋᕐᕿᓯᒪᓂᖓ ᒪᓕᑦᓱᒍ ᓇᔪᕐᑕᖓ 

ᓇᓗᓀᕐᑕᐅᓯᒪᔪᖅ ᓯᐊᒃᓴᓐ 16.1.1 ᓄᓇᕗᑦ ᐊᖏᖃᑎᒌᒍᑎᒥ. 

ᓇᒻᒥᓂᕆᔭᕐᓄᑦ ᐊᑐᕐᑕᐅᔪᖅ ᑐᑭᖓ ᐃᖃᓗᑦᓯᐅᑐᖅ ᓂᕆᔭᑦᓴᒥᓂᒃ, ᐃᓚᒥᑕ ᓂᕆᔭᑦᓴᖏᓐᓂᒃ, ᕿᒻᒥᖏᑦᑕ, 

ᓇᕆᐊᑦᓴᓂᒃ ᐊᓯᖏᓪᓗ.  

ᐃᖃᓗᑦᓯᐅᖑᐊᕐᑐᖅ ᑐᑭᖓ ᐃᖃᓗᑦᓯᐅᑐᖅ ᐱᑦᔪᑎᖃᕐᓱᓂ ᐊᓕᐊᒋᔭᖃᕐᓂᒧᑦ ᐅᕝᕙᓘᓐᓃᑦ 

ᓱᖃᑦᓯᒍᑎᖃᕐᓂᒧᑦ (ᐊᑎᓕᒃ ᓱᖃᑦᓯᑐᑦ ᐃᖃᓗᑦᓯᐅᓂᖏᑦ ᓄᐊᔅ ᕕᐊᔅ ᑎᐊᔨᑐᐊᔨᒥ ᐃᒪᕐᒥᐅᑕᕐᑕᓂᕐᓄᑦ 

ᒪᓕᒐᕐᓂ). 

ᑲᑎᓂᖏᑦ ᐱᔭᐅᒍᓐᓇᑐᑦ ᐊᓐᓂᑐᕋᑦᓴᑕᕐᑐᓄᑦ ᐃᓕᖓᔪᑦ ᑲᑎᒪᓲᓄᑦ ᐅᕝᕙᓘᓐᓃᑦ ᐃᓕᒃᑰᓲᓄᑦ ᑐᑭᖓ 

ᐅᓄᕐᓂᖏᑦ ᐆᒪᔪᐃᑦ ᐱᖁᔭᖅ ᓯᖁᒥᒍᓐᓀᓗᒍ ᐊᓐᓂᑐᕐᕋᑦᓴᑕᕐᕕᐅᒍᓐᓇᑐᑦ ᓄᐃᑕᐅᓯᒪᑦᓱᓂ ᓄᓇᕗᒻᒥ 

ᐆᒪᔪᓕᕆᔨᕐᔪᐊᑯᓐᓄᑦ ᒪᓕᑦᓱᒋᑦ ᓯᐊᒃᓴᓐ 5.6.16-ᒥᑦ 5.6.18-ᒧᑦ ᓄᓇᕗᑦ ᐊᖏᖃᑎᒌᒍᑎᒥ.  

ᑲᑎᒪᓂᖏᑦ ᐱᔭᐅᒍᓐᓇᑐᑦ ᐆᒪᔪᓄᑦ ᐃᓕᖓᔪᑦ ᑲᑎᒪᓲᓄᑦ ᐅᕝᕙᓘᓐᓃᑦ ᐃᓕᒃᑰᓲᓄᑦ ᑐᑭᖓ ᐅᓄᕐᓂᖏᑦ 

ᐆᒪᔪᐃᑦ ᐱᖁᔭᖅ ᓯᖁᒥᒍᓐᓀᓗᒍ ᐊᓐᓂᑐᕐᕋᑦᓴᑕᕐᕕᐅᒍᓐᓇᑐᑦ ᓄᐃᑕᐅᓯᒪᑦᓱᓂ ᐅᑯᓄᖓ (i) ᓄᓇᕕᒻᒥ 

ᑕᕆᐅᕐᒥᐅᑕᓕᕆᔨᒃᑯᑦ  ᒪᓕᑦᓱᒋᑦ ᓯᐊᒃᓴᓐ 5.2.10 ᐊᒻᒪᓗ 5.2.11-ᖏᓐᓂ ᓄᓇᕕᒻᒥ ᓄᓇᖃᕐᓂᒧᑦ 

ᐊᖏᖃᑎᒌᒍᑎᒦᑦᑐᑦ ᐅᕝᕙᓘᓐᓃᑦ (ii)-ᖏᓐᓃᑐᑦ ᐄᔪ ᑕᕆᐅᕐᒥᐅᑕᓕᕆᔨᒃᑯᑦ ᓯᐊᒃᓴᓐ 13.5-ᖏᓐᓂ ᐄᔫ 

ᑕᕆᐅᕐᒥᐅᑕᓕᕆᔨᒃᑯᑦ ᒪᓕᑦᓱᒋᑦ ᓯᐊᒃᓴᓐ 13.5-ᖏᓐᓃᑐᑦ ᐄᔫ ᑕᕆᐅᕐᒧᑦ ᓄᓇᖃᕐᓂᒧᑦ ᐊᖏᖃᑎᒌᒍᑎᒥ. 

ᒪᓕᒐᑦᓴᐅᑉ ᐊᓯᑦᔨᒍᑎᖓ ᑐᑭᖓ ᒪᓕᒐᖃᕐᑎᓯᐅᑎᒃ, ᐊᖓᔪᕐᖃᐅᓂᐅᑉ ᐊᑖᒍᑦ ᓯᐊᒃᓴᓐ 6-ᖏᓐᓃᑑᑉ 

ᐃᒪᕐᒥᐅᑕᕐᑕᓂᕐᓄᑦ (ᐃᓘᓐᓈᒍᑦ) ᒪᓕᒉᑦ, ᐃᒣᓕᖓᒋᐊᖃᕐᑎᓯᔪᑦ ᓄᓇᓕᓕᒫᓂ ᑲᒪᔨᒻᒪᕆᖓ ᐃᒪᕐᐱᓕᕆᔨᒃᑯᑦ 

ᑖᒃᑯᑑᓗᑎᒃ ᐊᓯᑦᔩᒍᓐᓇᕕᖃᕐᑎᓗᒍ ᐃᒪᕐᒥᐅᑕᕐᑕᓃᑦ ᐊᐅᓚᑕᐅᓂᖏᑦᑕ ᑭᓪᓕᖃᕈᑎᖏᓐᓂᒃ, ᐊᒻᒪᓗ 

ᑖᒃᑯᓂᖓ ᑭᓪᓕᖃᕈᑎᓂᒃ ᐊᓯᑦᔩᒍᓐᓇᓱᓂ ᑭᓯᐊᓂ ᓄᐃᑕᓕᕇᕐᑐᓂᒃ ᒪᓕᒐᕐᓂ. 

1.2 ᐅᖃᐅᓯᕐᑕᓚᕆᖏᑦ 

ᑖᒃᑯᐊ ᐅᖃᐅᓯᕐᑕᖏᑦ ᒪᓕᒐᑦᓭᑦ ᐱᒻᒪᕆᑎᒍᑦ ᓇᓗᓀᕐᑕᐅᓯᒪᖕᖏᑲᓗᐊᕈᑎᒃ ᖃᓄᐃᖕᖏᑐᑦ ᑖᒃᑯᓇᓂ 

ᓯᑯᑦᓴᔭᓂ, ᓄᐃᓗᑭᑦᑐᑦ ᐊᒻᒪᓗ ᑕᕝᕙᓂ ᑐᑭᓯᓇᕐᑎᑕᐅᑦᓱᑎᒃ ᑐᑭᓯᓂᕐᓗᑕᐅᓯᒪᓂᐊᖕᖏᒪᑕ. 

ᐃᒪᕐᒥᐅᑌᑦ ᑖᒃᑯᓄᖓᐅᓕᖓᔪᑦ ᑐᑭᓖᑦ ᐃᖃᓗᓐᓂᒃ ᐸᐱᕈᓕᓐᓂᒃ ᐊᒻᒪᓗ ᑕᕆᐅᕐᒥᐅᑕᓂᒃ ᐊᒻᒪᓗ 

ᑕᓯᕐᒥᐅᑕᓂᒃ ᑯᔭᐱᒐᖃᖕᖏᑐᓂᒃ. ᓇᓗᓀᕐᓯᐅᑎᒃ ᐃᖃᓗᓐᓄᑦ ᐊᑖᒍᑦ ᐃᒪᕐᒥᐅᑕᕐᑕᕕᓐᓄᑦ ᐱᖁᔭᐅᑉ 

ᐃᓚᖃᕐᒥᔪᑦ ᐆᒪᔪᓂᒃ ᑕᕆᐅᕐᒦᓲᓂᒃ, ᐃᓚᐅᖕᖏᑐᑦ ᓇᓗᓀᕐᑕᐅᒍᑎᖏᑦ ᑖᒃᑯᓇᓂ ᓯᑯᑦᓴᔭᓂ 

ᑐᑭᓯᓇᑦᓯᐊᕆᐊᖃᕐᓂᖅ ᐱᑦᔪᑕᐅᑎᓗᒍ. 

ᐆᒪᔪᖅ ᑐᑭᖓ ᐃᓘᓐᓇᑎᒃ ᓄᓇᒥᐅᑌᑦ, ᐃᒪᕐᒥᐅᑌᑦ, ᑎᒻᒥᐊᑦ, ᐊᒻᒪᓗ ᐃᒪᕐᒥ ᐊᕐᖃᐅᒪᒍᓐᓇᑐᑦ ᐱᕈᕐᑐᐃᑦ 

ᐊᒻᒪᓗ ᐆᒪᔪᐃᑦ ᐆᒪᔪᖁᑎᒋᔭᐅᓲᑦᓴᔭᐅᖕᖏᑐᑦ, ᐊᒻᒪᓗ ᐃᓘᓐᓇᑎᒃ ᐃᓚᖏᑦ ᐊᒻᒪᓗ ᐃᓚᑦᓴᔭᖏᑦ 

ᓄᐃᑕᑎᑕᐅᔪᑦ ᐃᓗᐊᓃᑦᑎᓗᒋᑦ ᐊᑐᓃᕐᑎᑐᑦ ᐊᖏᖃᑎᒌᒍᑏᑦ. 

 

2. ᑐᓴᕐᑎᓯᓕᑌᓐᓇᕈᑏᑦ ᐊᒻᒪᓗ ᓱᓇᑕᖃᕐᓂᖏᑦ 

2.1 ᑐᕌᒐᖏᑦ ᒪᓕᒐᐅᑉ  

ᓄᓇᕗᑦ ᐊᖏᖃᑎᒌᒍᑎᒃ ᐊᑐᓯᔪᕕᓂᖅ 1993-ᒥ ᐊᒻᒪᓗ ᓄᓇᖁᑎᖓ ᓄᓇᕗᑦ ᓄᐃᑕᐅᔪᕕᓂᐅᑦᓱᓂ 1999-ᒥ. 

ᓄᓇᕕᒃ ᐃᓄᐃᑦ ᓄᓇᖃᕐᓂᒧᑦ ᐊᖏᖃᑎᒌᒍᑎᒃ ᐊᑐᓯᔪᕕᓂᖅ 2008-ᒥ. ᐄᔫ ᑕᕆᐅᖁᑎᖓᓄᑦ ᓄᓇᖃᕐᓂᒧᑦ 

ᐊᖏᖃᑎᒌᒍᑎᒃ ᐊᑐᓯᔪᕕᓂᖅ 2012-ᒥ. ᓄᓇᕗᑦ ᐊᖏᖃᑎᒌᒍᑎᒃ, ᓄᓇᕕᒻᒥᐅᑦ ᐃᓄᐃᑦ ᓄᓇᖃᕐᓂᒧᑦ 

ᐊᖏᖃᑎᒌᒍᑎᒃ, ᐊᒻᒪᓗ ᐄᔫ ᑕᕆᐅᖁᑎᖓᓄᑦ ᓄᓇᖃᕐᓂᒧᑦ ᐊᖏᖃᑎᒌᒍᑎᒃ ᓄᐃᑕᑎᑦᓯᕕᐅᔪᑦ 

ᐃᓕᒃᑰᓯᐊᕐᑐᓂᒃ, ᐱᖁᔭᕐᔪᐊᑎᒍᑦ ᐅᖑᒪᔭᐅᓂᓕᓐᓂᒃ, ᐃᓄᐃᑦ ᐊᒻᒪᓗ ᐊᓪᓓᑦ ᑯᔩᑦ ᐆᒪᔪᓄᑦ ᐊᐅᓚᑦᓯᓂᕐᓄᑦ 

ᐋᕐᕿᓱᐃᓯᒪᐅᑎᖏᓐᓂᒃ ᐊᐅᓚᑕᐅᓂᓕᓐᓂᒃ ᐃᓕᒃᑰᓯᐊᕐᑐᒧᑦ ᑐᑭᑖᕈᑎᓕᐅᕐᓃᑦ ᑲᔪᓯᒍᓐᓇᐅᑎᖏᓐᓂᒃ, 

ᓇᓗᓀᕐᑕᐅᑎᓗᒋᑦ ᐱᓇᓱᐊᕆᐊᓕᖏᑦ ᑐᕐᖃᑕᕐᕕᐅᑉ, ᐃᒪᕐᒥᐅᑕᕐᑕᓂᕐᓄᑦ, ᑕᕆᐅᕐᔪᐊᓄᑦ ᐊᒻᒪᓗ ᑳᓇᑕᐅᑉ 

ᓯᑦᔭᖓᓂ ᐃᑉᐱᒍᓱᑦᑎᓄᑦ (ᑐᕐᖃᑕᕐᕕᒃ), ᐆᒪᔪᐃᑦ ᐊᐅᓚᑕᐅᓂᖏᓐᓄᑦ ᑲᑎᒪᔩᑦ (ᑲᑎᒪᔩᑦ), ᓄᓇᓕᓕᒫᓂ 

ᐊᒻᒪᓗ ᓄᓇᓕᓐᓂ ᓄᓇᖃᕐᖄᑐᕕᓃᑦ ᐆᒪᔪᓂᒃ ᐊᐅᓚᑦᓯᓂᕐᓄᑦ ᑎᒥᖁᑎᖏᑦ ᐊᒻᒪᓗ ᐊᓪᓓᑦ ᑯᔩᑦ 

ᒥᑭᒋᐊᕐᓂᐊᑏᑦ ᑲᑐᑦᔨᖃᑎᒌᓐᓂᖓ, ᐊᒻᒪᓗ ᒪᑭᕝᕕᑯᑦ ᐊᒻᒪᓗ ᓄᓇᕗᑦ ᑐᖕᖓᕕᒃ ᓇᓗᓀᕐᑕᐅᓯᒪᔪᖅ. ᑭᓯᐊᓂ, 

ᐃᒪᕐᒥᐅᑕᕐᑕᓃᑦ ᓱᓕ ᐊᐅᓚᑕᐅᓂᓖᑦ ᐊᑖᓃᑦᑎᓗᒋᑦ ᒪᓕᒐᑐᙯᑦ ᐃᓘᓐᓇᒥᒍᑦ ᓈᒻᒪᓈᕐᓯᒪᖕᖏᑐᓄᑦ 

ᐊᖏᖃᑎᒌᒍᑎᓄᑦ ᐊᒻᒪᓗ ᐃᓗᐃᒃᑲᑎᒍᑦ ᓴᐳᑦᔨᓯᒪᒐᑎᒃ ᐃᖏᕐᕋᓯᑎᑕᒋᐊᖃᓕᕐᓂᒥᓂᒃ. ᕿᓄᒍᑕᐅᓯᒪᔪᑦ 

ᓄᓇᕗᑦ ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ ᐃᓗᐃᒃᑲᑎᒍᑦ ᓲᓱᑦᓴᐅᑕᐅᒐᔭᕐᑐᑦ ᐃᓄᐃᑦ ᐊᒻᒪᓗ ᑯᔩᑦ 

ᐊᓐᓂᑐᕈᓐᓇᓂᖏᓐᓄᑦ ᐱᔪᓐᓇᐅᑎᖏᓐᓂᒃ ᐊᒻᒪᓗ ᐆᒪᔪᐃᑦ ᐊᐅᓚᑕᐅᓂᖏᓐᓂᒃ ᐋᕐᕿᓱᐃᓯᒪᐅᑏᑦ ᓄᐃᑕᔪᑦ 

ᐊᖏᖃᑎᒌᒍᑎᓂ, ᐊᒻᒪᓗ ᐱᕙᓪᓖᒍᑕᐅᓗᑎᒃ ᓯᕗᒧᐊᒋᐊᕐᑎᓗᒋᑦ ᐊᐅᓚᑦᓯᒍᑎᖃᕐᓃᑦ ᐆᒪᒍᑎᑦᓴᑕᕈᑎᓂᒃ 

ᐃᒪᕐᒥᐅᑕᕐᑕᓂᕐᓂᒃ ᐊᒻᒪᓗ ᓄᖑᖏᓐᓇᑎᑕᐅᑦᑌᓕᓂᖏᓐᓂᒃ ᐊᒻᒪᓗ ᐅᖑᒪᔭᐅᓂᖏᓐᓂᒃ ᐃᖃᓗᐃᑦ. ᓄᓇᕗᑦ 

ᐃᒪᕐᒥᐅᑕᕐᑕᓂᕐᓄᑦ ᒪᓕᒐᖏᑦ ᕿᓄᒍᑕᐅᓯᒪᒻᒥᔪᑦ ᐅᖓᑖᓅᕐᑐᓴᐅᑎᓗᒋᑦ ᐃᖏᕐᕋᓯᑎᑕᐅᓂᖏᑦᑕ ᓄᓇᕗᑦ 

ᐊᖏᖃᑎᒌᒍᑎᐅᑉ ᐊᒻᒪᓗ ᓄᓇᕕᒻᒥᐅᑦ ᐃᓄᐃᑦ ᓄᓇᖃᕐᓂᒧᑦ ᐊᖏᖃᑎᒌᒍᑎᐅᑉ ᓄᐃᑎᕆᐊᕐᓗᒋᑦ 

ᓄᓇᖃᕐᖄᑐᕕᓂᕐᓄᑦ ᓯᕗᓕᕐᑕᐅᓂᓖᑦ ᐃᒪᕐᒥᐅᑕᓕᕆᓃᑦ ᐊᐅᓚᑕᐅᓂᖏᑦ, ᖃᓄᐃᓕᒍᑕᐅᒍᓐᓇᓗᑎᒃ 

ᐊᑎᓕᐅᕐᑎᖏᓐᓄᑦ ᑖᒃᑯᐊ ᐊᖏᖃᑎᒌᒍᑏᑦ ᐊᖏᐅᑎᒍᑎᖃᕐᓗᑎᒃ ᑕᐅᕐᓰᒍᑕᐅᒋᐊᓕᓐᓄᑦ 

ᐋᕐᕿᒋᐊᕆᐊᓕᓐᓂᒃ. ᕿᓄᒍᑕᐅᓯᒪᔪᑦ ᒪᓕᒉᑦ ᐋᕐᕿᓯᒪᓂᖃᕋᔭᕐᑐᑦ ᐃᑭᓪᓕᑎᕆᓂᕐᒥᒃ ᐅᓚᐱᑕᐅᕙᓐᓂᖏᓐᓂᒃ 

ᓄᐃᑕᓕᕇᕐᑐᑦ ᐃᒪᕐᒥᐅᑕᕐᑕᕖᑦ, ᐃᑲᔪᕐᓯᒪᓗᒋᓪᓗ ᓄᐃᕙᓪᓕᐊᓂᖏᑦ ᓄᑖᑦ ᐊᒻᒪᓗ ᐱᑭᐊᕐᖃᑐᑦ 

ᐃᒪᕐᒥᐅᑕᕐᑕᕖᑦ. 

   

2.2 ᐱᕙᓪᓕᐊᓯᒪᓂᖏᑦ  

ᔪᓓ 9, 2018-ᒥ, ᐃᒪᕐᐱᓕᕆᔨᒃᑯᑦ, ᓄᓇᕗᑦ ᑐᖕᖓᕕᒃ ᓇᓗᓀᕐᑕᐅᓯᒪᔪᒃᑯᑦ, ᓄᓇᕗᑦ ᐆᒪᔪᓕᕆᔨᕐᔪᐊᑯᖏᑦ 

ᐊᒻᒪᓗ ᓄᓇᕗᑦ ᑲᕙᒪᖓ ᓄᐃᑦᓯᓚᐅᕐᓯᒪᔪᑦ ᑲᑐᑦᔨᓚᖓᓂᕐᒥᓂᒃ ᓇᓗᓀᕐᓯᒪᕆᐅᑎᒥᓂᒃ ᓄᑕᐅᓪᓕᑎᕆᐅᑎᒥᒃ 

ᑲᒪᖃᑎᒌᓐᓂᒥᓂᒃ ᓄᐃᑦᓯᖃᑎᒌᓪᓗᑎᓗ ᓄᑖᓂᒃ ᐃᒪᕐᒥᐅᑕᓕᕆᓂᕐᓄᑦ ᒪᓕᒐᒋᓚᖓᔭᖏᓐᓂᒃ ᓄᓇᕗᒻᒥ 

ᐊᖏᐅᑎᒍᑕᐅᓯᒪᔪᑦ ᓇᔪᕐᑕᖓᓂ. ᓄᐃᑦᓯᒋᐊᓪᓚᓯᒪᔪᑦ ᓄᓇᕗᒻᒥ ᐃᒪᕐᒥᐅᑕᕐᑕᓂᕐᓄᑦ ᒪᓕᒐᕐᓂᒃ 

ᐱᓇᓱᐊᖃᑎᒌᑦᑎᓂᒃ ᑭᖑᓂᕐᒥ ᓄᐃᓯᒪᓐᓂᒥᔭᒥᓂᒃ 2000-ᒥ ᓄᐃᑦᓯᖃᑎᒌᓚᖓᔪᓂᒃ ᕿᓄᒍᑕᐅᔪᒥᒃ ᒪᓕᒑᐱᒻᒥᒃ 

ᑐᑭᓯᓇᕈᑎᖏᓐᓄᑦ ᓄᑖᑦ ᒪᓕᒉᑦ. ᒪᑭᕝᕕᑯᑦ ᐃᓚᐅᓯᓯᒪᔪᑦ ᐱᓇᓱᐊᖃᑎᒌᑦᑎᓄᑦ ᐱᑦᔪᑎᖃᕐᓱᑎᒃ 

ᐹᕐᓯᖓᐅᑎᕕᖃᕐᓂᖏᓐᓂᒃ ᓄᓇᕕᐅᑉ ᐊᒻᒪᓗ ᓄᓇᕗᑦ ᐃᓄᐃᑦ ᐊᐅᓚᑦᓯᕕᖃᕐᕕᖏᑦᑕ ᐃᒪᖏᓐᓂ ᑕᓯᐅᔭᕐᔪᐊᑉ 

ᐊᒻᒪᓗ ᓄᕗᒻᒥ ᐃᑭᕋᓴᕐᔪᐊᑉ, ᐆᑦᑑᑎᒃ, ᓇᔪᒐᐅᔪᑦ ᓈᒻᒪᖁᐊᕇᓂᒃ ᐊᑐᕐᑕᐅᓲᑉ ᐊᒻᒪᓗ ᓇᔪᕐᑕᐅᓲᑉ 

ᓇᓗᓀᕐᑕᐅᓯᒪᔫᑉ ᓄᓇᕗᑦ ᐊᖏᖃᑎᒌᒍᑎᒥ ᐊᒻᒪᓗ ᓄᓇᕕᒻᒥ ᐃᓄᐃᑦ ᓄᓇᖃᕐᓂᒧᑦ ᐊᖏᖃᑎᒌᒍᑎᒥ. 2024 

ᐅᑭᐊᖓᓂ, ᐊᓪᓓᑦ ᑯᔩᑦ ᑲᕙᒪᖓ ᐃᓕᓚᐅᔫᑦ ᐱᓇᓱᐊᖃᑎᒌᑦᑎᓄᑦ ᕿᓄᒍᑕᐅᓕᕐᑎᓗᒍᓗ ᓇᔪᕐᑕᐅᑉ 

ᐊᑐᓯᓚᖓᓕᕐᓂᖓ ᐃᓚᐅᑎᓗᒍ ᐄᔫ ᑕᕆᐅᖁᑎᖓ. 

 

ᓄᓇᕗᑦ ᐃᒪᕐᒥᐅᑕᕐᑕᓂᕐᓄᑦ ᒪᓕᒐᖏᓐᓄᑦ ᐱᓇᓱᐊᖃᑎᒌᑦᑏᑦ ᑕᒐᑕᒐ ᐃᓚᖃᓕᕐᒥᔪᑦ ᐃᒪᕐᐱᓕᕆᔨᒃᑯᓂᒃ, 

ᓄᓇᕗᑦ ᑐᖕᖓᕕᒃ ᓇᓗᓀᕐᑕᐅᓯᒪᔪᒥᒃ, ᒪᑭᕝᕕᑯᓐᓂᒃ, ᓄᓇᕗᑦ ᑲᕙᒪᖓᓂᒃ, ᐊᒻᒪᓗ ᑯᔩᑦ ᐊᓪᓓᑦ ᑲᕙᒪᖓᓂᒃ, 

ᐃᓚᐅᕙᑦᑎᓗᒋᒃ ᓄᓇᕗᑦ ᐆᒪᔪᓕᕆᔨᕐᔪᐊᑯᖏᑦ ᐊᒻᒪᓗ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᐱᓇᓱᑦᑎᖏᑦ 

ᓈᓚᒋᐊᕐᓯᒪᕙᑦᓱᑎᒃ.    

2.3 ᐱᑦᔪᑎᖓ ᒪᓕᒑᐱᓕᐊᒍᓚᖓᔫᑉ ᓯᑯᑦᓴᔭᐅᑉ  

ᒪᓕᒑᐱᓕᐊᒍᓚᖓᔫᑉ ᓯᑯᑦᓴᔭᖓ ᓇᓗᓀᕐᓯᓯᒪᕕᐅᓚᖓᔪᖅ ᒪᓕᒑᐱᒥᒃ ᓄᐃᑦᓯᖁᔨᓂᖏᓐᓂᒃ ᓄᓇᕗᑦ 

ᐃᒪᕐᒥᐅᑕᕐᑕᓂᕐᓄᑦ ᒪᓕᒐᕐᓄᑦ ᐱᓇᓱᐊᖃᑎᒌᑦᑏᑦ. ᐃᓗᓕᖏᑦ ᓄᐃᑦᓯᖃᑎᒌᒍᑎᒋᓯᒪᔭᖏᑦ ᓄᓇᕗᑦ 

ᐃᒪᕐᒥᐅᑕᕐᑕᓂᕐᓄᑦ ᒪᓕᒐᕐᓄᑦ ᐱᓇᓱᐊᖃᑎᒌᑦᑏᑦ, ᐊᒻᒪᓗ ᑐᕌᕐᕕᖃᕐᓱᓂ ᑐᓴᕐᑎᓯᐅᑎᐅᓚᖓᓂᕐᒥᒃ ᐊᒻᒪᓗ 

ᓴᐳᑦᔭᐅᑎᒋᐊᕐᓂᐅᓚᖓᔪᒥᒃ ᐃᓄᓐᓂᒃ ᑐᑭᓯᓂᐊᕐᓂᓂ ᐊᒻᒪᓗ ᐃᓕᖓᑦᓯᐊᑐᓂᒃ ᑖᑦᓱᒧᖓ ᐃᓱᒪᒋᔭᒥᓂᒃ 

ᓄᐃᑎᕆᓂᖃᕐᓗᑎᒃ ᐃᓱᒪᑦᓴᓯᐅᕈᑕᐅᓕᕐᐸᑦ ᑭᖑᓪᓕᐹᕐᓯᔭᐅᓚᖓᓂᖓ ᒪᓕᒑᐱᐅᑉ ᓯᕗᒧᐊᓕᕐᓂᖓ 

ᓄᐃᓚᖓᓕᕐᑎᓗᒋᑦ ᓄᑖ ᒪᓕᒉᑦ. ᒪᓕᒑᐱᐅᖁᔦᑦ ᕿᓄᒍᑕᐅᔪᑦ ᐱᓯᒪᔪᑦ ᑐᑭᓯᒪᔭᐅᓂᖏᓐᓂᒃ ᐊᖏᖃᑎᒌᒍᑏᑦ, 

ᐃᒪᕐᒥᐅᑕᓕᕆᕕᓐᓄᑦ ᐱᖁᔭᕐᒥᑦ ᐊᒻᒪᓗ ᐃᓕᖓᔪᓄᑦ ᑖᒃᑯᓄᖓ ᒪᓕᒐᕐᓂᑦ, ᐊᒻᒪᓗ ᐃᓱᒪᑦᓴᓯᐅᕐᓯᒪᓂᖏᓐᓄᑦ 

ᑳᓇᑕᐅᑉ ᑲᕙᒪᖓᑕ ᐊᒻᒪᓗ ᐱᓇᓱᐊᖃᑎᒋᓲᖏᑦᑕ ᐃᒪᕐᒥᐅᑕᓕᕆᕖᑦ ᐊᐅᓚᑕᐅᓂᖏᓐᓄᑦ ᐊᒻᒪᓗ 

ᓄᖑᖏᓐᓇᑎᑦᓯᑌᓕᓂᕐᓄᑦ ᑐᕌᒉᑦ. ᑖᒃᑯᐊ ᐱᒋᐊᕐᑕᐅᓯᒪᔪᑦ ᐊᑕᐅᑦᓯᑰᖃᑎᖃᕐᑎᑕᐅᔪᑦ ᑳᓇᑕᐅᑉ ᑲᕙᒪᖓᑕ 

ᑲᒪᒋᒋᐊᓕᖓᓂᒃ ᓈᒻᒪᓴᐅᑎᖃᑎᒌᒋᐊᕐᓂᓂᒃ ᓄᓇᖃᕐᖄᑐᕕᓂᕐᓂᒃ, ᓯᓚᕐᔪᐊᒥᐅᑦ ᑲᑎᒪᔨᕐᔪᐊᖏᑦᑕ 

ᐅᖃᒻᒪᕆᒍᑎᖓᓂᒃ ᐱᔪᓐᓇᐅᑎᖏᓐᓄᑦ ᓄᓇᖃᕐᖄᑐᕕᓃᑦ ᐃᓄᐃᑦ ᐱᑦᔪᑎᐅᑎᓗᒍ ᐱᖁᔭᐅᑉ 

ᐊᐅᓚᑦᔦᒋᐊᕐᓂᓄᑦ ᐸᕐᓀᓯᒪᐅᑎᖓ, ᐊᒻᒪᓗ ᐃᓄᐃᑦ ᓄᓇᖓᑦ ᒪᓕᒑᐱᒃ. 

 

2.3.1 ᐊᑐᕐᑎᑕᐅᒍᓐᓇᓂᖓ ᐄᔫ ᑕᕆᐅᖁᑎᖓᓄᑦ ᓄᓇᖃᕐᓂᒧᑦ ᐊᖏᖃᑎᒌᒍᑎᒧᑦ 

ᑯᔩᑦ ᐊᓪᓓᑦ ᑲᕙᒪᖓᑕ ᐃᓕᕐᖃᒥᐅᓂᖓᓄᑦ ᓄᐃᑦᓯᖃᑎᒌᑉᐸᓕᐊᒍᑕᐅᔪᒧᑦ, ᑖᓐᓇ ᓯᑯᑦᓴᔭᖅ ᐊᒻᒪᓗ 

ᒪᓕᓪᓗᒋᑦ ᑐᑭᓯᓂᐊᕐᓂᐅᓯᒪᔪᑦ ᐱᕕᑦᓴᖑᕈᑕᐅᓚᕿᐅᑕᐅᒐᔭᕐᒥᔪᑦ ᐊᓪᓚᓄᑦ ᑲᔪᓯᑎᑦᓯᔨᐅᖃᑕᐅᔪᓄᑦ 

ᐃᓱᒪᑦᓴᓯᐅᕈᑎᖃᕈᓐᓇᓯᓗᑎᒃ ᐃᓕᒪᕕᖃᓚᖓᓂᕐᒥᓂᒃ ᓄᑖᓂ ᒪᓕᒐᑦᓴᓕᐊᒍᖁᔭᐅᓯᒪᔪᓂ ᓄᓇᕗᑦ 

ᐃᒪᕐᒥᐅᑕᕐᑕᕕᓐᓄᑦ ᒪᓕᒉᑦ, ᐆᑦᑑᑎᒋᓗᒋᑦ ᓄᓇᓕᑎᒍᑦ ᐃᖃᓗᓐᓂᐊᓂᕐᓄᑦ ᐸᕐᓀᒍᑎᓄᑦ, ᐄᔫ 

ᑕᕆᐅᖁᑎᖓᑎᒍᑦ. 

3. ᕿᓄᒍᑕᐅᓯᒪᔪᑦ ᐊᑐᕐᕕᒋᒐᔭᕐᑕᖓᓂ 

ᓄᓇᕗᒻᒥ ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ ᐃᓘᓐᓈᒍᑦ ᐊᑐᕋᔭᕐᑐᑦ ᑕᑲᒃᑯᓇᓂ ᓇᔪᒐᕐᓂ, ᑕᑯᑦᓴᐅᑎᑕᐅᔪᓂ 

ᐅᐃᒍᖅ A-ᒦᑦᓱᑎᒃ ᑖᒃᑯᐊ ᓯᑯᑦᓴᔦᑦ, ᑕᑯᑦᓴᐅᑎᑦᓯᐅᑏᑦ 1-ᒥᑦ 4-ᒧᑦ (ᓄᓇᖕᖑᐊᑕᖏᑦ ᓇᔪᒉᑦ 

ᐊᑐᕐᕕᐅᓚᖓᔪᑦ ᑕᑯᑦᓴᐅᑎᑕᐅᔪᑦ ᕿᒥᕐᕈᕋᑦᓴᑐᐃᓐᓇᐅᑎᓗᒋᑦ, ᐊᒻᒪᓗ ᖃᓄᑐᐃᓐᓇᖅ 

ᑐᑭᓯᓇᕐᑎᑕᐅᒋᐊᕐᓂᖏᑦ ᑭᓪᓕᓕᐅᕐᓯᒪᕖᑦ ᑕᑯᒐᓱᐊᕐᑕᐅᖔᕈᓐᓇᓱᑎᒃ ᐊᖏᖃᑎᒌᒍᑎᓃᒻᒪᑕ): 

• ᓄᓇᕗᒻᒥ ᐊᖏᐅᑎᒍᑕᐅᓯᒪᔪᑦ ᓇᔪᕐᑕᖓ (ᐅᐃᒍᖅ A; ᐊᑦᔨᖑᐊᖅ 1)  

• ᓄᓇᕕᐅᑉ ᑕᕆᐅᖁᑎᖓ (ᐅᐃᒍᖅ A; ᐊᑦᔨᖑᐊᖅ 1 ᐊᒻᒪᓗ ᐊᑦᔨᖑᐊᖅ 3)  

• ᐄᔫ ᑕᕆᐅᖁᑎᖓ (ᐅᐃᒍᖅ A; ᐊᑦᔨᖑᐊᖅ 1 ᐊᒻᒪᓗ ᐊᑦᔨᖑᐊᖅ 3) 

• ᑕᓯᐅᔭᕐᔪᐊᒥ ᐊᒻᒪᓗ ᔦᒥᔅ ᐯᒥ ᓄᓇᕗᒻᒥ ᐊᖏᐅᑎᒍᑕᐅᓯᒪᔪᑦ ᓇᔪᕐᑌᑦ ᓯᓚᑖᓃ, ᓄᓇᕕᐅᑉ 

ᑕᕆᐅᖁᑎᖓ, ᐊᒻᒪᓗ ᐄᔫ ᑕᕆᐅᖁᑎᖓ (ᐅᐃᒍᖅ A; ᐊᑦᔨᖑᐊᖅ 3):  

• ᑎᑭᓪᓗᒍ ᑭᓪᓕᓕᐅᕐᓯᒪᕕᒃ ᐊᑐᕐᓂᕆᓂᐊᕐᑕᖓᓄᑦ ᐊᓐᑎᐊᔨᔪᒥ ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ, 

2007, ᒫᓂᑑᐸᒥ ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ, 1987, ᐊᒻᒪᓗ ᑯᐯᒻᒥ ᐃᒪᕐᒥᐅᑕᕐᑕᓂᕐᓄᑦ 

ᒪᓕᒉᑦ 1990.    

• ᓯᑦᔭᒥ ᑐᕙᐅᓲᑉ ᑭᓪᓕᓕᐅᕐᑕᐅᓯᒪᔪᖅ, ᓇᔪᕐᑕᖓ ᓄᐃᕕᐊᓃᑦᑐᖅ ᓄᓇᕗᒻᒥ ᐊᖏᐅᑎᒍᑕᐅᓯᒪᔪᑦ 

ᓇᔪᕐᑕᖓᑕ ᐊᒻᒪᓗ ᓂᐱᕝᕕᐊᓂ ᑭᓪᓕᓕᐅᕐᓯᒪᕕᐅᑉ ᐊᓪᓚᖑᐊᕐᑕᐅᓯᒪᑦᓱᑎᒃ ᑕᑲᒃᑯᓇᓂ 

ᓄᓇᖕᖑᐊᑎᒎᕐᓱᑎᒃ ᑕᕐᓯᑐᕐᓯᒪᐅᑎᖏᑦ (ᐅᐃᒍᖅ A; ᐊᑦᔨᖑᐊᖅ 2):   

o 76°41’W, 73°40’N  

o 69°38’W, 71°44’N  

o 65°09’W, 70°17’N 

o 61°21’W, 67°50’N  

o 60°40’W, 66°28’N  

o 61°31’W, 65°52’N 

• ᓄᓇᖁᑎᖓᓂ ᓄᓇᕗᑦ, ᐃᓚᐅᑎᓗᒋᑦ ᓄᓇᒦᑦᑐᑦ ᐃᒪᖏᑦ ᕿᑭᕐᑌᑦ ᓇᔪᕐᑕᓖᑦ ᑕᓯᐅᔭᕐᔪᐊᒥ, ᔦᒥᔅ ᐯᒥ 

ᐊᒻᒪᓗ ᐅᖓᕙ ᐯᒥ ᐃᓗᐊᓃᒐᑎᒃ ᒫᓂᑑᐸᐅᑉ, ᐊᓐᑎᐊᔨᔫᑉ ᐅᕝᕙᓘᓐᓃᑦ ᑯᐯᑉ (ᐅᐃᒍᖅ A; 

ᐊᑦᔨᖑᐊᖅ 1)  

• ᑕᕐᕋᖓᓂ ᓂᐱᕝᕕᐊᕙᓯᒥ ᐅᑭᐅᕐᑕᑐᒥ ᕿᑭᕐᑌᑦ ᖃᓂᑕᕇᓈᕐᑎᑐᑦ ᐃᓗᐊᓃᒐᑎᒃ ᐃᓄᕕᐊᓗᒻᒥ  

ᐊᖏᐅᑎᒍᑕᐅᓯᒪᔪᑦ ᓇᔪᕐᑕᖓᑕ. (ᐅᐃᒍᖅ A; ᐊᑦᔨᖑᐊᖅ 4)  

• ᓄᐃᕕᐊᓂ ᐅᒥᖕᒪᒃ ᓄᓇ ᕿᑭᑕᐅᑉ ᐊᒻᒪᓗ ᑕᕐᕋᖓᓂ ᐆᒪ 78°10” N. (ᐅᐃᒍᖅ A; ᐊᑦᔨᖑᐊᖅ 4)  

 

ᐃᓘᓐᓇᑎᐅᖕᖏᑐᖅ ᐃᓕᖓᔪᑦ ᓄᓇᕗᑦ ᐃᒪᕐᒥᐅᑕᕐᑕᓂᕐᓄᑦ ᒪᓕᒐᕐᓄᑦ ᐊᑐᕋᔭᕐᑐᑦ ᐃᓘᓐᓈᓂ ᐃᓗᐃᒃᑲᒥ 

ᕿᓄᒍᑕᐅᔪᒥ ᓇᔪᕐᑕᒥ ᐊᑐᕐᕕᐊᒋᐊᖃᓚᖓᑎᓗᒍ. ᐊᒻᒪᓗ, ᓄᓇᕗᑦ ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ 

ᐊᑐᕋᔭᖕᖏᑐᑦ ᐃᖃᓗᓐᓄᑦ ᑕᓯᕐᓄᑦ ᒪᓐᓂᓕᐅᕆᐊᕐᑐᓲᓄᑦ ᑯᐯᒻᒥ, ᑖᒃᑯᐊ ᐃᓚᐅᖕᖏᒪᑕ ᓯᕕᑐᒍᑎᖏᓐᓄᑦ 

ᐃᒪᕐᒥᐅᑕᕐᑕᓃᑦ ᐊᐅᓚᑕᐅᓂᖏᓐᓄᑦ ᒪᓕᒐᕐᑕᖏᓐᓄᑦ ᓄᓇᕕᒻᒥ ᐃᓄᐃᑦ ᓄᓇᖃᕐᓂᒧᑦ ᐊᖏᖃᑎᒌᒍᑎᒥ 

ᐊᒻᒪᓗ ᐄᔫ ᐊᓪᓓᑦ ᓄᓇᖃᕐᓂᒪᑦ ᐊᖏᖃᑎᒌᒍᑎᖓᓂ ᐊᒻᒪᓗ ᐊᐅᓚᑕᐅᑦᓱᑎᒃ ᐊᑖᒍᑦ ᑯᐯᒻᒥ 

ᐃᒪᕐᒥᐅᑕᕐᑕᓂᕐᓄᑦ ᒪᓕᒐᕐᓄᑦ.  

4. ᐃᓗᓕᓪᓚᕆᖏᑦ ᓄᑖᑦ ᒪᓕᒉᑦ 
ᐃᒪᕐᒥᐅᑕᕐᑕᓃᑦ ᐃᓗᐊᓂ ᕿᓄᒍᑕᐅᓯᒪᔫᑉ ᓇᔪᒐᐅᑉ ᐊᑐᕐᕕᐅᓚᖓᔪᑦ ᒪᓕᒐᕐᓄᑦ ᐅᓪᓗᒥ ᐊᐅᓚᑕᐅᓂᓖᑦ 

ᐅᐊᕈᑎᒌᓄᑦ ᐃᒪᕐᒥᐅᑕᕐᑕᓂᕐᓄᑦ ᐱᖁᔭᒧᑦ ᐊᒻᒪᓗ ᑖᑦᓱᒪ ᐃᓚᖏᓐᓄᑦ ᒪᓕᒐᕐᓄᑦ, ᒪᓕᒐᕐᑕᖏᓐᓄᑦ 

ᐱᔪᓐᓇᐅᑏᑦ, ᐊᒻᒪᓗ, ᐊᖏᖃᑎᒌᒍᑕᐅᓯᒪᔪᓄᑦ, ᑭᖑᓪᓕᐹᓄᑦ ᑐᑭᑖᕈᑎᓄᑦ. ᕿᓄᒍᑕᐅᔪᑦ ᓄᓇᕗᒻᒥ 

ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ ᓯᖏᑦᓯᒐᔭᕐᑐᑦ ᒪᕐᕈᐃᓂᒃ ᒪᓕᒑᓐᓂᒃ ᐃᓗᐊᓃᑦᑑᓂᒃ ᓇᔪᕐᑕᐅᑉ ᐊᑐᕐᕕᐅᔫᑉ: ᓄᐊᔅ 

ᕕᐊᔅ ᑎᐊᔨᑐᐊᔨᒥ ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ ᐊᒻᒪᓗ ᐊᑦᓛᓐᑎᐅᑉ ᑕᕆᐅᕐᔪᐊᖓᓂ ᐃᒪᕐᒥᐅᑕᕐᑕᓂᕐᓄᑦ 

ᒪᓕᒉᑦ, ᐃᒣᓕᖓᒍᓐᓀᓗᓂ ᐊᑦᓛᓐᑎᐅᑉ ᑕᕆᐅᕐᔪᐊᖓᓂ ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ ᑲᔪᓯᒐᔭᕐᑐᑦ ᐊᑐᕐᓂᖏᑦ 

ᐃᓚᖏᓐᓄᐊᖓᔪᓄᑦ ᓯᑦᔭᒥ ᑐᕙᐅᓲᑦ ᑭᓪᓕᓕᐅᕐᑕᐅᓯᒪᔪᒥ ᑎᑭᓪᓗᒍ ᓄᓇᕗᒻᒥ ᐊᖏᐅᑎᒍᑕᐅᓯᒪᔪᖅ ᓇᔪᕐᑕᖅ 

(ᑕᑯᓗᒍ ᓯᐊᒃᓴᓐ 3-ᖓᓃᑦᑐᑦ ᑖᒃᑯᐊ ᓯᑯᑦᓴᔦᑦ ᐊᑎᓖᑦ “ᕿᓄᒍᑕᐅᓯᒪᔪᖅ ᐊᑐᕐᕕᒋᒐᔭᕐᑕᖓᓂ”).  

ᓯᕗᓪᓕᐹᒥ ᑐᕌᒐᖓ ᓄᓇᕗᒻᒥ ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ ᓲᓱᑦᓴᕆᐊᖃᕐᓂᖅ ᐊᒻᒪᓗ ᐃᖏᕐᕋᓯᑎᒋᐊᕐᓗᒋᑦ 

ᒪᓕᒐᕐᑕᖏᑦ ᐊᖏᖃᑎᒌᒍᑏᑦ ᐊᑐᕐᑐᑦ ᐃᒪᕐᒥᐅᑕᕐᑕᓃᑦ ᐊᐅᓚᑕᐅᓂᖏᓐᓄᑦ. ᑕᒪᓐᓇ ᐃᓚᓕᒃ 

ᓄᐃᑕᓕᕇᕐᑐᓂᒃ ᐅᕝᕙᓘᓐᓃᑦ ᓯᕗᓂᕐᒥ ᐊᖏᖃᑎᖃᕈᑎᐅᖃᑦᑕᓂᐊᕐᑐᓂᒃ ᑐᕌᖓᔪᑦ ᓄᓇᖃᕐᖄᑐᕕᓃᑦ 

ᐃᓄᐃᑦ ᐃᓕᑕᕆᔭᐅᓂᖏᓐᓄᑦ ᐊᓐᓂᑐᕐᕕᖃᕈᓐᓇᓂᕐᒧᑦ ᐱᔪᓐᓇᐅᑎᖏᓐᓂᒃ ᐃᓗᐊᓂ ᕿᓄᒍᑕᐅᔫᑉ 

ᐃᓂᐅᖁᔭᐅᑦᓱᓂ ᐊᑐᕐᕕᐅᓚᖓᑎᓗᒍ, ᐃᓚᐅᑎᓗᒋᑦ ᖃᓄᑐᐃᑦᑐᑐᐃᓐᓀᑦ ᐱᔪᓐᓇᐅᑏᑦ ᐊᓐᓂᑐᕈᓐᓇᐅᑏᑦ 

ᐃᖃᓗᓐᓂᐊᕈᓐᓇᕕᖃᕐᓂᒥᒃ ᐱᔪᓐᓇᐅᑎᖃᕈᓐᓀᓗᓂ. ᐱᓗᐊᕐᑐᒥᒃ, ᓄᓇᕗᑦ ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ 

ᓈᒻᒪᓈᕐᓯᒪᒋᐊᖃᕐᒪᑕ ᐃᓗᐃᒃᑲᑎᒍᑦ ᓄᓇᖃᕐᖄᑐᕕᓃᑦ ᐊᓐᓂᑐᕈᓐᓇᓂᕐᓄᑦ ᐱᔪᓐᓇᐅᑎᖏᓐᓄᑦ ᐊᒻᒪᓗ 

ᐆᒪᔪᐃᑦ ᐊᐅᓚᑕᐅᓂᖏᓐᓄᑦ ᐊᑕᓐᓂᐅᕕᖃᕐᕕᐅᔪᓄᑦ ᓄᐃᑕᐅᓯᒪᑦᓱᑎᒃ ᐊᖏᖃᑎᒌᒍᑎᓂ. 

 

4.1 ᐅᓪᓗᒥ ᑲᒪᓂᐅᕙᑦᑐᖅ ᐊᐅᓚᑦᓯᖃᑎᒌᒍᑕᐅᓂᖏᓐᓂ ᐃᒪᕐᒥᐅᑕᕐᑕᓃᑦ ᐊᖏᖃᑎᒌᒍᑕᐅᓯᒪᔪᓂ 

ᓇᔪᒐᕐᓂ 

ᐃᒪᕐᒥᐅᑕᕐᑕᓂᕐᓄᑦ ᐱᖁᔭᖅ ᐊᒻᒪᓗ ᑖᑦᓱᒧᖓᐅᓕᖓᔪᑦ ᒪᓕᒉᑦ ᐊᑐᕐᑕᐅᓲᑦ ᐃᖏᕐᕋᓯᑎᑦᓯᓂᕐᓄᑦ 

ᐊᐅᓚᑦᓯᒍᑎᓄᑦ ᒪᓕᒐᑦᓭᑦ ᑐᕌᒐᓖᑦ ᓱᕐᖁᐃᓯᒪᑦᓯᐊᕆᐊᖃᕐᓂᓂᒃ ᐆᒪᒐᓱᐊᕈᑎᑦᓴᑕᕐᓂᓄᑦ ᐃᒪᕐᒥᐅᑕᕐᑕᓂᕐᓄᑦ 

ᐊᒻᒪᓗ ᐅᖑᒪᔭᐅᒋᐊᖃᕐᓂᖏᓐᓄᑦ ᐃᖃᓗᐃᑦ ᓇᔪᒐᖏᑦᑕ ᐱᕙᓪᓕᖁᑎᑦᓯᐊᒍᑎᓗᒋᑦ. ᐱᔪᓐᓇᐅᑏᑦ 

ᓄᐃᑎᕐᑕᐅᔪᑦ ᐊᑖᒍᑦ ᐃᒪᕐᒥᐅᑕᕐᑕᓂᕐᓄᑦ ᐱᖁᔭᐅᑉ ᐊᒻᒪᓗ ᒪᓕᒐᕐᑕᖏᑦᑕ ᐱᒻᒪᕆᐅᕗᑦ ᓴᓇᕐᕈᑎᐅᑦᓱᑎᒃ 

ᐃᒪᕐᒥᐅᑕᕐᑕᕈᓐᓇᑎᑦᓯᓂᕐᓄᑦ ᐅᑯᓂᖓ ᐊᑐᕐᑏᑦ, ᐃᓄᑑᑦᑎᑐᑦ, ᐅᕝᕙᓘᓐᓃᑦ ᐃᓚᒌᓈᕐᑎᑐᑦ ᐊᑐᕐᑏᑦ. 

ᐱᔪᓐᓇᐅᑏᑦ, ᐅᐊᕈᑎᖃᕐᓗᑎᒃ ᓈᒻᒪᑐᓂᒃ ᑐᓴᕐᑎᓯᐅᑎᓕᐅᕈᑎᓂᒃ ᐊᒻᒪᓗ ᐃᑉᐱᒍᓱᓐᓂᓂᒃ, 

ᐃᑲᔪᕐᓯᓯᒪᓚᖓᒻᒥᔪᖅ ᓄᐃᑕᐅᓂᖏᓐᓂᒃ ᐃᒪᕐᒥᐅᑕᕐᑕᓃᑦ ᐆᒪᒐᓱᐊᕈᑎᑦᓴᓕᐅᕈᑕᐅᓂᖏᑦᑕ 

ᐊᐅᓚᑕᐅᓂᖏᓐᓂᒃ, ᑌᒣᓕᖓᒋᐊᖃᑐᐃᓐᓇᕆᐊᖃᓚᖓᒻᒪᑕ ᓄᐃᑕᖏᓐᓇᕆᐊᖃᕐᓂᖏᓐᓄᑦ 

ᓂᐅᕐᕈᓯᕐᕕᖃᕈᓐᓇᓃᑦ, ᐊᒻᒪᓗ/ᐅᕝᕙᓘᓐᓃᑦ ᐊᑖᒍᑦ ᓯᓚᕐᔪᐊᒥ ᐊᖏᖃᑎᒌᒍᑏᑦ, ᑲᔪᓯᑎᑕᐅᒋᐊᓖᑦ, 

ᐅᕝᕙᓘᓐᓃᑦ ᓱᕐᖁᐃᑕᐅᒍᑎᖃᕐᓂᓂᒃ ᑐᕌᒐᓖᑦ. 

  

ᐊᖏᖃᑎᒌᒍᑏᑦ ᐃᓕᑕᕐᓯᔪᑦ ᐊᓐᓂᑐᕈᓐᓇᓂᖏᓐᓄᑦ ᐱᔪᓐᓇᐅᑎᖏᓐᓂᒃ ᐃᓄᐃᑦ ᐊᒻᒪᓗ ᑯᔩᑦ ᐊᓪᓓᑦ, 

ᐃᓚᐅᑎᓗᒋᑦ ᐱᔪᓐᓇᐅᑎᖏᑦ ᐊᓐᓂᑐᕋᑦᓴᑕᕈᓐᓇᓂᕐᓄᑦ ᐃᖃᓗᓐᓂᐊᓗᑎᒃ ᐊᒻᒪᓗ ᑕᕆᐅᕐᒥᐅᑕᓂᒃ ᐆᒪᔪᕐᓂᒃ 

ᐱᔪᓐᓇᐅᑎᖃᕈᓐᓀᓗᑎᒃ, ᖃᓄᐃᓕᔭᐅᒋᐊᕈᓐᓇᕋᓗᐊᕐᓗᑎᒃ ᐃᓕᒃᑰᓈᕐᑎᑐᑎᒍᑦ. ᐊᖏᖃᑎᒌᒍᑏᑦ ᐃᓚᖃᕐᒥᔪᑦ, 

ᐊᑦᔨᒌᑦᑎᓇᒋᑦ ᖃᓄᐃᓪᓗᐊᓈᕐᑎᓂᖏᑦ, ᐱᔪᓐᓇᐅᑎᓂᒃ ᓂᐅᕐᕈᑎᖃᕈᓐᓇᓗᑎᒃ ᐱᖁᔭᕐᓂᒃ ᓯᖁᒥᑦᓯᒍᓐᓀᓗᑎᒃ 

ᐃᖃᓗᓐᓂᐊᕈᓐᓇᓂᕐᓄᑦ ᐊᒻᒪᓗ ᑕᕆᐅᒥᐅᑕᕐᓂᒃ ᐆᒪᔪᕐᓂᐊᕈᓐᓇᓂᕐᓄᑦ, ᐱᔪᓐᓇᐅᑎᖃᕈᓐᓀᓗᑎᒃ. ᑌᒣᒻᒪᑦ, 

ᐱᔪᓐᓇᐅᑏᑦ ᐊᑐᐃᓐᓇᐅᖏᑦᑐᑦ ᓴᓇᕐᕈᑎᐅᒋᐊᒥᒃ ᐊᐅᓚᑕᐅᓂᖏᓐᓄᑦ ᐊᓐᓂᑐᕋᑦᓴᑕᕐᓂᖏᓐᓂᒃ ᐃᓄᐃᑦ 

ᐊᒻᒪᓗ ᐊᓪᓓᑦ ᑯᔩᑦ ᑭᓯᐊᓂ ᐃᑭᓈᕐᑎᑐᓂᒃ ᐊᑑᑎᒍᓐᓇᑎᑦᓯᓂᕐᓄᑦ ᐱᔪᓐᓇᐅᑏᑦ ᐱᔭᐅᓯᒪᒋᐊᖃᕐᓂᖏᓐᓂᒃ 

ᐱᖁᔭᑎᒎᕐᑐᑦ ᐊᑐᕐᓗᒋᑦ.   

 

ᐊᖏᖃᑎᒌᒍᑏᑦ ᓄᐃᑦᓯᓂᖃᕐᒥᔪᑦ ᐋᕐᕿᓯᒪᐅᑎᖏᓐᓂᒃ ᐊᓐᓂᑐᕈᓐᓇᓂᕐᓄᑦ ᐱᔪᓐᓇᐅᑎᓂᒃ ᐊᒻᒪᓗ 

ᑲᒪᒋᒋᐊᓕᖏᓐᓂᒃ ᐊᐅᓚᑦᓯᖃᑎᒌᒍᑎᖃᕐᓂᖏᑦᑕ ᑲᒪᖃᑎᒌᓲᑦ. ᓄᐃᑦᓯᓂᖃᓲᑦ ᑲᑎᒪᔨᓂᒃ 

ᓴᓇᕐᕈᑎᓪᓚᕆᐅᓂᐊᕐᑐᓂᒃ ᐆᒪᔪᓂᒃ ᐊᐅᓚᑦᓯᓂᕐᓄᑦ ᐊᖏᖃᑎᒌᒍᑕᐅᓯᒪᔪᓂ ᓇᔪᒐᕐᓂ ᐊᒻᒪᓗ 

ᒪᓕᑦᑎᓯᓪᓚᕆᐅᑕᐅᑦᓱᑎᒃ ᐆᒪᔪᕐᓂᐊᕈᓐᓇᓂᕐᓂᒃ, ᓯᕗᓪᓕᐹᒥ ᑲᒪᒋᔭᖃᕐᓂᑎᒍᑦ ᐃᓕᖓᔪᓂᒃ ᑖᒃᑯᓄᖓ 

ᒪᓕᓐᓂᖃᕐᑎᓗᒋᑦ ᓇᓗᓀᕐᑕᐅᓯᒪᔪᓂᒃ ᐊᖏᖃᑎᒌᒍᑎᓂ. ᑌᒣᓕᖓᒐᒥᒃ, ᑲᑎᒪᔩᑦ ᑲᒪᒋᔭᖃᓲᑦ ᑲᔪᓯᑎᑦᓯᓱᑎᒃ 

ᐊᑦᔨᒌᖕᖏᑐᓂᒃ ᐆᒪᔪᓂᒃ ᐊᐅᓚᑦᓯᓂᕐᓄᑦ ᑲᒪᒍᓐᓇᐅᑎᓂᒃ, ᐃᓚᐅᑎᓗᒋᑦ ᓄᐃᑎᕆᓃᑦ ᑰᑕᑎᒎᖕᖏᑐᖅ 

ᑭᑎᑦᔪᑎᑕᖃᖕᖏᑐᑎᒍᑦ ᐱᓗᐊᕐᑎᓯᑦᑌᓕᒍᑎᓂᒃ (ᐆᑦᑑᑎᒃ, ᖃᓄᐃᑦᑑᒋᐊᖃᕐᓂᖏᑦ ᐆᒪᔪᕐᓂᐊᕈᑕᐅᔪᑦ, ᓯᓚ 

ᒪᓕᑦᓱᒍ ᐊᓐᓂᑐᕋᑦᓴᑕᕈᓐᓇᓂᕐᓂᒃ, ᐊᖏᓂᖏᓐᓂᒃ ᐊᒻᒪᓗ ᐅᑭᐅᖏᓐᓂᒃ ᐊᓐᓂᑐᕈᑕᐅᔪᑦ ᐆᒪᔪᐃᑦ) ᐊᒻᒪᓗ 

ᑲᑎᓂᓕᓐᓂᒃ ᐱᔭᐅᒍᓐᓇᑐᓂᒃ ᐊᓐᓂᑐᕋᑦᓴᓂᒃ ᐃᓚᒋᔭᐅᔪᓂᒃ ᓄᓇᕗᑦ ᐊᖏᖃᑎᒌᒍᑎᒧᑦ ᐊᒻᒪᓗ ᑲᑎᓂᓕᓐᓂᒃ 

ᐱᔭᐅᒍᓐᓇᑐᓂᒃ ᐃᓚᒋᔭᐅᔪᓂᒃ ᓄᓇᕕᒻᒥᐅᑦ ᐃᓄᐃᑦ ᓄᓇᖃᕐᓂᒧᑦ ᐊᖏᖃᑎᒌᒍᑎᖓᓄᑦ ᐊᒻᒪᓗ ᐄᔫ 

ᑕᕆᐅᖁᑎᖓᓄᑦ ᓄᓇᖃᕐᓂᒧᑦ ᐊᖏᖃᑎᒌᒍᑎᒧᑦ, ᒋᐊᖃᓕᑐᐊᕋᒥᒃ ᐃᑉᐱᒋᔭᐅᑎᓗᒋᑦ 

ᓄᖑᖏᓐᓇᑎᑦᓯᑌᓕᓂᕐᒧᑦ ᐱᑦᔪᑏᑦ. ᑖᒃᑯᐊ ᐃᑉᐱᒍᓱᑦᓯᐊᕈᑏᑦ ᐱᓗᐊᕐᑎᓯᑦᑌᓕᒍᑏᑦ ᐊᑐᕐᑐᑦ ᐃᓘᓐᓀᓄᑦ 

ᐊᓐᓂᑐᕐᑎᓄᑦ. ᑲᑎᒪᔩᑦ ᑐᑭᑖᕈᑎᖃᓲᑦ ᑖᒃᑯᓂᖓ ᒪᓕᒐᑦᓴᓂᒃ ᐊᒻᒪᓗ ᒪᓂᔨᑦᓱᑎᒃ ᑖᒃᑯᓄᖓ ᑐᑭᑖᕈᑎᓂᒃ 

ᑐᕐᖃᑕᕐᕕᒧᑦ, ᐊᖏᕈᓐᓇᑎᓗᒍ, ᐊᖏᖕᖏᑑᒍᓐᓇᓱᓂᓗ, ᐅᕝᕙᓘᓐᓃᑦ ᐊᓯᐊᒍᖔᖅ ᐋᕐᖀᒍᓐᓇᓱᓂ ᑖᒃᑯᓂᖓ 

ᑭᖑᓪᓕᐹᓂᒃ ᑐᑭᑖᕈᑎᓂᒃ, ᑭᖑᓂᖓᒍᑦ ᐊᑐᕐᑕᐅᑎᑕᐅᓂᖏᑦᑕ ᐊᒻᒪᓗ ᐃᓚᐅᑎᓗᒋᑦ ᐱᑦᔪᑏᑦ.  

  

ᐊᖏᖃᑎᒌᒍᑏᑦ ᐅᓂᑦᓯᒪᑎᑦᓯᔪᑦ ᐊᖓᔪᕐᖃᐅᕕᖃᕐᓂᖏᑎᒍᑦ ᑲᑎᒪᔩᑦ ᐊᒻᒪᓗ ᑐᕐᖃᑕᕐᕕᐅᑉ 

ᐱᓗᐊᕐᑎᓯᑦᑌᓕᓂᕐᓂᒃ ᐃᓄᓐᓂᒃ ᐊᒻᒪᓗ ᐊᓪᓚᓂᒃ ᐊᓐᓂᑐᕋᑦᓴᑕᕐᓂᒥᑎᒍᑦ. ᐆᑦᑑᑎᒃ, ᑲᑎᓂᓖᑦ ᐱᔭᐅᒍᓐᓇᑐᑦ 

ᐊᓐᓂᑐᕈᑎᓂᒃ, ᑲᑎᓂᓖᑦ ᐱᔭᐅᒍᓐᓇᑐᑦ ᐊᒻᒪᓗ ᑰᑕᑎᒎᖕᖏᑐᑦ ᐱᓗᐊᕐᑌᓕᑎᑦᓯᐅᑏᑦ 

ᓄᕐᖃᖓᑎᑦᓯᐅᑕᐅᕐᖃᔭᕐᑎᓇᒋᑦ ᐃᓄᓐᓂᒃ ᐊᒻᒪᓗ ᐊᓪᓚᓂᒃ ᑯᔩᓂᒃ ᐊᓐᓂᑐᕈᒪᔪᓂᒃ ᐅᖓᑖᓄᑦ ᐱᒋᐊᓕᒥᑕ 

ᐱᓚᕿᐅᑎᒋᓗᒋᑦ ᐃᓚᖓᓐᓂᒃ ᓇᓗᓀᕐᑕᐅᓯᒪᔪᑦ, ᐱᖁᔦᑦ ᓯᖁᒥᒍᓐᓀᓗᒋᑦ ᑐᕌᒐᕐᑕᖏᓐᓂᒃ ᓇᓗᓀᕐᑕᐅᓯᒪᔪᓂᒃ 

ᐊᖏᖃᑎᒌᒍᑎᓂ (ᐆᑦᑑᑎᒃ ᓈᒻᒪᑐᖅ ᐊᑐᕐᓂᓕᒃ ᓄᖑᖏᓐᓇᑎᑦᓯᑌᓕᓂᕐᒧᑦ ᐱᑦᔪᑎᒃ). ᑌᒣᓕᖓᒻᒪᑦ, 

ᐃᓱᒪᑦᓴᓯᐅᕈᑎᖃᓕᕈᑎᒃ ᕿᓄᒍᑕᐅᔪᓂᒃ ᓄᑖᓂᒃ ᐅᕝᕙᓘᓐᓃᑦ ᐋᕐᕿᒋᐊᕐᓯᒪᔪᓂᒃ ᐊᐅᓚᑦᓯᓂᕐᓄᑦ ᒪᓕᒐᑦᓴᓂᒃ, 

ᑲᑎᒪᔩᑦ ᐱᒋᐊᖃᕐᑎᓗᒋᑦ ᐊᒻᒪᓗ ᕿᒥᕐᕈᓗᑎᒃ ᓱᓪᓕᑎᑦᓯᐅᑎᖏᓐᓂᒃ ᑖᒃᑯᐊ ᐃᓕᒃᑰᑎᕐᑐᑦ ᐱᑦᔪᑏᑦ ᑲᒪᒋᔭᑦᓭᑦ, 

ᑌᒣᒍᑎᐅᓲᒍᓂᕐᓴᐅᑎᓗᒋᑦ ᐃᓄᓐᓂᒃ ᑭᓪᓕᓯᓂᐊᕐᕕᖃᕐᓃᑦ. ᐊᖏᕐᑕᐅᒐᒥᒃ ᑐᕐᖃᑕᕐᕕᒧᑦ, ᑖᒃᑯᐊ ᑐᑭᑖᕈᑏᑦ 

ᓄᐃᑕᑎᑕᐅᒍᓐᓇᓚᖓᑎᓗᒋᑦ ᒪᓕᑦᑕᐅᒋᐊᓕᑦᑕᖏᑦ ᐃᓕᒪᓗᑎᒃ ᐃᖃᓗᑦᓯᐅᕈᓐᓇᐅᑎᓄᑦ ᐱᔪᓐᓇᐅᑎᓄᑦ, 

ᐱᔪᓐᓇᐅᑏᑦ ᐱᖁᔦᑦ ᒪᓕᓪᓗᒋᑦ ᐊᑐᕐᑕᐅᒍᓐᓇᕕᖃᕐᐸᑕ ᐊᐅᓚᑦᓯᓂᕐᒥ ᓴᓇᕐᕈᑎᐅᓗᑎᒃ.  

  

ᐃᓚᐅᒻᒥᑎᓗᒋᑦ, ᐊᖏᖃᑎᒌᒍᑏᑦ ᐃᓕᑕᕐᓯᒪᓂᖏᑦ ᐱᔪᓐᓇᐅᑎᓂᒃ ᐊᒻᒪᓗ ᑭᖕᖒᒪᓇᕐᑐᓂᒃ 

ᐱᕙᓪᓖᒍᓐᓇᓂᖃᕐᓱᑎᒃ ᐱᓇᓱᐊᕆᐊᓕᖏᓐᓂᒃ ᐃᓄᐃᑦ ᐊᒻᒪᓗ ᐊᓪᓓᑦ ᑯᔩᑦ ᐃᓘᓐᓀᓂ 

ᑲᒪᒋᔭᐅᓂᕐᑕᖃᕆᐊᓕᓐᓂᒃ ᐆᒪᔪᐃᑦ ᐊᐅᓚᑕᐅᓂᖏᓐᓂ ᐊᒻᒪᓗ ᐃᓕᑕᕐᓯᓱᒋᑦ ᓄᑭᖏᑦ ᐊᒻᒪᓗ 

ᐱᔪᓐᓇᓂᖃᕐᓂᖏᑦ ᓄᓇᖃᕐᖄᑐᕕᓃᓅᑦ ᐆᒪᔪᓂᒃ ᐊᐅᓚᑦᓯᓂᖏᓐᓄᑦ ᑎᒦᑦ ᐊᒻᒪᓗ ᐊᓪᓓᑦ ᑯᔩᑦ 

ᒥᑭᒋᐊᕐᓂᐊᑏᑦ ᑲᑐᑦᔨᖃᑎᒌᓐᓂᖏᑦ. ᐆᑦᑑᑎᒃ, ᓄᓇᖃᕐᖄᑐᕕᓃᑦ ᐆᒪᔪᐃᑦ ᐊᐅᓚᑕᐅᓂᖏᓐᓄᑦ ᑎᒦᑦ 

ᐃᓘᓐᓈᒍᑦ ᐱᓇᓱᐊᕋᑦᓴᖃᕐᒪᑕ ᐊᐅᓚᑦᓯᒋᐊᖃᕐᓂᒥᓂᒃ ᐃᓚᐅᔪᖁᑎᒥᑕ ᐊᓐᓂᑐᕋᑦᓴᑕᕐᓂᖏᓐᓂᒃ, 

ᒪᓕᒐᕐᑕᓯᕐᑐᓗᒋᑦ ᐊᓐᓂᑐᕋᑦᓴᑕᕐᓂᒥᑎᒍᑦ ᐊᑑᑎᓲᖏᑦ ᐊᒻᒪᓗ ᖃᓄᐃᓘᕐᓂᕆᓲᖏᑦ ᐃᒻᒧᐊᓂ ᐃᓚᐅᔪᑦ, 

ᐃᓚᐅᑎᓗᒋᑦ ᐊᑐᕐᑕᐅᓂᖏᑦ ᑰᑕᑎᒎᖕᖏᑐᖅ ᐱᓗᐊᕐᑌᓕᑎᑦᓯᒍᑏᑦ, ᐊᒻᒪᓗ ᐱᔭᐅᑎᓗᒋᑦ ᐊᒻᒪᓗ 

ᒪᓕᑦᑕᐅᑎᓗᒋᑦ ᐱᒻᒪᕆᖁᑕᐅᔪᑦ ᑭᖕᖒᒪᑦᓯᓃᑦ ᐳᕐᑐᓂᕐᒦᕕᖏᑦ ᐅᕝᕙᓘᓐᓃᑦ ᐋᕐᕿᒋᐊᕐᓯᒪᔪᑦ 

ᐱᒻᒪᕆᖁᑕᐅᔪᑦ ᑭᖕᖒᒪᑦᓯᓃᑦ1 ᓱᕐᖁᐃᓯᒪᔭᖏᑦ ᑲᑎᒪᔩᑦ ᑭᖑᓂᖓᒍᑦ ᓄᐃᑕᐅᓂᖏᑦᑕ ᑲᑎᓂᓖᑦ 

ᐱᔭᐅᒍᓐᓇᑐᑦ ᐊᓐᓂᑐᕋᑦᓴᑕᕐᓂᓂ/ᑲᑎᓂᓖᑦ ᐱᔭᐅᒍᓐᓇᑐᑦ. 

 

4.2 ᐱᕙᓪᓖᒋᐊᕐᓂᖅ ᐊᐅᓚᑦᓯᖃᑎᒌᒍᑕᐅᔪᓂᒃ ᐃᒪᕐᒥᐅᑕᕐᑕᓂᕐᓂᒃ 

4.2.1 ᑐᕌᒐᖅ  

ᓄᓇᕗᒻᒥ ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ ᐃᓱᕐᕆᓇᕐᑎᓯᒐᔭᕐᑐᑦ ᐃᖏᕐᕋᓯᑎᑦᓯᓂᕐᓂᒃ ᐊᓐᓂᑐᕈᓐᓇᓂᕐᓄᑦ 

ᐱᔪᓐᓇᐅᑎᓂᒃ ᐊᒻᒪᓗ ᐃᒪᕐᒥᐅᑕᕐᑕᓂᕐᓄᑦ ᐊᐅᓚᑦᓯᖃᑎᒌᓐᓂᓄᑦ ᐋᕐᖀᓯᒪᐅᑎᓂᒃ ᓄᐃᑕᐅᓯᒪᔪᓂᒃ 

ᐊᖏᖃᑎᒌᒍᑎᓂ ᖃᓄᐃᓕᒋᐊᕈᑎᒋᓗᒋᑦ ᓄᐃᑕᓕᕇᕐᑐᑦ ᒪᓕᒐᖃᕐᑎᓯᓂᕐᓄᑦ ᓴᓇᕐᕈᑏᑦ ᐆᑦᑑᑎᒋᓗᒋᑦ 

ᒪᓕᒐᑦᓭᑦ ᐊᓯᑦᔨᒍᑎᖏᑦ ᐊᒻᒪᓗ ᓄᐃᓗᒋᑦ ᐱᖓᓱᑦ ᓄᑖᑦ ᒪᓕᒉᑦ ᓴᓇᕐᕈᑎᑦᓴᖏᑦ ᐊᑐᕐᑕᐅᖃᑦᑕᓂᐊᕐᑎᓗᒋᑦ 

 
1 ᐱᒻᒪᕆᖁᑕᐅᔪᑦ ᑭᖕᖒᒪᑦᓯᓃᑦ ᐳᕐᑐᓂᕐᒦᕕᖏᑦ ᐅᕝᕙᓘᓐᓃᑦ ᐋᕐᕿᒋᐊᕐᓯᒪᔪᑦ ᑭᖕᖒᒪᑦᓯᓃᑦ ᐳᕐᑐᓂᕐᒦᕕᖏᑦ ᓂᖏᐅᑕᐅᔪᑦ ᑲᑎᓂᓕᓐᓂᒃ 

ᐊᓐᓂᑐᕋᓴᑕᕐᓂᓂᒃ/ᑲᑎᓂᓕᓐᓂᒃ ᐱᔭᐅᒍᓐᓇᑐᓂᒃ ᖁᒥᐅᑎᐅᑦᓱᑎᒃ ᐃᓄᓐᓄᑦ ᐊᒻᒪᓗ ᐊᓪᓚᓄᑦ ᑯᔩᓄᑦ. 

ᓄᓇᖃᕐᖄᑐᕕᓃᑦ ᐆᒪᔪᐃᑦ ᐊᐅᓚᑕᐅᓂᖏᓐᓄᑦ ᑎᒥᖏᓐᓄᑦ ᐊᒻᒪᓗ ᑐᕐᖃᑕᕐᕕᒧᑦ ᑕᒪᕐᒥᒃ ᐊᑐᓂᑦ 

ᐱᓇᓱᐊᕆᐊᓕᖏᓐᓄᑦ ᐃᒪᕐᒥᐅᑕᕐᑕᓂᕐᓄᑦ ᐊᐅᓚᑦᓯᖃᑎᒌᓐᓂᒥᓂ. ᑖᒃᑯᐊ ᓄᑖᑦ ᓴᓇᕐᕈᑏᑦ ᐅᑯᐊᒍᑎᓗᒋᑦ 

ᑕᕐᕋᒥ ᐊᖏᖃᑎᒌᒍᑏᑦ ᑐᑭᑖᕈᑏᑦ ᐃᖏᕐᕋᓯᑎᑕᐅᓂᖏᓐᓄᑦ ᑎᓕᐅᕆᒍᑎᒃ, ᓄᓇᓕᓐᓂ ᐃᖃᓗᓐᓂᐊᓂᕐᓄᑦ 

ᐸᕐᓀᒍᑎᒃ ᐊᒻᒪᓗ  ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑎᒥᒃ ᐊᑐᕐᑕᐅᑎᑦᓯᓂᕐᒧᑦ ᑎᓕᐅᕆᒍᑎᒃ. 

 

4.2.2 ᒪᓕᒐᑦᓭᑦ ᐊᓯᑦᔨᒍᑎᖏᑦ 

ᒪᓕᒐᑦᓭᑦ ᐊᓯᑦᔨᒍᑎᖏᑦ ᐃᓕᒣᓐᓇᕋᔭᕐᑐᑦ ᐊᑐᐃᓐᓇᐅᓗᑎᒃ ᐃᒪᕐᒥᐅᑕᕐᑕᓂᕐᓄᑦ ᐊᐅᓚᑦᓯᓂᕐᒥ 

ᓴᓇᕐᕈᑎᐅᓗᑎᒃ, ᑭᓯᐊᓂ ᐊᑐᕐᑕᐅᓂᖏᑦ ᑭᓪᓕᖃᕐᕕᖃᕐᓗᑎᒃ. ᒪᓕᒐᑦᓭᑦ ᐊᓯᑦᔨᒍᑎᖏᑦ ᐊᓯᑦᔨᓯᒪᑎᑦᓯᐅᑎᖏᑦ 

ᓯᕕᑭᓪᓕᑎᕐᓯᒪᒐᔭᕐᓱᑎᒃ ᐊᒻᒪᓗ ᑖᒃᑯᐊ ᓯᕕᑭᓪᓕᑎᕐᓯᓯᒪᐅᑏᑦ ᓄᐃᑕᓕᕇᕐᑐᑦ ᒪᓕᒐᕐᓃᒌᕐᓱᑎᒃ ᑖᒃᑯᑑᒐᔭᕐᓱᑎᒃ. 

ᒪᓕᒐᖅ ᓄᐃᑦᓯᒍᑕᐅᒍᓂ ᐅᒃᑯᐊᓯᒪᓂᐅᓚᖓᔪᒥᒃ, ᐃᖃᓗᑦᑕᐅᒍᓐᓇᑐᓪᓗ ᑰᑕᖏᓐᓂᒃ ᐅᕝᕙᓘᓐᓃᑦ ᓱᓀᑦ 

ᐃᖃᓗᓐᓂᐊᕈᑕᐅᒍᓐᓇᒪᖔᑕ, ᑖᒃᑯᐊ ᐃᓕᒪᔪᑦ/ᓯᕕᑐᓃᑦ ᐊᓯᑦᔨᔭᐅᒍᓐᓇᑎᓗᒋᑦ ᒪᓕᒐᑦᓭᑦ ᐊᓯᑦᔨᒍᑎᖏᓐᓂᒃ 

ᑎᓕᐅᕆᒍᓐᓇᐅᑎᐅᑉ ᓄᑭᖏᑦᑕ ᐊᑖᓃᒍᓐᓇᓗᑎᒃ. 

 

ᓄᓇᕗᒻᒥ ᐊᖏᐅᑎᒍᑕᐅᓯᒪᔪᑦ ᓇᔪᕐᑕᖓᓂ, ᓯᑦᔭᒥ ᑐᕙᐅᓲᑉ ᑭᓪᓕᓕᐅᕐᑕᐅᓯᒪᕕᖓᓂ, ᓄᓇᕕᐅᑉ 

ᑕᕆᐅᖁᑎᖓᓂ, ᐊᒻᒪᓗ ᐄᔫᑉ ᑕᕆᐅᖁᑎᖓᓂ, ᒪᓕᒐᑦᓭᑦ ᐊᓯᑦᔨᒍᑎᖏᑦ ᐊᓯᑦᔨᐅᑎᖃᕈᓐᓇᕋᔭᕐᑐᑦ 

ᑖᒃᑯᓇᓂᑐᐊᖅ ᓯᕕᑐᓂᖃᕐᑎᓯᐅᑕᐅᒍᓐᓇᑐᓂ ᑎᑭᐅᑎᓯᒪᓗᑎᒃ ᐊᖓᔪᕐᖃᐅᕕᖃᕐᓂᓄᑦ ᑭᖑᓪᓕᐹᑎᒍᑦ 

ᑐᑭᑖᕈᑎᑎᒍᑦ.  

 

ᐊᒥᓱᑦ ᐊᑦᔨᒌᖕᖏᑐᑦ ᑐᑭᑖᕈᑏᑦ ᐱᔪᑦ ᑭᖑᓪᓕᐹᒥ ᑐᑭᑖᕈᑎᒥ ᐅᖓᑖᓅᓗᑭᓲᒍᖕᖏᑐᑦ ᓯᕕᑐᓂᖓᑕ 

ᒪᓕᒐᑦᓭᑦ ᐊᓯᑦᔨᒍᑎᖏᑦᑕ, ᑌᒣᒃᑲᒥᒃ ᑕᕐᕋᒥ ᐊᖏᖃᑎᒌᒍᑏᑦ ᑐᑭᑖᕈᑎᑕᖏᑦ ᐃᖏᕐᕋᓯᑎᑦᓯᓂᕐᒥ ᑎᓕᐅᕆᒍᑎᒃ 

ᐊᓐᓂᓇᕐᓱᓂ ᓄᑖᒍᑦᓱᓂ ᓴᓇᕐᕈᑎᖕᖑᓚᕿᑎᑦᓯᑎᓪᓗᒍ. 

 

4.2.3 ᑕᕐᕋᒥ ᐊᖏᖃᑎᒌᒍᑏᑦ ᑐᑭᑖᕈᑎᑕᖏᑦᑕ ᐃᖏᕐᕋᓯᑎᑕᐅᓂᖏᓐᓄᑦ ᑎᓕᐅᕆᒍᑎᒃ 

ᐃᓄᐃᑦ ᐊᒻᒪᓗ ᑯᔩᑦ ᐊᓪᓓᑦ ᐱᔪᓐᓇᐅᑎᖃᕐᐸᑕ ᐊᓐᓂᑐᕋᑦᓴᑕᕈᓐᓇᓗᑎᒃ ᐃᖃᓗᓐᓂᒃ ᐊᒻᒪᓗ ᑕᕆᐅᒥᐅᑕᕐᓂᒃ 

ᐆᒪᔪᓂᒃ ᐱᔪᓐᓇᐅᑎᖃᕈᓐᓀᓗᑎᒃ, ᐅᓪᓗᒥ ᐱᖁᔭᑎᒍᑦ ᐊᕐᖁᑎᑦᓴᑕᖃᖕᖏᑐᖅ ᐃᖏᕐᕋᓯᑎᑦᓯᒋᐊᖃᕐᓂᒧᑦ 

ᑭᖑᓪᓕᐹᓂᒃ ᑐᑭᑖᕈᑎᓂᒃ ᓯᖁᒥᑦᓯᑎᑦᓯᑌᓕᒍᑎᓂᒃ ᐊᓐᓂᑐᕐᑎᓂᒃ. ᕿᓄᒍᑕᐅᔪᖅ ᐊᓐᓂᑐᕋᑦᓴᑕᕐᓂᓄᑦ 

ᐱᑎᑦᓯᑌᓕᓃᑦ ᓄᐃᑕᐅᓚᕿᓗᑎᒃ ᑭᖑᓪᓕᐹᒧᑦ ᑐᑭᑖᕈᑎᒧᑦ ᐃᓘᓐᓈᒍᑦ ᐃᖏᕐᕋᓯᑎᑕᐅᓂᖃᕋᔭᕐᑐᖅ 

ᐊᕐᖁᑎᒋᓗᒍ ᓄᑖᖅ ᑎᓕᐅᕆᒍᑎᒃ ᓄᐃᑎᕆᓂᕐᓄᑦ ᓴᓇᕐᕈᑎᒃ ᐊᑎᖃᕐᓗᓂ ᑕᕐᕋᒥ ᐊᖏᖃᑎᒌᒍᑏᑦ 

ᑐᑭᑖᕈᑎᑕᖏᑦᑕ ᐃᖏᕐᕋᓯᑎᑕᐅᓂᖏᓐᓄᑦ ᑎᓕᐅᕆᒍᑎᒃ. ᑲᑎᒪᔩᑦ-ᑐᕐᖃᑕᕐᕕᒃ ᑐᑭᑖᕈᑎᓕᐅᕐᓂᓄᑦ 

ᐱᕙᓪᓕᐊᑎᑦᓯᒍᑎᖓ ᓇᓗᓀᕐᑕᐅᓯᒪᔪᖅ ᐊᖏᖃᑎᒌᒍᑎᓂ ᑌᒣᑦᑐᓭᓐᓇᐅᒐᔭᕐᑐᖅ ᐊᒻᒪᓗ ᑲᑎᒪᔩᑦ 

ᓴᓇᕐᕈᑎᓪᓚᕆᑑᖏᓐᓇᓗᑎᒃ ᐆᒪᔪᓂᒃ ᐊᐅᓚᑦᓯᓂᕐᓂ.  

ᒪᓂᓗᒋᑦ ᐊᑐᕋᑦᓭᑦ ᐃᖏᕐᕋᓯᑎᑦᓯᓂᕐᒧᑦ ᑭᖑᓪᓕᐹᓂᒃ ᑐᑭᑖᕈᑎᓂᒃ, ᑕᕐᕋᒥ ᐊᖏᖃᑎᒌᒍᑏᑦ 

ᑐᑭᑖᕈᑎᑕᖏᑦᑕ ᐃᖏᕐᕋᓯᑎᑕᐅᓂᖏᓐᓄᑦ ᑎᓕᐅᕆᒍᑎᒃ ᐃᑲᔪᕐᓯᒐᔭᕐᑐᖅ ᓈᒻᒪᑎᓗᒋᑦ 

ᐊᐅᒡᒐᑕᐅᓯᒪᒍᓐᓇᓂᖏᓐᓂᒃ ᐊᒻᒪᓗ ᐊᐅᓚᑕᐅᓂᖏᓐᓂᒃ ᐃᒪᕐᒥᐅᑕᕐᑕᓃᑦ. ᑖᓐᓇ ᑎᓕᐅᕆᒍᑎᒃ 

ᐊᑐᕐᑕᐅᒐᔭᕐᑐᖅ ᐃᖏᕐᕋᓯᑎᑦᓯᓂᕐᓄᑦ ᑐᑭᑖᕈᑎᓂᒃ ᐱᔪᓂᒃ ᐃᓘᓐᓀᓂᑦ ᐊᖏᖃᑎᒌᒍᑏᑦ ᐆᒪᔪᓂᒃ 

ᐊᐅᓚᑦᓯᒍᑕᐅᓂᖏᑦᑕ ᐱᕙᓪᓕᐊᒍᑎᖏᓐᓂᒃ, ᐱᓯᒪᒐᓗᐊᕐᐸᑕ ᑲᑎᒪᔨᑐᐃᓐᓀᑦ-ᑐᕐᖃᑕᕐᕕᑐᐃᓐᓇᐅᑉ 

ᑐᑭᑖᕈᑎᓕᐅᕐᓂᖏᑦᑕ ᐱᕙᓪᓕᐊᑎᑦᓯᒍᑎᖓᓂᑦ, ᑐᕐᖃᑕᕐᕕᐅᑉ ᑲᒪᒋᒋᐊᓕᖏᓐᓂᒃ ᐃᖏᕐᕋᓯᑎᓗᒋᑦ, 

ᐅᕝᕙᓘᓐᓃᑦ ᑐᕐᖃᑕᕐᕕᐅᑉ ᓄᑭᖃᕐᕕᖓᑕ ᐊᑖᒍᑦ ᐊᖏᖃᑎᒌᒍᑏᑦ ᒫᓐᓇᓯᐅᑎᐅᓗᑎᒃ ᑕᒉᓐᓇᖅ 

ᐋᕐᖀᒋᐊᕈᑎᐅᒍᓐᓇᑐᓂᒃ ᐊᓐᓂᑐᕋᑦᓴᑕᕐᓂᓂ ᐱᓇᓱᐊᕐᑕᐅᔪᓂᒃ ᐅᐃᒪᓇᕐᓯᔪᖃᕐᐸᑦ ᐊᒻᒪᓗ 

ᐊᑑᑎᓗᑭᖕᖏᑐᒥᒃ ᐊᑑᑎᔪᖃᑦᓴᐸᑦ2. ᑕᕐᕋᒥ ᐊᖏᖃᑎᒌᒍᑏᑦ ᑐᑭᑖᕈᑎᑕᖏᑦᑕ ᐃᖏᕐᕋᓯᑎᑕᐅᓂᖏᓄᑦ 

ᑎᓕᐅᕆᒍᑎᒃ ᐊᖏᓪᓕᑎᕆᓚᖀᒍᑕᐅᒐᔭᖕᖏᑐᖅ ᑐᕐᖃᑕᕐᕕᐅᑉ ᐅᓪᓗᒥ ᐊᖓᔪᕐᖃᐅᓂᖓᓂᒃ ᐊᑖᒍᑦ 

ᐊᖏᖃᑎᒌᒍᑏᑦ ᐊᒻᒪᓗ ᓄᐃᑕᐅᒍᓐᓇᕕᖃᕋᔭᕐᓱᓂ ᐊᑑᑎᔪᓂᒃ ᑖᒃᑯᓇᓂᑐᐊᖅ ᐊᖏᖃᑎᒌᒍᑏᑦ ᑭᖕᖒᒪᓇᕐᑐᑦ 

ᐅᕝᕙᓘᓐᓃᑦ ᑲᔪᓯᑎᑦᓯᒍᓐᓇᐅᑎᐅᓗᑎᒃ ᑐᕐᖃᑕᕐᕕᒥᒃ ᒪᓕᒉᑦ ᐊᑑᑎᑎᓗᒋᑦ ᖃᓄᐃᓕᒋᐊᕈᑎᒋᒋᐊᓕᖏᓐᓂᒃ.   

ᐅᑯᓄᖓᓗᐊᖕᖑᐊᖅ, ᑐᕐᖃᑕᕐᕕᒃ ᐊᑐᖃᑦᑕᕋᔭᕐᑐᖅ ᑕᕐᕋᒥ ᐊᖏᖃᑎᒌᒍᑏᑦ ᑐᑭᑖᕈᑎᑕᖏᑦᑕ 

ᐃᖏᕐᕋᓯᑎᑕᐅᓂᖏᓐᓄᑦ ᑎᓕᐅᕆᒍᑎᒃ ᐅᑯᐊ ᐃᖏᕐᕋᓯᑎᑕᐅᓂᖏᓐᓄᑦ: 

 

• ᑲᑎᓂᓖᑦ ᐊᓐᓂᑐᕈᑕᐅᒍᓐᓇᑐᑦ, ᑲᑎᓂᓖᑦ ᐱᔭᐅᒍᓐᓇᑐᑦ, ᐊᒻᒪᓗ ᑖᒃᑯᓄᖓᐅᓕᖓᔪᑦ 

ᐱᒻᒪᕆᖁᑕᐅᔪᑦ ᑭᖕᖒᒪᑦᓯᓃᑦ ᐳᕐᑐᓂᕐᒦᕕᖏᑦ/ᐋᕐᕿᒋᐊᕐᓯᒪᔪᑦ ᑭᖕᖒᒪᑦᓯᓃᑦ ᐳᕐᑐᓂᕐᒦᕕᖏᑦ; 

ᐊᒻᒪᓗ  

• ᑰᑕᑎᒎᖕᖏᑐᑦ ᐱᓗᐊᕐᑎᓯᑦᑌᓕᒍᑏᑦ 

   

ᑕᕐᕋᒥ ᐊᖏᖃᑎᒋᒍᑏᑦ ᑐᑭᑖᕈᑎᑕᖏᑦᑕ ᐃᖏᕐᕋᓯᑎᑕᐅᓂᖏᓐᓄᑦ ᑎᓕᐅᕆᒍᑎᒃ ᓇᓗᓀᕐᓯᐅᑎᐅᓚᖓᔪᖅ 

ᑭᓇᒃᑯᑦ ᒪᓕᒋᐊᖃᕐᒪᖔᑕ (ᐃᓚᐅᒐᔭᕐᑎᓗᒋᑦ ᐃᓘᓐᓇᑎᒃ ᐊᓐᓂᑐᕐᑏᑦ ᓇᔪᒐᕐᒥ ᐅᕝᕙᓘᓐᓃᑦ 

ᓇᓗᓀᕐᑕᐅᓯᒪᓪᓚᕆᒍᓐᓇᓱᑎᒃ), ᑌᒣᒻᒪᑦ ᒪᓕᑦᑕᐅᑎᑦᓯᔨᐅᒋᐊᖃᓚᕿᑎᓗᒋᑦ ᐃᒪᕐᒥᐅᑕᓕᕆᓂᕐᓂ 

ᐃᑉᐱᒍᓱᑦᑏᑦ ᒪᓕᑦᑕᐅᑎᑦᓯᔩᑦ ᐊᑖᓃᑦᑐᑦ ᐃᒪᕐᒥᐅᑕᕐᑕᓂᕐᓄᑦ ᐱᖁᔭᐅᑉ. ᑎᓕᐅᕆᒍᑎᒃ ᐃᓕᒣᓐᓇᕋᔭᕐᑐᖅ 

ᒪᓕᓪᓗᒋᑦ ᐅᖃᐅᓯᕐᑕᖏᑦ ᑭᖑᓪᓕᐹᑉ ᑐᑭᑖᕈᑎᐅᑉ, ᐅᕝᕙᓘᓐᓃᑦ ᐊᓯᑦᔨᔭᐅᖕᖏᓂᖓᓂ ᐊᕐᖁᑎᒋᓗᒍ ᓄᑖᖅ 

ᑭᖑᓪᓕᐹᖅ ᑐᑭᑖᕈᑎᒃ. ᑕᕐᕋᒥ ᐊᖏᖃᑎᒌᒍᑏᑦ ᑐᑭᑖᕈᑎᑕᖏᑦᑕ ᐃᖏᕐᕋᓯᑎᑕᐅᓂᖏᓐᓄᑦ ᑎᓕᐅᕆᒍᑎᒃ 

ᐋᕐᕿᒋᐊᕐᑕᐅᒋᐊᖃᓯᑦᓴᐸᑦ ᐅᕝᕙᓘᓐᓂᑦ ᐊᑐᕈᓐᓀᑎᑕᐅᒋᐊᖃᓯᑦᔭᐸᑦ, ᑌᒣᑎᑦᓯᒐᔭᕐᑎᓗᒋᑦ ᐊᕐᖁᑎᒋᓗᒍ 

ᑲᑎᒪᔩᑦ-ᑐᕐᖃᑕᕐᕕᐅᑉ ᑐᑭᑖᕈᑎᓕᐅᕐᑎᐅᓂᖏᑦ. ᐊᑐᓂᑦ ᑎᓕᐅᕆᒍᑎᒃ ᐃᓄᓐᓄᑦ 

ᑕᑯᔭᑦᓴᖑᕐᑎᑕᐅᖃᑦᑕᕋᔭᕐᑐᖅ ᓈᒻᒪᓈᕐᓯᒪᓗᓂ.  

 

4.2.4 ᓲᖑᓯᑎᕆᓂᖅ ᓄᓇᖃᕐᖄᑐᕕᓃᑦ-ᓯᕗᓕᕐᑕᖏᑦᑕ ᐃᒪᕐᒥᐅᑕᕐᑕᓂᕐᓄᑦ ᐊᐅᓚᑦᓯᓂᖏᓐᓂᒃ 

ᐊᕐᖁᑎᒋᓗᒋᑦ ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑏᑦ  

ᑐᖓᓕᐊ ᓄᑖᖅ ᐃᒪᕐᒥᐅᑕᕐᑕᓂᕐᓄᑦ ᐊᐅᓚᑦᓯᒍᑎᒃ ᕿᓄᒍᑕᐅᔪᖅ ᐊᕐᖁᑎᒋᑦᓱᒍ ᓄᓇᕗᒻᒥ 

ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑏᑦ, ᓄᐃᑕᐅᒐᔭᕐᑐᑦ ᓄᓇᖃᕐᖄᑐᕕᓃᑦ 

ᐆᒪᔪᐃᑦ ᐊᐅᓚᑕᐅᓂᖏᓐᓄᑦ ᑎᒥᖁᑎᖏᓐᓄᑦ ᐊᐅᓚᓯᐅᑕᐅᓚᖓᑎᓗᒋᑦ ᐃᓄᐃᑦ ᐃᖃᓗᓐᓂᐊᓂᖏᓐᓂᒃ. 

ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑎᒃ ᓈᒻᒪᓯᓕᕐᑎᑕᐅᒍᓐᓇᕋᔭᕐᑐᖅ ᓴᓇᕐᕈᑎᐅᓗᓂ ᐊᑐᐃᓐᓇᐅᒐᔭᕐᓗᓂ 

ᓴᐳᑦᔨᓯᒪᐅᑕᐅᓗᓂ ᐊᒻᒪᓗ ᓄᐃᑕᑎᑦᓯᒋᐊᕈᑕᐅᓗᓂ ᓄᐃᑕᓕᕇᕐᑐᓂᒃ ᓄᑭᖏᓐᓂᒃ ᐊᒻᒪᓗ 

ᐊᐅᓚᑦᓯᒍᑎᖏᓐᓂᒃ ᓄᓇᖃᕐᖄᑐᕕᓃᑦ ᐆᒪᔪᐃᑦ ᐊᐅᓚᑕᐅᓂᖏᓐᓄᑦ ᑎᒥᖁᑎᖏᑦᑕ. ᐊᒻᒪᓗ, 

ᓄᓇᖃᕐᖄᑐᕕᓃᑦ ᐆᒪᔪᐃᑦ ᐊᐅᓚᑕᐅᓂᖏᓐᓄᑦ ᑎᒥᖁᑎᖏᑦ ᕿᓄᕕᖃᕈᓐᓇᕋᔭᕐᑐᑦ ᐃᒪᕐᐱᓕᕆᔨᒃᑯᓂᒃ 

ᐃᓗᓕᖏᓐᓂᒃ ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑏᑦ ᒪᓕᑦᑕᐅᑎᑕᐅᒋᐊᖃᕐᓂᖏᓐᓄᑦ ᐊᑖᒍᑦ 

ᐃᒪᕐᒥᐅᑕᕐᑕᓂᕐᓄᑦ ᐱᖁᔭᐅᑉ. ᐊᑑᑎᓂᖃᖃᑦᑕᕋᔭᕐᑐᖅ ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑎᐅᑉ 

 
2 ᐊᖏᖃᑎᒌᒍᑏᑦ ᑭᖕᖒᒪᑦᓯᐅᑕᐅᔪᑦ ᑲᑎᒪᔩᑦ ᕿᒥᕐᕈᕆᐊᖃᕐᓂᖏᓐᓂᒃ ᑐᕐᖃᑕᕐᕕᐅᑉ ᑐᑭᑖᕈᑎᖏᓐᓂᒃ ᒫᓐᓇᓯᐅᑎᓂᒃ ᑲᒪᒋᑲᐱᒍᓐᓇᓂᕐᒥᓄᑦ 

ᑲᒪᒋᑦᓴᐅᑎᒋᓯᓗᒋᑦ 

ᓄᐃᑕᒋᐊᖃᓪᓚᕆᓐᓂᖓ ᑭᖕᖒᒪᓇᕐᓗᓂ ᐊᒻᒪᓗ ᐱᑕᖃᖕᖏᐸᑦ, ᐊᖏᕐᑕᐅᑎᓗᒋᑦ ᓄᓇᓕᓐᓂ 

ᐃᖃᓗᓂᐊᓂᕐᓄᑦ ᐸᕐᓀᒍᑏᑦ ᓄᓇᖃᕐᖄᑐᕕᓃᑦ ᐆᒪᔪᐃᑦ ᐊᐅᓚᑕᐅᓂᖏᓐᓄᑦ ᑎᒥᖁᑎᖏᑦᑕ 

ᐃᓱᒪᒥᐅᑎᒋᒐᔭᕐᓱᓂᖏᑦ.  

  

ᓄᓇᖃᕐᖄᑐᕕᓃᑦ ᐃᖃᓗᓐᓂᐊᓂᕐᓄᑦ ᐸᕐᓀᒍᑎᖏᑦ ᓄᐃᑕᐅᒐᔭᕐᑐᑦ ᓄᓇᖃᕐᖄᑐᕕᓃᑦ ᐆᒪᔪᐃᑦ 

ᐊᐅᓚᑕᐅᓂᖏᓐᓄᑦ ᑎᒥᖁᑎᖏᓐᓄᑦ ᐊᐅᓚᑦᓯᐅᑕᐅᓚᖓᓗᑎᒃ ᐃᓄᐃᑦ ᐊᓐᓂᑐᕋᑦᓴᑕᕐᓂᖏᓐᓂᒃ 

ᐃᖃᓗᓐᓂᒃ ᐊᒻᒪᓗ ᑕᕆᐅᒥᐅᑕᕐᓂᒃ ᐆᒪᔪᓂᒃ ᐃᓗᐊᓃᑦᑐᓂᒃ ᓇᒻᒥᓂᕐᒥᑕ ᐊᖏᖃᑎᒌᒍᑎᒋᓯᒪᔭᕐᒥᑕ 

ᓇᔪᒐᖓᑕ. ᓄᓇᖃᕐᖄᑐᕕᓃᑦ ᐃᖃᓗᓐᓂᐊᓂᕐᓄᑦ ᐸᕐᓀᒍᑎᖏᑦ ᓄᐃᑕᒋᐊᖃᕋᔭᕐᑐᑦ ᑐᕌᖓᓗᑎᒃ ᐃᖃᓗᓐᓄᑦ 

ᑲᑎᒪᓲᓄᑦ ᐅᕝᕙᓘᓐᓃᑦ ᑕᕝᕙᓂᑦᓭᓈᓲᓄᑦ ᐃᓄᓐᓄᑦ ᐊᓐᓂᑐᕋᑦᓴᑕᕐᑕᐅᓲᒍᑦᓱᑎᒃ ᐱᔪᓐᓇᐅᑎᖃᖕᖏᑐᓄᑦ 

ᐱᑦᔪᑎᖃᕐᑎᓗᒋᑦ “ᐅᓄᓈᕐᑎᑎᓗᒋᑦ ᓂᐅᕐᕈᑎᑦᓴᑕᕐᑕᐅᓱᑎᒃ” (ᑖᒃᑯᓇᓂ ᑌᔭᐅᔪᑦ ᐅᓄᓈᕐᑎᑎᓗᒋᑦ 

ᓂᐅᕐᕈᑎᑦᓴᑕᕐᓂᓄᑦ ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑏᑦ). ᐆᑦᑑᑎᒋᑦᓱᒋᑦ ᓂᐅᕐᕈᑎᐅᓚᖓᑎᓗᒋᑦ 

ᐃᖃᓗᓐᓂᒃ ᐊᑐᐃᓐᓇᕈᕐᑎᕆᕕᓐᓄᑦ, ᐱᓇᓱᐊᕐᕕᐅᒋᐊᕐᑐᓯᒪᔪᓄᑦ ᐅᕝᕙᓘᓐᓃᑦ ᓂᕆᕕᓐᓄᑦ (ᑭᓯᐊᓂ 

ᐊᑕᐅᓯᐅᑦᑐᑐᓅᖕᖏᑐᖅ). ᐅᓄᓈᕐᑎᑎᓗᒋᑦ ᓂᐅᕐᕈᑎᑦᓴᑕᕐᓂᓄᑦ ᐃᖃᓗᓐᓂᐊᓂᕐᓄᑦ ᐸᕐᓀᒍᑏᑦ 

ᓄᐃᑦᓯᒍᑕᐅᒐᔭᕐᑐᖅ ᐱᔭᐅᒍᓐᓇᑐᑦ ᐅᓄᕐᓂᕆᒋᐊᓕᖏᓐᓂᒃ ᐃᖃᓗᓐᓂᐊᑐᓄᑦ ᓂᐅᕐᕈᑎᑦᓴᑕᕐᓱᑎᒃ. ᓄᓇᓕᓐᓂ 

ᐃᖃᓗᓐᓂᐊᓂᕐᓄᑦ ᐸᕐᓀᒍᑏᑦ ᐱᕕᑦᓴᒋᐊᓪᓚᐅᒍᓐᓇᕋᔭᕐᑐᑦ ᓴᓇᕐᕈᑎᑦᓴᒋᐊᓪᓚᐅᓗᑎᒃ (ᐆᑦᑑᑎᒃ 

ᑲᒪᔭᐅᓪᓚᕆᒋᐊᖃᓯᑉᐸᑕ ᓄᖑᖏᓐᓇᓂᐅᔭᓕᕐᓂᖏᑦ ᐃᓱᒫᓘᑕᐅᓕᕐᑎᓗᒋᑦ ᓯᕗᓂᐊᒍᑦ 

ᑲᔪᓯᑎᑕᐅᓪᓚᕆᖕᖏᓂᖓᓂ ᑲᑎᒪᔩ-ᑐᕐᖃᑕᕐᕕᐅᑉ ᑲᒪᒋᐊᓯᓂᖏᑦ). 

ᐅᓄᓈᕐᑎᑎᓗᒋᑦ ᓂᐅᕐᕈᑎᑦᓴᕐᑕᐅᓱᑎᒃ ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑏᑦ ᑭᖕᖒᒪᑦᓯᐅᑕᐅᒐᔭᕐᑐᑦ 

ᐃᓚᖃᕆᐊᖃᕋᔭᕐᓂᖏᑦ ᐃᓕᒃᑰᑎᕐᑐᓂᒃ ᑐᑭᓯᐅᑎᑦᓴᓂᒃ, ᐆᑦᑑᑎᒋᓗᒋᑦ; 

• ᑲᑎᒪᓲᑦ/ᑕᕝᕙᓂᑦᓭᓈᓲᑦ ᐊᑐᕐᑕᐅᑎᑕᐅᒍᑎᖏᑦ; 

• ᓇᓃᑦᑐᓂ ᐃᒪᕐᓂ ᐊᑐᕐᑕᐅᑎᑕᐅᒍᑎᖏᑦ; 

• ᓂᐅᕐᕈᑎᑦᓴᑕᕐᑐᑦ ᐊᓐᓂᑐᕋᑦᓴᑕᕐᑐᓄᑦ ᖄᖏᐅᑎᑦᑌᓕᒍᑎᖏᑦ; 

• ᐊᕕᑦᑐᓯᒪᐅᑎᖏᑦ ᐅᕝᕙᓘᓐᓃᑦ ᐊᑐᕐᑕᐅᓂᖏᑦ ᐊᕕᑦᑐᐃᓯᒪᐅᑏᑦ ᓂᐅᕐᕈᑎᑦᓴᑕᕐᑐᑦ 

ᐊᓐᓂᑐᕋᑦᓴᑕᕐᑌᑦ ᖄᖏᐅᑎᑦᑌᓕᒍᑎᖏᑦ; ᐊᒻᒪᓗ 

• ᐃᑉᐱᒍᓱᓐᓂᐅᒋᐊᓖᑦ ᐊᒻᒪᓗ ᑐᓴᕐᑎᓯᐅᑎᓕᐅᖃᑦᑕᕆᐊᖃᕐᓃᑦ. 

ᓄᓇᖃᕐᖄᑐᕕᓃᑦ ᐆᒪᔪᐃᑦ ᐊᐅᓚᑕᐅᓂᖏᓐᓄᑦ ᑎᒥᖁᑎᖏᑦ ᐃᓚᖃᕐᑎᓯᒍᓐᓇᑐᑦ ᑐᑭᓯᐅᑎᑦᓴᒋᐊᓪᓚᓂᒃ 

ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑎᓄᑦ, ᐃᓚᐅᑎᓗᒋᑦ ᐊᐅᓚᑦᓯᓂᕐᓄᑦ ᒪᓕᒐᑦᓴᒋᐊᓪᓓᑦ 

ᐱᓗᐊᕐᑎᓯᑦᑌᓕᓂᕐᓄᑦ ᐊᓐᓂᑐᕋᑦᓴᑕᕐᑐᓂ, ᒋᐊᖃᕐᑐᕆᑦᓯᓕᕈᑎᒃ ᐊᑎᑎᑦᓯᖃᑦᑕᓗᑎᒃ. ᐃᑭᓪᓕᑎᕐᓯᒪᒐᔭᕐᑐᑦ 

ᐃᓗᓕᖏᑦ ᑭᖕᖒᒪᓇᕐᑐᐃᑦ ᑐᕌᖓᔪᑦ ᓴᖑᒍᓐᓇᕕᓕᓐᓄᑦ ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑎᓄᑦ.  

ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑏᑦ ᑲᑎᒪᔨᓂᒃ ᑲᔪᓯᑎᑦᓯᖃᔦᓚᖀᓚᖓᖕᖏᑐᑦ ᑲᑎᓂᓕᓐᓂᒃ 

ᐊᓐᓂᑐᕈᑕᐅᒍᓐᓇᑐᓂᒃ/ᑲᑎᓂᓕᓐᓂᒃ ᐱᔭᐅᒍᓐᓇᑐᓂᒃ ᐊᒻᒪᓗ ᐱᒻᒪᕆᖁᑕᐅᔪᑦ ᑭᖕᖒᒪᑦᓯᓃᑦ 

ᐳᕐᑐᓂᕐᒦᕕᖏᓐᓂᒃ/ᐋᕐᕿᒋᐊᕐᓯᒪᔪᑦ ᑭᖕᖒᒪᑦᓯᓃᑦ ᐳᕐᑐᓂᕐᒦᕕᖏᓐᓂᒃ ᐊᒻᒪᓗ ᑰᑕᑎᒎᖕᖏᑐᖅ 

ᐱᓗᐊᕐᑌᓕᑎᑦᓯᐅᑎᓂᒃ ᐊᒻᒪᓗ ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑏᑦ ᐊᓯᐊᒎᖃᑦᑕᕆᐊᖃᕐᓂᐊᕋᑎᒃ 

ᖃᓄᑐᐃᓐᓇᖅ ᑌᒣᑦᑐᐃᑦ ᐊᑑᑎᑎᑕᐅᒋᐊᖃᓯᑐᐃᓐᓇᑐᑦ ᐊᓐᓂᑐᕋᑦᓴᑕᕐᓃᑦ ᒪᓕᒐᖃᕐᑎᑕᐅᒍᑎᖏᑦᑕ. 

ᐊᑐᕐᑎᑕᐅᓂᖏᑦ ᓯᖁᒥᑕᐅᑦᑌᓕᔭᐅᓂᖏᑦ ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑏᑦ ᐃᓘᓐᓈᒍᑦ 

ᑲᒪᒋᔭᐅᖃᑦᑕᓚᖓᔪᑦ ᓄᓇᖃᕐᖄᑐᕕᓃᑦ ᐆᒪᔪᓂᒃ ᐊᐅᓚᑦᓯᕕᖏᓐᓄᑦ ᑎᒥᓄᑦ. ᑭᓯᐊᓂ, ᓄᓇᖃᕐᖄᑐᕕᓃᑦ 

ᐆᒪᔪᓂᒃ ᐊᐅᓚᑦᓯᕕᖏᑦ ᑎᒦᑦ ᕿᓄᕕᖃᖃᑦᑕᕆᐊᖃᓚᖓᔪᑦ ᐃᒪᕐᐱᓕᕆᔨᒃᑯᓂᒃ ᕿᓄᒍᑎᓕᐅᕆᐊᖃᓕᕈᑎᒃ 

ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑎᐅᓚᖓᔪᒥᒃ (ᐅᕝᕙᓘᓐᓃᑦ ᑖᒃᑯᐊ ᐃᓚᖏᓐᓂᒃ ᓄᐃᑦᓯᒋᐊᖃᓕᕈᑎᒃ) 

ᒪᓕᑦᑕᐅᑎᑕᐅᒍᓐᓇᖃᑦᑕᓂᐊᕐᑐᓂᒃ ᐊᑖᒍᑦ ᐃᒪᕐᒥᐅᑕᕐᑕᓂᕐᓄᑦ ᐱᖁᔭᐅᑉ. ᐃᒪᕐᐱᓕᕆᔨᒃᑯᑦ 

ᐃᓱᒪᒥᐅᑎᖃᖃᑦᑕᑎᓗᒋᑦ ᐊᖏᓚᖓᒻᒪᖔᕐᒥᖏᑦ ᑖᒃᑯᐊ ᕿᓄᒍᑕᐅᔪᑦ. ᐃᒪᕐᐱᓕᕆᔨᒃᑯᑦ ᐊᖏᑦᓴᕈᑎᒃ 

ᐃᓕᖓᔪᓂᒃ ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑎᓄᑦ ᓯᖁᒥᑕᐅᑦᑌᓕᒋᐊᖃᓯᔪᓂᒃ ᐊᑖᒍᑦ 

ᐃᒪᕐᒥᐅᑕᕐᑕᓂᕐᓄᑦ ᐱᖁᔭᐅᑉ, ᑌᒣᒍᓐᓇᓯᑎᑦᓯᖃᑦᑕᓗᑎᒃ ᓄᐃᑦᓯᓗᑎᒃ ᐱᖓᔪᐊᓐᓂ ᓄᑖᒥᒃ ᓴᓇᕐᕈᑎᒥᒃ 

ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑎᒥᒃ ᓯᖁᒥᑦᓯᑎᑦᓯᑌᓕᓂᕐᓄᑦ ᑎᓕᐅᕆᒍᑎᒥᒃ. ᓄᓇᓕᓐᓂ 

ᐃᖃᓗᓐᓂᐊᓂᕐᓄᑦ ᐸᕐᓀᒍᑎᒥᒃ ᓯᖁᒥᑦᓯᑎᑦᓯᑌᓕᓂᕐᓄᑦ ᑎᓕᐅᕆᒍᑎᒃ ᐃᓕᒪᒐᔭᕐᑎᓗᒍ ᒪᓕᓪᓗᒍ ᑕᑭᓂᖓ 

ᓄᐃᑕᓂᖓᑕ ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑎᐅᑉ ᓯᖁᒥᑕᐅᑦᑌᓕᕕᖓᓄᑦ ᑎᓕᐅᕆᒍᑎᐅᑉ 

ᐊᑐᕐᓂᖃᕐᓗᓂ ᐅᕝᕙᓘᓐᓃᑦ ᓄᓇᖃᕐᖄᑐᕕᓃᑦ ᐆᒪᔪᓂᒃ ᐊᐅᓚᑦᓯᕕᖓ ᑎᒥᒃ ᕿᓄᒍᑎᖃᕐᐸᑦ 

ᐊᓯᑦᔨᔭᐅᖁᔨᓗᓂ. ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑎᒥᒃ ᓯᖁᒥᑦᓯᑎᑦᓯᑌᓕᓂᕐᓄᑦ ᑎᓕᐅᕆᒍᑎᒃ ᐃᓄᓐᓄᑦ 

ᑕᑯᔭᑦᓴᖑᕐᑎᑕᐅᖃᑦᑕᓂᐊᕐᑐᖅ ᓈᒻᒪᓈᕐᓯᒪᑦᓯᐊᑎᓗᒍ. 

ᓯᑕᒪᑦ ᐃᓱᐊᕐᕈᑎᖏᑦ ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑎᐅᑉ: 

1. ᐱᖁᔭᕐᓂᒃ ᒪᓕᒍᑕᐅᒐᔭᕐᒥᔪᖅ ᓴᓇᕐᕈᑎᒃ ᐊᐅᓚᑦᓯᓂᕐᒧᑦ ᐃᓄᐃᑦ ᐃᖃᓗᓐᓂᐊᓂᖏᓐᓂᒃ 

ᓂᐅᕐᕈᑎᑦᓴᑕᕐᑐᑦ ᐊᖏᖃᑎᒌᒍᑎᓄᑦ ᐃᓄᐃᑦ ᐊᓐᓂᑐᕋᑦᓴᑕᕈᓐᓇᕕᖃᕐᑎᑕᐅᒻᒪᑕ 

ᐃᖃᓗᓐᓂᐊᕈᓐᓇᓗᑎᒃ ᐱᔪᓐᓇᐅᑎᖃᕈᓐᓀᓗᑎᒃ, ᑌᒫᒃ ᓴᐳᑦᔨᓗᒋᑦ ᐃᓄᐃᑦ ᐆᒪᒍᑎᑦᓴᑕᕐᓂᖏᑎᒍᑦ 

ᐃᖃᓗᓐᓂᐊᓂᑎᒍᑦ ᐊᒻᒪᓗ ᑕᒡᒐᐅᑎᑦᓯᒍᓐᓇᐸᓪᓗᑎᒃ ᑳᓇᑕᒥ ᐊᒻᒪᓗ ᓯᓚᕐᔪᐊᒥ ᐊᓯᖏᓐᓂ 

ᐱᔭᐅᒍᒪᕙᑦᑐᓂᒃ ᐆᒪᒍᑎᑦᓴᑕᕈᑕᐅᒍᓐᓇᒪᑕ ᐊᓐᓂᑐᕋᑦᓴᑕᕐᓃᑦ. 

2. ᐃᑲᔪᕐᓯᓯᒪᐅᑎᐅᒐᔭᕐᑐᖅ ᓲᓂᕐᓴᓂᒃ ᐱᓇᓱᐊᕈᓐᓇᕕᖃᕐᑎᓗᒋᑦ ᐃᓄᐃᑦ ᐊᐅᓚᑦᓯᒍᓐᓇᓗᑎᒃ ᓇᒻᒥᓂᖅ 

ᐊᓐᓂᑐᕈᑎᑦᓴᑕᖃᕐᓂᒥᑎᒍᑦ ᐊᒻᒪᓗ ᐃᓕᑕᕐᓯᓗᒋᑦ ᐃᓄᐃᑦ ᐱᓇᓱᐊᖃᑕᐅᕙᓪᓗᑎᒃ ᑭᓯᐊᓂᐅᑎᓗᒋᑦ 

ᐃᒪᕐᒥᐅᑕᕐᑕᓃᑦ ᐊᐅᓚᑕᐅᓂᖏᓐᓄᑦ. ᐃᓄᐃᑦ ᐊᓐᓂᑐᕐᑏᑦ ᓯᕗᓪᓕᐸᐅᓲᑦ ᖃᐅᔨᕐᖄᓱᑎᒃ 

ᖃᓄᑐᐃᓐᓇᖅ ᐊᓯᑦᔨᔪᓂᒃ ᐃᒪᕐᒥᐅᑕᕐᑕᓂᕐᓂ ᐊᒻᒪᓗ ᑭᖕᖒᒪᓇᕐᓯᑐᐃᓐᓇᕆᐊᖃᓲᒍᑦᓱᑎᒃ 

ᖃᑦᑕᓚᖓᑦᓱᑎᓗ ᐊᐅᓚᑦᓯᓂᑎᒍᑦ ᒪᓕᒐᑦᓭᑦ ᓄᐃᑕᐅᒋᐊᖃᓕᕐᓂᖏᑦ. ᓄᓇᖃᕐᖄᑐᕕᓃᑦ ᐆᒪᔪᐃᑦ 

ᐊᐅᓚᑕᐅᓂᖏᓐᓄᑦ ᑎᒥᖁᑎᖏᑦ ᖃᓄᐃᓕᒋᐊᕈᑎᖃᖃᑦᑕᕋᔭᕐᒪᑕ ᑌᒣᑦᑐᓂᒃ ᑐᓴᐅᒪᒋᐊᓕᒥᓂᒃ 

ᑐᓴᕐᑎᑕᐅᒍᑎᒃ, ᑲᔪᓯᑎᑦᓯᓗᑎᒃ ᓄᑖᓂᒃ ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑎᓂᒃ, ᐊᒻᒪᓗ 

ᐋᕐᖀᒋᐊᕐᓗᑎᒃ ᐅᕝᕙᓘᓐᓃᑦ ᐲᕐᓯᓗᑎᒃ ᓄᐃᑕᓕᕇᕐᑐᓂᒃ ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑎᓂᒃ 

ᑲᒪᒋᔭᖃᕐᓗᑎᒃ ᑖᒃᑯᓂᖓ ᐊᓯᑦᔨᑐᓂᒃ ᐅᕝᕙᓘᓐᓃᑦ ᐃᓱᐃᓪᓕᔪᓂᒃ ᑲᒪᒋᑲᐱᓐᓂᓴᕆᖃᑦᑕᓗᒋᑦ ᑲᑎᒪᔩᑦ-

ᑐᕐᖃᑕᕐᕕᐅᑉ ᑐᑭᑖᕋᓱᐊᕈᑎᖏᓐᓂᓂᑦ ᑐᕌᖓᔪᓂᒃ ᑲᑎᓂᓕᓐᓂᒃ ᐊᓐᓂᑐᕈᑕᐅᒍᓐᓇᑐᓄᑦ, 

ᑲᑎᓂᓕᓐᓂᒃ ᐱᔭᐅᒍᓐᓇᑐᓄᑦ ᐊᒻᒪᓗ ᑰᑕᑦᑎᒎᖕᖏᑐᑦ ᐱᓗᐊᕐᑌᓕᑎᑦᓯᑌᓕᒍᑎᓂᒃ ᑖᒃᑯᐊᓕ 

ᐊᐅᓚᑕᐅᒋᐊᖃᕐᓂᖏᑦ ᓱᒃᑫᓂᕐᓴᐅᒍᑕᐅᖃᑦᑕᕋᔭᕐᒪᑕ. ᑌᒣᒻᒪᑦ, ᓄᓇᓕᓐᓂ ᐃᖃᓗᓐᓂᐊᓂᕐᓄᑦ 

ᐸᕐᓀᒍᑎᒃ ᑲᔪᓯᑎᑦᓯᐅᑕᐅᓚᖀᖃᑦᑕᓚᖓᔪᑦ ᑲᒪᑦᓯᐊᓂᕐᓴᐅᒍᓐᓇᐅᑎᐅᓗᑎᒃ ᐊᐅᓚᑦᓯᓂᕐᓂ 

ᐊᐅᒡᒐᑕᐅᓯᒪᒋᐊᓕᓐᓂᒃ ᐊᒻᒪᓗ ᑲᒪᒋᔭᐅᒍᓐᓇᓂᕐᓴᐅᓯᓗᑎᒃ ᐃᒪᕐᒥᐅᑕᕐᑕᓃᑦ 

ᐊᐅᓚᑕᐅᒋᐊᖃᕐᓂᖏᑦ ᒪᓕᓪᓗᒋᑦ ᐊᓯᑦᔨᐸᓪᓕᐊᔪᑦ ᐊᑑᑎᔭᐅᕙᑦᑐᓂ, ᐊᒻᒪᓗ 

ᑭᖑᕓᒋᐊᕈᓐᓇᓚᕿᕙᓪᓗᑎᒃ ᐅᕝᕙᓘᓐᓃᑦ ᐊᑐᖕᖏᑑᒋᐊᖃᓚᕿᑎᑦᓯᕙᓪᓗᑎᒃ 

ᑭᖕᖒᒪᓇᖕᖏᓚᕿᑎᓗᒋᑦ ᑲᑎᓂᓖᑦ ᐊᓐᓂᑐᕈᑕᐅᒍᓐᓇᑐᑦ/ᑲᑎᓂᓖᑦ ᐱᔭᐅᒍᓐᓇᑐᑦ ᐊᒻᒪᓗ 

ᑰᑕᑎᒎᖕᖏᑐᖅ ᐱᓗᐊᕐᑌᓕᑎᑦᓯᒍᑏᑦ; 

3. ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑏᑦ ᐱᓪᓗᖁᑎᐅᓚᖓᔪᑦ ᐊᑐᕐᑕᐅᑎᒐᑐᐃᓐᓇᖏᓐᓂᒃ 

ᓄᓇᖃᕐᖄᑐᕕᓃᑦ ᐆᒪᔪᓂᒃ ᐊᐅᓚᑦᓯᓂᖏᓐᓄᑦ ᑎᒥᖁᑎᖏᑦᑕ ᐃᒪᕐᒥᐅᑕᓕᕆᓂᕐᓂᒃ ᐊᐅᓚᑦᓯᒍᑎᓂᒃ 

ᒪᓕᒐᑦᓴᓄᑦ - ᑖᒃᑯᐊ ᐋᕐᕿᓯᒪᕙᓪᓗᓲᒍᒻᒪᑕ ᐱᖁᔮᐲᑦ ᐋᕐᕿᓯᒪᒍᓯᖏᓐᓂᒃ - ᐊᒻᒪᓗ ᒪᓂᔨᒍᑕᐅᓗᑎᒃ 

ᐃᓱᕐᕆᐅᑎᑦᓴᒋᐊᓪᓚᓂᒃ ᑐᓴᕐᑕᐅᑎᑕᐅᒍᓐᓇᖃᑦᑕᓂᐊᕋᒥᒃ ᐊᑐᕐᑕᐅᕙᓪᓗᓲᑦ ᐊᑐᕐᓗᒋᑦ, 

ᐅᓄᓗᐊᖕᖏᑐᓂᒃ ᑐᑭᓯᔭᐅᒋᐊᓕᓐᓂᒃ ᐃᓗᓕᖃᖃᑦᑕᑎᓗᒋᑦ ᑖᕗᖓᓕᒫᓗᐊᖕᖏᑐᓂᒃ, 

ᑌᒣᓕᖓᓗᑎᒃ ᓱᖏᐅᑎᔭᐅᕙᓪᓕᐊᓂᖏᑦ ᑲᔪᓯᒍᓐᓇᓯᐊᕐᓂᓴᐅᖃᑦᑕᓗᑎᒃ ᓇᓗᓕᕐᓇᑐᐃᓐᓇᕈᓀᓗᑎᒃ 

ᑐᑭᓯᓇᑦᓯᐊᓗᑎᓗ ᑲᔪᓯᑎᑕᐅᒍᓐᓇᓯᔪᑦ ᓱᓇᓕᑦᑖᓂᖏᑦ ᓂᕆᐅᒋᔭᐅᒍᓐᓇᓯᑦᓯᐊᖃᑦᑕᓕᕐᓗᑎᒃ 

ᑐᑭᓯᒐᓱᐊᕆᐊᒥᒃ ᐱᔭᕐᓃᑑᒍᓐᓀᓗᑎᒃ. ᐱᕙᓪᓕᖁᑕᐅᓂᕐᓴᐅᖃᑦᑕᓂᐊᕐᒥᔪᑦ ᓄᓇᕗᒻᒥ 

ᑌᒣᑕᐅᓚᕿᓗᑎᒃ ᕿᓄᒍᑕᐅᔪᓄᑦ ᐋᕐᕿᒋᐊᕐᑕᐅᖁᔭᐅᓂᖓᓄᑦ ᓄᓇᕗᒻᒧ ᐊᖏᖃᑎᒌᒍᑎᐅᑉ 

ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑏᑦ ᐊᑐᕈᓐᓇᓯᑦᓯᐊᓂᕐᓴᐅᓂᐊᕐᒪᑕ ᐃᓘᓐᓀᓄᑦ ᐃᓄᓐᓄᑦ 

ᓄᓇᕗᒻᒧᑦ ᐊᖏᖃᑎᒌᒍᑎᒥ ᐱᔪᓐᓇᐅᑎᓂᒃ-ᑎᒍᒥᐊᕐᑐᓄᑦ, ᐱᖁᔮᐲᓪᓕ ᐱᔭᕆᐊᑐᓂᕐᓴᐅᒍᓐᓇᒪᑕ, 

ᐊᑐᕐᓂᑐᐊᖃᕐᓱᑎᓗ ᓄᓇᖃᕐᖄᑐᕕᓃᑦ ᐆᒪᔪᓂᒃ ᐊᐅᓚᑦᓯᓂᖏᓐᓄᑦ ᑎᒥᒧᑦ ᓇᒻᒥᓂᕆᔭᕐᓄᑦ 

ᐃᓚᐅᔪᖁᑎᖏᓐᓄᑦ; ᐊᒻᒪᓗ  

4. ᓄᓇᖃᕐᖄᑐᕕᓃᑦ ᐆᒪᔪᓂᒃ ᐊᐅᓚᑦᓯᓂᕐᓄᑦ ᑎᒥᖁᑎᖏᑦ ᕿᓄᕕᖃᕈᓐᓇᖃᑦᑕᓂᐊᕐᑐᑦ 

ᐃᒪᕐᐱᓕᕆᔨᒃᑯᓂᒃ ᓄᐃᑦᓯᖁᓗᒋᑦ ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑎᒥᑕ ᐅᕝᕙᓘᓐᓃᑦ 

ᐃᓗᓕᖏᑦᑕ ᐃᓚᖏᓐᓂᒃ ᒪᓕᑦᑕᐅᑎᑦᓯᒍᑦᔭᐅᒍᒪᓗᑎᒃ ᐊᑖᒍᑦ ᐃᒪᕐᒥᐅᑕᓕᕆᓂᕐᓄᑦ ᐱᖁᔭᐅᑉ. 

ᑖᓐᓇ ᐃᑲᔪᕈᓐᓇᓚᖓᔪᖅ ᐱᕙᓪᓕᑕᐅᓯᒪᓂᖏᓐᓂᒃ ᒪᓕᑦᑕᐅᒋᐊᖃᕐᓂᖏᓐᓂᒃ ᐃᓚᐅᑎᓗᒋᑦ ᐃᓄᐃᑦ 

ᐊᐅᓚᑦᓯᓂᕐᒥᓄᑦ ᒪᓕᒐᖃᕐᑎᓯᐅᑎᖏᓐᓂᒃ.  

  

4.2.4.1 ᐅᓄᓈᕐᑎᑐᓂᒃ ᓂᐅᕐᕈᑎᑦᓴᑕᕐᓂᓄᑦ ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑎᒃ 

ᓄᐃᑕᐅᓂᖓ ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑎᐅᑉ ᓄᐃᑕᐅᓂᖓ ᑲᔪᓯᓗᓂᒃ ᑭᓯᐊᓂᐅᒐᔭᕐᑐᖅ 

ᐃᖃᓗᓐᓄᑦ ᑲᑎᒪᓲᓄᑦ ᐅᕝᕙᓘᓐᓃᑦ ᑕᕝᕙᓂᑦᓭᓈᓲᓄᑦ ᐃᓄᐃᑦ ᐊᓐᓂᑐᕋᑦᓴᑕᕐᕕᒋᒍᓐᓇᑕᖏᓐᓄᑦ 

ᐱᔪᓐᓇᐅᑎᖃᕈᓐᓀᓗᑎᒃ ᐊᒻᒪᓗ ᐊᓐᓂᑐᕋᑦᓴᑕᕐᕕᖃᕐᓗᑎᒃ ᐃᓓᓐᓇᖏᓐᓂᒃ ᐅᕝᕙᓘᓐᓃᑦ ᐃᓘᓐᓇᖏᓐᓂᒃ 

ᐅᓄᓈᕐᑎᑐᓂᒃ ᓂᐅᕐᕈᑎᑦᓴᑕᕐᓂᓄᑦ, ᐱᔪᓐᓇᐅᑎᖃᖕᖏᖔᕈᑎᒋᓗᒋᑦ ᐸᕐᓀᒍᑏᑦ ᐊᐅᓚᑦᓯᓂᕐᓄᑦ ᑖᒃᑯᓂᖓ 

ᐃᒪᕐᒥᐅᑕᕐᑕᓂᕐᓂᒃ. 

  

ᐊᓐᓂᑐᕋᑦᓴᑕᓕᕈᑎᒃ ᐃᖃᓗᓐᓂᒃ ᓂᐅᕐᕈᑎᑦᓴᑕᕐᓗᑎᒃ ᓄᓇᑐᐃᓐᓇᒥᓂ ᐅᕝᕙᓘᓐᓃᑦ ᓯᓚᕐᔪᐊᒥ ᐊᓯᖏᓐᓂ, 

ᓂᐅᕕᐊᑦᓭᑦ ᑭᖕᖒᒪᑦᓯᐅᑕᐅᓕᕋᔭᕐᑐᑦ ᑲᕙᒪᒃᑯᑦ ᓱᕐᖁᐃᑎᑦᓯᐅᑎᖓᓂᒃ ᒪᓕᒍᑕᐅᒋᐊᖏᓐᓂᒃ 

ᓇᓗᓀᕐᓯᐅᑎᑕᖃᕐᑎᓗᒋᑦ ᐊᒻᒪᓗ/ᐅᕝᕙᓘᓐᓃᑦ ᓯᓚᕐᔪᐊᒥᐅᑦ ᐊᖏᖃᑎᒌᒍᑎᒋᓯᒪᔭᖏᓐᓂᒃ ᐊᒻᒪᓗ 

ᐊᒥᓲᓈᕐᑎᑐᓂᒃ ᓂᐅᕐᕈᑎᑦᓴᑕᕐᓂᓄᑦ ᓄᓇᓕᓐᓂ ᐃᖃᓗᓐᓂᐊᓂᕐᓄ ᑦᐸᕐᓀᒍᑎᒃ ᑖᑦᓱᒥᖓ ᓱᕐᖁᐃᓯᑎᑦᓯᐅᑎᒥᒃ 

ᓴᐳᑦᔨᐅᑕᐅᒐᔭᕐᓱᓂ.  

 

ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑏᑦ ᐃᓕᒪᒋᐊᖃᕋᔭᕐᑐᑦ ᐃᖏᕐᕋᓯᑎᑕᐅᑎᓗᒋᑦ ᓄᓇᕗᒻᒥ 

ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ ᑲᑎᒪᓲᓄᑦ ᐊᒻᒪᓗ ᑕᕝᕙᓂᑦᓭᓈᓲᓄᑦ ᐃᓄᐃᑦ ᐅᓪᓗᒥ ᐊᓐᓂᑐᕈᑎᒋᕙᑦᑕᖏᓐᓄᑦ 

ᐱᔪᓐᓇᐅᑎᖃᕋᑎᒃ ᐊᒥᓲᓈᕐᑎᑎᓗᒋᑦ ᓂᐅᕐᕈᓯᕈᓐᓇᓂᕐᒧᑦ. ᑭᖕᖒᒪᓇᕐᑐᑦ ᓱᕐᖁᐃᓯᑎᑦᓯᐅᑏᑦ ᐅᕝᕙᓘᓐᓃᑦ 

ᓇᓗᓀᕐᓯᐅᑏᑦ ᐊᑐᕐᑕᐅᒐᔭᕐᑐᑦ ᐃᖏᕐᕋᓯᑎᑕᐅᓂᖏᑦ ᐊᕐᖁᑕᐅᑎᓗᒋᑦ ᐱᔪᓐᓇᐅᑏᑦ ᐃᖏᕐᕋᓯᑎᑕᐅᓗᑎᒃ 

ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑎᓄᑦ (ᑕᑯᓗᒍ ᓯᐊᒃᓴᓐ 4.2.3.3 ᐊᑎᓕᒃ “ᓄᓇᓕᓐᓂ ᐃᖃᓗᓐᓂᐊᓂᕐᓄᑦ 

ᐸᕐᓀᒍᑎᒥᒃ ᓄᐃᑦᓯᓂᖅ”). ᑖᓐᓇ ᐊᕐᖁᑎᒋᓗᒍ, ᐃᒪᕐᐱᓕᕆᔨᒃᑯᑦ ᕿᒥᕐᕈᕋᔭᕐᑐᑦ ᓄᓇᓕᓐᓂ ᐃᖃᓗᓐᓂᐊᓂᕐᓄᑦ 

ᐸᕐᓀᒍᑎᒥᒃ ᐊᒻᒪᓗ ᒪᓂᔨᓗᑎᒃ ᐃᓱᒪᒋᔭᒥᓂᒃ ᐊᐅᓚᑦᓯᓂᕐᓄᑦ ᒪᓕᑦᑕᐅᒋᐊᓕᓐᓄᑦ ᑭᖕᖒᒪᓇᓚᖓᒻᒪᑕ 

ᐱᔭᐅᒋᐊᖃᕐᓂᖏᓐᓄᑦ ᐃᖃᓗᑦᑕᐅᒍᓐᓇᑐᓂᒃ ᓱᕐᖁᐃᓯᑎᑦᓯᐅᑎᒧᑦ ᐊᒻᒪᓗ/ᐅᕝᕙᓘᓐᓃᑦ ᓇᓗᓀᕐᓯᐅᑎᖓᓄᑦ 

ᑲᕙᒪᐅᑉ, ᐃᑉᐱᒋᓗᒋᑦ ᐃᒪᕐᒥᐅᑕᕐᑕᓃᑦ, ᓂᐅᕐᕈᑎᐅᖃᑦᑕᓂᐊᕐᓂᖏᑦ, ᐊᒻᒪᓗ ᑖᒃᑯᓄᖓ ᐃᓕᖓᔪᑦ 

ᓇᓗᓀᕐᓯᐅᑏᑦ ᐊᒻᒪᓗ/ᐅᕝᕙᓘᓐᓃᑦ ᓱᕐᖁᐃᓯᑎᑦᓯᐅᑏᑦ ᐃᓕᒪᑎᑕᐅᓲᑦ.  

  

4.2.4.2 ᐊᓯᖔᕆᒍᓐᓇᑕᖏᑦ ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑏᑦ 

ᐃᖃᓗᓐᓂᐊᓂᖃᖕᖏᐸᑦ ᐊᒥᓲᓈᕐᑎᑐᓂᒃ ᓂᐅᕐᕈᓯᕋᑦᓴᓂᒃ, ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑏᑦ 

ᐊᓯᖔᕆᔭᐅᒍᓐᓇᓗᑎᒃ ᓴᓇᕐᕈᑎᐅᒍᓐᓇᕋᔭᕐᑐᑦ. ᓄᓇᖃᕐᖄᑐᕕᓃᑦ ᐆᒪᔪᓂᒃ ᐊᐅᓚᑦᓯᓂᕐᓄᑦ ᑎᒥᖁᑎᖏᑦ 

ᐊᑐᕋᔭᕐᑕᖏᑦ ᑲᔪᓯᑎᑦᓯᒍᑎᒋᓗᒋᑦ ᐊᓐᓂᑐᕋᑦᓴᑕᕐᓂᓂᒃ ᐊᐅᓚᑦᓯᓂᕐᓄᑦ ᒪᓕᒐᑦᓴᒋᐊᓪᓚᓂᒃ 

ᐅᖓᑖᒎᕈᑎᖏᓐᓂᒃ ᑖᒃᑯᐊ ᓄᐃᑕᐅᓯᒪᔪᑦ ᑲᑎᒪᔨᓄᑦ ᐃᓱᒪᒋᔭᐅᑉᐸᑕ ᓄᐃᑕᒋᐊᖃᕆᐊᖏᑦ ᐅᕝᕙᓘᓐᓃᑦ 

ᐱᔪᒥᓇᕐᓂᖏᑦ. ᐱᑕᖃᕐᐸᑦ ᑲᑎᓂᓕᓐᓂᒃ ᐊᓐᓂᑐᕈᓐᓇᕕᓐᓂᒃ/ᑲᑎᓂᓕᓐᓂ ᐱᔭᐅᒍᓐᓇᑐᓂᒃ ᓄᐃᑕᑎᑦᓯᐅᑎᓂᒃ, 

ᓄᓇᖃᕐᖄᑐᕕᓃᑦ ᐆᒪᔪᓂᒃ ᐊᐅᓚᑦᓯᓂᕐᓄᑦ ᑎᒥᖁᑎᖏᑦ ᐊᑐᕈᓐᓇᕋᔭᕐᑎᓗᒋᑦ ᓄᓇᓕᓐᓂ ᐃᖃᓗᓐᓂᐊᓂᕐᓄᑦ 

ᐸᕐᓀᒍᑎᓂᒃ ᑐᓂᔨᐅᑎᒋᓗᒋᑦ ᑭᖕᖒᒪᑦᓯᓃᑦ ᐳᕐᑐᓂᕐᒦᕕᖏᓐᓂᒃ ᐃᓚᐅᔪᑦ. ᓄᓇᖃᕐᖄᑐᕕᓃᑦ ᐆᒪᔪᓂᒃ 

ᐊᐅᓚᑦᓯᓂᕐᓄᑦ ᑎᒥᖁᑎᖏᑦ ᑲᔪᓯᒍᓐᓇᓯᑎᑦᓯᒐᔭᕐᒥᔪᑦ ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑎᓂᒃ 

ᐱᑕᖃᖕᖏᐸᑕ ᓇᓪᓕᑐᐃᓐᓇᖏᑦ ᑲᑎᒪᔩᑦ ᐊᐅᓚᑦᓯᓂᕐᓄᑦ ᒪᓕᒐᑦᓴᓕᐊᕆᓯᒪᔭᖏᑦ, ᐃᓚᐅᑎᓗᒋᑦ 

ᑲᒪᒍᓐᓇᐅᑎᒋᒐᔭᕐᑕᖏᑦ ᓄᐃᕐᖃᖃᑦᑕᑐᓂᒃ ᐃᓱᒫᓘᑎᐅᓕᕐᓱᑎᒃ ᐱᒻᒪᕆᖕᖑᓚᐅᕐᑎᓇᒋᑦ ᑲᒪᒋᒍᓐᓇᓯᖃᑦᑕᓗᒋᑦ 

ᑭᖕᖒᒪᓇᕐᓯᑐᐃᓐᓇᕋᑕᕐᑎᓗᒋᑦ ᑲᑎᓂᓖᑦ ᐊᓐᓂᑐᕐᑕᐅᒍᓐᓇᑐᑦ/ᑲᑎᒪᓖᑦ ᐱᔭᐅᒍᓐᓇᑐᑦ ᐊᒻᒪᓗ/ᐅᕝᕙᓘᓐᓃᑦ 

ᑰᑕᑎᒎᖕᖏᑐᖅ ᐱᓗᐊᕐᑌᓕᑎᑦᓯᒍᑏᑦ. ᓄᓇᖃᕐᖄᑐᕕᓃᑦ ᐆᒪᔪᓂᒃ ᐊᐅᓚᑦᓯᓂᖏᓐᓄᑦ ᑎᒦᑦ 

ᓇᔪᕐᑎᖃᑦᓭᓇᕋᔭᕐᑎᓗᒋᑦ ᐃᓗᐃᒃᑲᓂᒃ ᐃᓱᒪᒥᐅᑎᒥᓂᒃ ᑲᔪᓯᑎᑦᓯᒍᓐᓇᓗᑎᒃ ᐊᕐᖁᑎᒋᓗᒋᑦ ᐊᖏᕐᓃᑦ 

ᐱᖁᔮᐱᓐᓂᒃ ᑖᒃᑯᓂᖓᑐᐊᖅ.  

 

4.2.4.3 ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑎᒥᒃ ᓄᐃᑦᓯᓂᖅ 

ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑎᒃ ᐆᑦᑐᕋᐅᑎᓕᐊᕆᔭᐅᒍᓐᓇᑐᖅ ᑲᒪᔪᓄᑦ ᓄᓇᓕᓕᒫᓂ ᐅᕝᕙᓘᓐᓃᑦ 

ᓄᓇᓕᓐᓂ ᓄᓇᖃᕐᖄᑐᕕᓃᑦ ᐆᒪᔪᓂᒃ ᐊᐅᓚᑦᓯᓂᖏᓐᓄᑦ ᑎᒥᒧᑦ(ᓄᑦ). ᓄᓇᓕᓐᓂ ᐃᖃᓗᓐᓂᐊᓂᕐᓄᑦ 

ᐸᕐᓀᒍᑎᒃ ᑐᕌᖓᔪᖅ ᐆᒪᔪᓄᑦ, ᑲᑎᒪᓲᓄᑦ ᐅᕝᕙᓘᓐᓃᑦ ᑕᕝᕙᓂᑦᓭᓈᓲᓄᑦ ᐅᕝᕙᓘᓐᓃᑦ ᐃᓕᒃᑰᓱᑎᒃ 

ᑕᕝᕙᓂᑦᓭᓇᖅ ᐃᓂᖃᓲᓄᑦ ᐊᓐᓂᑐᕈᑕᐅᓗᑭᓲᒍᑦᓱᑎᒃ ᐃᓚᐅᔪᓄᑦ ᐊᑕᐅᓰᑦ ᓄᓇᓕᓐᓂ ᓄᓇᖃᕐᖄᑐᕕᓃᑦ 

ᐆᒪᔪᓂᒃ ᐊᐅᓚᑦᓯᓂᖏᓐᓄᑦ ᑎᒥᐅᑉ ᐅᖓᑖᓄᑦ ᓄᐃᑦᓯᖃᑎᒌᒍᑕᐅᒍᓐᓇᑐᖅ ᑲᑐᑦᔭᐅᓗᓂ ᐃᓘᓐᓀᓄᑦ 

ᑲᒪᒋᔭᖃᓲᓄᑦ ᓄᓇᓕᓐᓂ ᓄᓇᖃᕐᖄᑐᕕᓃᑦ ᐆᒪᔪᓂᒃ ᐊᐅᓚᑦᓯᓂᖏᓐᓄᑦ ᑎᒥᓄᑦ ᐅᕝᕙᓘᓐᓃᑦ ᐊᕐᖁᑎᒋᓗᒍ 

ᐃᓚᐅᖃᑎᒌᕝᕕᖓ ᓄᓇᓕᓕᒫᓂ ᓄᓇᖃᕐᖄᑐᕕᓃᑦ ᐆᒪᔪᓂᒃ ᐊᐅᓚᑦᓯᓂᖏᑦᑕ ᑎᒥᒃ. ᑲᑎᒪᐅᑎᖃᕋᔭᕐᑐᓴᐅᔪᑦ 

ᐊᓯᖏᓐᓂᒃ ᓄᓇᓕᓐᓂ ᐊᒻᒪᓗ ᓄᓇᓕᓕᒫᓂ ᓄᓇᖃᕐᖄᑐᕕᓃᑦ ᐆᒪᔪᐃᑦ ᐊᐅᓚᑕᐅᓂᖏᓐᓄᑦ ᑎᒦᑦ 

ᑐᑭᑖᕈᑕᐅᒋᐊᖃᓕᕐᐸᑕ ᓈᒻᒪᑐᑦ ᓄᓇᐅᑉ ᓯᕕᑐᓂᖓ ᐃᑉᐱᒋᓗᒋᑦ ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑎᒃ 

ᐊᒻᒪᓗ ᓄᓇᖃᕐᖄᑐᕕᓃᑦ ᐆᒪᔪᓂᒃ ᐊᐅᓚᑦᓯᓂᕐᓄᑦ ᑎᒥᒃ(ᒦᑦ) ᓄᐃᑦᓯᒐᔭᕐᓱᑎᒃ ᑖᑦᓱᒥᖓ. ᓄᓇᖃᕐᖄᑐᕕᓃᑦ 

ᐆᒪᔪᓂᒃ ᐊᐅᓚᑦᓯᓂᕐᓄᑦ ᑎᒥᒃ ᓄᐃᑦᓯᒐᔭᕐᑐᖅ ᓄᓇᓕᓐᓂ ᐃᖃᓗᓐᓂᐊᓂᕐᒧᑦ ᐸᕐᓀᒍᑎᒥᓂᒃ ᐃᑲᔪᕐᑎᓗᒋᑦ 

ᐱᓇᓱᐊᖃᑎᒋᓪᓚᕆᓲᖏᑦ ᐊᒻᒪᓗ ᑲᔪᓯᑎᑦᓯᔨᐅᖃᑎᖏᑦ. 

ᑖᑦᓱᒥᖓ. ᓄᓇᖃᕐᖄᑐᕕᓃᑦ ᐆᒪᔪᓂᒃ ᐊᐅᓚᑦᓯᓂᕐᓄᑦ ᑎᒦᑦ ᑐᑭᓯᓂᐊᕋᔭᕐᑐᑦ ᐱᔪᓐᓇᐅᑎᓂᒃ ᑎᒍᒥᐊᕐᑎᓂᒃ 

ᓄᐃᑦᓯᓯᒍᑎᒃ ᐆᑦᑐᕋᐅᑎᓂᒃ ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑎᒥᒃ. ᓄᓇᓕᓐᓂ ᐃᖃᓗᓐᓂᐊᓂᕐᓄᑦ 

ᐸᕐᓀᒍᑎᒃ ᑭᖑᓪᓕᐹᕐᓯᔭᐅᑉᐸᑦ, ᓄᓇᖃᕐᖄᑐᕕᓃᑦ ᐆᒪᔪᓂᒃ ᐊᐅᓚᑦᓯᓂᕐᓄᑦ ᑎᒥᖏᑦ ᐊᕕᖃᑎᒌᒐᔭᕐᑐᑦ 

ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑎᒥᒃ ᐃᓚᒋᓗᒋᑦ ᑐᕌᕐᕕᐅᔪᑦ ᐊᒻᒪᓗ ᑲᒪᖃᑕᐅᒍᒪᔪᑦ ᓄᓇᓖᑦ ᐊᒻᒪᓗ 

ᐊᐅᓚᑦᓯᖃᑎᒋᓲᖏᑦ. ᓯᕗᓂᕆᔭᐅᔪᖅ ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑏᑦ ᐃᓄᓐᓄᑦ 

ᑐᓴᐅᒪᔭᐅᑎᑕᐅᒐᔭᕐᑎᓗᒋᑦ ᐊᑦᔨᒌᖕᖏᑐᑎᒍᑦ ᓈᒻᒪᒋᐊᖏᑦ ᐃᓱᒪᒋᔭᐅᓗᑎᒃ ᓄᓇᖃᕐᖄᑐᕕᓃᑦ ᐆᒪᔪᓂᒃ 

ᐊᐅᓚᑦᓯᓂᕐᓄᑦ ᑎᒥᒧᑦ(ᓄᑦ) ᐊᑐᐃᓐᓇᕈᕐᑎᕆᓯᒪᓗᑎᒃ ᑐᕌᕐᕕᐅᔪᑦ ᐊᒻᒪᓗ ᑲᒪᖃᑕᐅᒍᒪᔪᑦ ᐊᓐᓂᑐᕐᑏᑦ 

ᐊᒻᒪᓗ ᐊᐅᓚᑦᓯᖃᑎᒋᓲᖏᑦ ᑖᒃᑯᓂᖓ ᐊᑐᐃᓐᓇᖃᑦᓯᐊᖃᑦᑕᓚᖓᑎᓪᓗᒋᑦ.  

 

4.2.5 ᖃᐅᔨᒪᒐᑦᓴᓂᒃ/ᑐᑭᓯᐅᑎᑦᓴᓂᒃ ᑐᓴᕐᑕᐅᑎᑦᓯᓂᖅ ᓴᐳᑦᔨᐅᑎᒋᓗᒋᑦ ᓄᖑᖏᓐᓇᑎᑦᓯᑌᓕᓂᕐᓄᑦ 

ᑐᕌᒐᕐᓂᒃ 

ᐃᒪᕐᐱᓕᕆᔨᒃᑯᑦ ᐊᑐᓪᓚᕆᓲᑦ ᐃᑉᐱᒍᓱᓐᓂᓂᒃ ᐊᒻᒪᓗ ᑐᓴᕐᑎᓯᐅᑎᓂᒃ ᑐᑭᓯᒍᑎᒋᑦᓱᒋᑦ ᐊᓐᓂᑐᕋᑦᓴᑕᕈᒪᔪᑦ 

ᐆᒪᔪᕐᓯᐅᕈᒪᔪᑦ ᐃᑉᐱᓇᓪᓚᕆᑉᐸᑎᓗᒋᑦ ᐊᕐᓱᕈᓐᓇᓱᑎᒃ ᐊᒻᒪᓗ ᑐᓴᕐᑎᓯᒋᐊᖃᕐᐸᓱᑎᒃ ᐊᐅᓚᑦᓯᓂᕐᓄᑦ 

ᑐᑭᑖᕈᑎᓂᒃ ᐃᖃᓗᐃᑦ ᐃᒪᕐᒥᐅᑌᓪᓗ ᐊᒻᒪᓗ ᑕᕆᐅᒦᓲᑦ ᐆᒪᔪᐃᑦ ᑲᑎᒪᓲᑦ 

ᓄᖑᓴᕐᑕᐅᓗᐊᕐᑌᓕᒋᐊᖃᕐᓂᖏᓐᓄᑦ. ᑌᒣᒍᑎᖃᕐᐸᓱᑎᒃ ᐊᑐᕋᑦᓭᑦ ᓄᖑᑐᐃᓐᓇᑎᑕᐅᑦᑌᓕᒋᐊᖃᕐᓂᖏᓐᓂᒃ 

ᐅᓪᓗᒥ ᐊᒻᒪᓗ ᓯᕗᓂᕐᒥ ᐊᓐᓂᑐᕐᑏᑦ ᐊᒥᒐᕐᓯᓗᐊᑲᓪᓚᓯᖁᓇᒋᑦ. ᑕᒪᓐᓇ ᐱᑦᔪᑎᒋᑦᓱᒍ, ᑐᑭᓯᐅᑎᑦᓭᑦ 

ᐱᔭᐅᕙᒋᐊᖃᕐᐳᑦ ᐃᑉᐱᒋᔭᐅᓂᖏᑎᒍᑦ ᖃᑦᓯᕌᕐᑕᐅᔪᑦ ᐊᒻᒪᓗ ᑐᓴᕐᑕᐅᑎᑕᐅᕙᒋᐊᖃᕐᓱᑎᒃ ᐃᓘᓐᓀᓄᑦ 

ᐃᓚᒌᑦᑎᑐᓄᑦ ᑲᒪᖃᑕᐅᕙᑦᑐᓄᑦ ᐃᒪᕐᒥᐅᑕᕐᑕᓃᑦ ᐊᐅᓚᑕᐅᓂᖏᓐᓂᒃ. ᐱᑦᓯᐊᕈᑕᐅᓚᖓᑉᐸᑕ, 

ᐊᐅᓚᑦᓯᖃᑎᒌᓐᓂᖅ ᓇᔪᒻᒥᑕᐅᓂᖃᑦᓯᐊᕆᐊᖃᕐᐳᖅ ᐱᐅᓂᕐᐹᓂᒃ ᖃᓄᑐᐃᓐᓈᖏᑦᑐᓂᒃ ᐃᒪᕐᒥᐅᑕᕐᑕᓂᕐᓄᑦ 

ᑐᑭᓯᐅᑎᑦᓴᓄᑦ ᐊᒻᒪᓗ ᓈᒻᒪᖁᐊᕇᓂᒃ ᐱᓇᓱᐊᖃᑎᒌᒍᑕᐅᕙᓪᓗᓂ ᑐᑭᓯᐅᑎᑦᓭᑦ ᐳᑯᑦᑕᐅᓂᖏᑦ ᐊᒻᒪᓗ 

ᑐᓴᕐᑕᐅᑎᑕᐅᓂᖏᑦ ᐃᓘᓐᓀᓄᑦ ᑲᒪᔪᓄᑦ, ᑕᒪᖏᑦ ᐃᑲᔪᕐᓯᐅᑕᐅᒍᓐᓇᒪᑕ ᓄᐃᑎᕐᑕᐅᓂᖏᓐᓂᒃ 

ᐱᔪᓐᓇᓯᐊᕐᓂᕐᒥᓂᒃ ᐃᑉᐱᒍᓱᓐᓂᐅᑉ ᐊᒻᒪᓗ ᑕᑎᒋᐅᑎᑦᓯᐊᓂᖏᓐᓂᒃ ᑕᒪᖏᑦᑕ ᐊᓐᓂᑐᕐᑏᑦ ᐊᒻᒪᓗ 

ᑐᑭᑖᕈᑎᓕᐅᕐᑏᑦ. 

  

ᐆᒪᔪᕐᑕᓂᒃ ᐃᑉᐱᒍᓱᓐᓂᖅ ᐊᒻᒪᓗ ᑐᓴᕐᑎᓯᐅᑎᓕᐅᕐᓂᖅ ᓄᐃᑕᑎᑦᓯᒋᐊᓖᒃ ᐃᒪᕐᒥᐅᑕᕐᑕᓂᐅᑉ 

ᐃᓕᒃᑰᓯᐊᕐᑐᓂᒃ ᖃᓄᐃᓕᖓᒍᑎᖃᓲᒍᓂᖓᓂᒃ, ᐃᑉᐱᒍᓱᓐᓂᓄᑦ ᐊᒻᒪᓗ ᑐᓴᕐᑕᐅᑎᑦᓯᖃᑦᑕᓂᕐᓄᑦ ᑐᕌᒐᕐᓂᒃ, 

ᐱᔭᕆᐊᑐᓂᖓᓂᒃ, ᓄᖑᖏᓐᓇᓂᐅᔭᕐᓂᓂᒃ, ᐊᒻᒪᓗ ᑐᑭᓯᐅᑎᑦᓭᑦ ᐱᐅᔫᒋᐊᖃᕐᓂᖏᓐᓂᒃ. ᑌᒣᒻᒪᑦ, ᖃᑦᓯᕌᕐᓃᑦ 

ᐃᑉᐱᒋᔭᐅᓂᖏᑦ ᐊᒻᒪᓗ ᑐᓴᕐᑕᐅᑎᑕᐅᕙᓐᓂᖏᑦ ᐊᑦᔨᒌᖕᖏᑑᑲᑦᑕᑐᐃᓐᓇᕆᐊᖃᓲᑦ ᐃᒪᕐᒥᐅᑕᕐᑕᓂᕐᓂ 

ᐊᒻᒪᓗ ᑐᑭᓯᐅᑎᑦᓴᐅᒋᐊᓖᑦ ᐱᔭᐅᑦᓯᐊᐸᒋᐊᖃᕐᓱᑎᒃ ᑐᓴᐅᒪᑦᓯᐊᓗᑎᒃ ᐆᒪᒍᑎᑦᓴᐅᒍᓐᓇᑐᓂᒃ 

ᐃᒪᕐᒥᐅᑕᕐᑕᓃᑦ ᐊᐅᓚᑕᐅᓂᖏᓐᓄᑦ ᑐᑭᑖᕈᑎᓕᐅᖃᑦᑕᕆᐊᖃᕐᓃᑦ ᐃᓱᒪᒋᓗᒋᑦ 

ᐊᕐᓱᕈᓚᕿᑎᑦᓯᐅᑎᐅᓂᐊᖕᖏᑐᓂᒃ ᐊᓐᓂᑐᕐᑎᓂᒃ. 

  

ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑏᑦ ᑖᒃᑯᓂᖓᑐᐊᖅ ᑭᖕᖒᒪᑦᓯᒐᔭᕐᑐᑦ ᑲᔪᓯᑎᑕᐅᓗᓂ 

ᑭᓯᐊᓂᐅᒐᔭᕐᑎᓗᒍ ᐱᔭᐅᔪᓂᒃ ᐃᑉᐱᒍᓱᓐᓂᖅ ᐊᒻᒪᓗ ᑐᓴᕐᑎᓯᐅᑎᓂᒃ ᓄᐃᑦᓯᖃᑦᑕᕆᐊᖃᕐᓂᖅ ᐃᖃᓗᓐᓄᑦ 

ᐱᔭᐅᓚᕿᔪᓄᑦ ᐅᓄᓈᕐᑎᑎᓗᒋᑦ ᓂᐅᕐᕈᑎᑦᓴᐅᓚᖓᑎᓪᓗᒋᑦ. ᑐᑭᓯᐅᑎᑦᓴᒋᐊᓪᓓᑦ ᐃᑉᐱᒍᓱᒋᐊᖃᕐᓂᓄᑦ 

ᐊᒻᒪᓗ ᑐᓴᕐᑎᓯᐅᑎᓕᐅᖃᑦᑕᕆᐊᖃᕐᓂᓄᑦ ᓯᕗᓂᐊᒍᑦ ᑕᑯᓐᓇᑕᐅᓯᒪᒍᑎᖓᓄᑦ ᓄᓇᕗᒻᒥ 

ᐃᒪᕐᒥᐅᑕᕐᑕᓂᕐᓄᑦ ᒪᓕᒐᖏᓐᓂᒃ ᐃᒪᕐᒥᐅᑕᕐᑕᓃᑦ ᐊᐅᓚᑕᐅᓂᖏᓐᓄᑦ ᐊᖓᔪᕐᖃᐅᕕᐅᑉ, ᑕᑯᓗᒋᑦ 

“ᐃᑉᐱᒍᓱᓐᓂᖅ ᐊᒻᒪᓗ ᑐᓴᕐᑎᓯᐅᑎᓕᐅᕐᓂᖅ” ᑖᒃᑯᐊ ᓯᐊᒃᓴᓐᖏᓐᓂ ᓯᑯᑦᓴᔦᑦ.  

4.3 ᐃᒪᕐᒥᐅᑕᕐᑕᓂᕐᓂᒃ ᐊᐅᓚᑦᓯᓂᕐᓄᑦ ᒪᓕᒐᑦᓴᐅᖁᔭᐅᔪᑦ ᐃᓚᐅᑎᓗᒋᑦ ᒪᓕᒐᕐᒧᑦ 

4.3.1 ᐃᓘᓐᓈᒍᑦ ᑲᒪᒋᔭᐅᓂᖏᑦ ᓅᑦᓯᓂᕐᒥ ᓄᓇᕗᑦ ᐃᒪᕐᒥᐅᑕᕐᑕᓂᕐᓄᑦ ᒪᓕᒐᕐᓂᒃ  

ᓄᓇᕗᒻᒥ ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ ᐃᓚᒋᓕᐅᑎᑎᑕᐅᒐᔭᕐᑐᑦ ᐊᒻᒪᓗ ᐃᓂᒋᔭᐅᓯᓗᑎᑦ 

ᑖᒃᑯᓄᖓᐅᓕᖓᔪᓄᑦ ᓄᐃᑕᓕᕇᕐᑐᓄᑦ ᐃᒪᕐᒥᐅᑕᕐᑕᓃᑦ ᐊᐅᓚᑕᐅᓂᖏᓐᓄᑦ ᒪᓕᒐᕐᓄᑦ ᐱᓯᒪᔪᓄᑦ ᓄᐊᔅ 

ᕕᐊᔅ ᑎᐊᔨᑐᐊᔨᓂ ᐃᒪᕐᒥᐅᑕᕐᑕᓂᕐᓄᑦ ᒪᓕᒐᕐᓄᑦ ᐊᒻᒪᓗ ᐊᑦᓛᓐᑎᐅᑉ ᑕᕆᐅᕐᔪᐊᖓᓂ ᐃᒪᕐᒥᐅᑕᕐᑕᓂᕐᓄᑦ 

ᒪᓕᒐᕐᓄᑦ. ᑕᒪᓐᓇ ᐃᓚᒋᓕᐅᑎᑎᑦᓯᓂᖅ ᑲᔪᓯᓗᓂ ᑭᓯᐊᓂᐅᕗᖅ ᓱᕐᖁᐃᓇᑦᓯᐊᖁᓪᓗᒋᑦ ᓈᒻᒪᑐᑦ ᒪᓕᒉᑦ 

ᓄᐃᑕᓚᖓᓂᖏᑦ ᐃᓂᒋᔭᓕᒫᖓᓂ ᐊᑐᕐᑕᐅᓂᖏᑦᑕ. ᓄᓇᕗᒻᒥ ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ 

ᐃᓂᒋᔭᐅᒐᔭᕐᓱᑎᒃ ᖃᓄᐃᑦᑐᑐᐃᓐᓇᓄᑦ ᒪᓕᒐᕐᓄᑦ ᓄᐃᑕᐅᓯᒪᔪᓄᑦ ᑭᖑᓪᓕᐹᓄᑦ ᑐᑭᑖᕈᑎᓄᑦ. ᑕᒪᓐᓇ 

ᐊᑑᑎᓕᒃ ᐊᒥᓱᑦ ᐃᒪᕐᒥᐅᑕᕐᑕᓃᑦ ᐊᐅᓚᑕᐅᓂᖏᓐᓄᑦ ᒪᓕᒉᑦ ᐊᑕᐅᓯᕐᒦᓯᒐᔭᕐᒪᑕ 

ᑐᓴᐅᒪᔭᐅᑦᓯᐊᓚᖓᓗᑎᒃ ᐊᓐᓂᑐᕐᑎᓄᑦ ᐊᒻᒪᓗ ᒪᓕᒐᕐᓂᒃ ᒪᓕᑦᑕᐅᑎᑦᓯᔨᓄᑦ. ᕿᓄᒍᑎᒃ ᑌᒣᑎᑦᓯᐅᑕᐅᒪᑦ 

ᓄᓇᕗᒻᒥ ᐃᒪᕐᒥᐅᑕᕐᑕᓂᕐᓄᑦ ᒪᓕᒐᕐᓂᒃ ᓇᓗᓀᕐᑕᐅᕗᑦ ᑕᑲᒃᑯᓇᓂ.  

ᑲᑎᑎᕆᓂᖅ ᐃᒪᕐᒥᐅᑕᕐᑕᓂᕐᓂᒃ ᐊᐅᓚᑦᓯᓂᕐᓂ ᒪᓕᒐᕐᓂᒃ ᓄᓇᕗᒻᒥ ᐃᒪᕐᒥᐅᑕᕐᑕᓂᕐᓄᑦ ᒪᓕᒐᕐᓂᒃ 

ᑎᒍᓯᒋᐊᖃᕐᑎᓯᔪᖅ ᐃᓚᖓᓐᓂᒃ ᑖᒃᑯᐊ ᑲᒪᒍᓰᑦ ᐃᓘᓐᓀᓄᑦ ᐊᓐᓂᑐᕋᑦᓴᑕᕐᑐᓄᑦ ᒪᓕᒐᕐᓂᒃ ᓄᐊᔅ ᐱᐊᔅ 

ᑎᐊᔨᑐᐊᔨᒥ ᐃᒪᕐᒥᐅᑕᕐᑕᓂᕐᓄᑦ ᒪᓕᒐᕐᓃᑐᓂᒃ ᐊᒻᒪᓗ ᐊᑦᓛᓐᑎᐅᑉ ᑕᕆᐅᕐᔪᐊᖓᓂ ᐃᒪᕐᒥᐅᑕᕐᑕᓂᕐᓄᑦ 

ᒪᓕᒐᕐᓃᑐᓂᒃ: 

a) ᐲᕐᓗᒋᑦ ᓄᓇᕗᒻᒥ ᐃᒪᕐᒥᐅᑕᕐᑕᓂᕐᓄᑦ ᒪᓕᒐᕐᓂᑦ (ᐆᑦᑑᑎ ᒪᓕᒐᖅ ᒪᓕᑦᑕᐅᒍᓐᓀᑎᓗᒍ) 

ᓈᒻᒪᓈᕐᓯᒪᖕᖏᐸᑦ ᐅᕝᕙᓘᓐᓃᑦ ᐊᑐᖕᖏᑲᓗᐊᕈᓂ ᖃᓄᐃᖕᖏᐸᑦ ᓄᓇᕗᒻᒥ ᐃᒪᕐᒥᐅᑕᕐᑕᓂᕐᓄᑦ 

ᒪᓕᒐᕐᓂᒃ ᐊᑑᑎᑎᑕᐅᕕᒻᒥ, ᐆᑦᑑᑏᑦ: 

• ᓄᐊᔅ ᕕᐊᔅ ᑎᐊᔨᑐᐊᔨᒥ ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ ᐃᓚᓖᑦ ᐃᓘᓐᓈᒍᑦ ᓂᐅᕐᕈᑎᑦᓴᓂᒃ 

ᐃᖃᓗᓐᓂᐊᕆᐊᖃᖕᖏᓂᕐᓂᒃ ᐃᒪᕐᓂ ᓇᓗᓀᕐᑕᐅᒪᖕᖏᑐᓂ ᓈᒻᒪᓯᑦᑕᕈᑎᒃ V-ᒥ. ᑖᓐᓇ 

ᒪᓕᒉᑦ ᐃᓚᖓ ᓈᒻᒪᖏᑦᑐᖅ ᐃᓕᖓᖕᖏᓇᒥ ᓄᓇᕗᒻᒥ ᐊᖏᖃᑎᒌᒍᑎᒧᑦ ᐊᒻᒪᓗ 

ᐱᕕᑦᓭᕈᑎᑦᓯᓯᒪᑦᓱᓂ ᓄᑖᓂᒃ ᓄᐃᕐᖃᐸᓪᓕᐊᒍᓐᓇᑐᓂᒃ ᐃᒪᕐᒥᐅᑕᕐᑕᓂᕐᓂᒃ. 

• ᐊᑦᓛᓐᑎᐅᑉ ᑕᕆᐅᕐᔪᐊᖓᓂ ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ ᐃᓚᓖᑦ ᒪᓕᒉᑦ ᐃᓚᖏᓐᓂᒃ 

ᐊᐅᓚᑕᐅᓂᖏᓐᓄᑦ bluefin tuna ᐃᖃᓗᕐᔪᐊᑦ. Bluefin tuna ᐃᖃᓗᕐᔪᐊᑦ 

ᐃᒪᖏᓐᓃᓲᒍᖕᖏᑐᑦ ᓄᓇᕗᒻᒥ ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ ᕿᓄᒍᑕᐅᔪᑦ ᓇᔪᕐᑕᖏᓐᓄᑦ 

ᐊᑑᑎᑎᑕᐅᓚᖓᓂᖏᑦᑕ. 

 

b) ᓄᑖᖕᖑᓂᕐᓴᖑᕐᓗᒋᑦ ᐃᒪᕐᒥᐅᑕᕐᑕᓂᕐᓄᑦ ᐊᐅᓚᑦᓯᓂᕐᓄᑦ ᒪᓕᒐᖅ ᑐᑭᖃᖕᖏᐸᑦ ᐊᖏᖃᑎᒌᒍᑎᓄᑦ 

ᐅᕝᕙᓘᓐᓃᑦ ᐊᑯᓂᓂᑕᐅᓕᕐᓱᓂ, ᐆᑦᑑᑏᑦ: 

• ᓄᐊᔅ ᕕᐊᔅ ᑎᐊᔨᑐᐊᔨᓂ ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ ᐃᓚᓖᑦ ᐃᓘᓐᓈᒍᑦ 

ᐃᖃᓗᓐᓂᐊᕆᐊᖃᖕᖏᓂᕐᒥᒃ ᐊᑖᒎᖕᖏᑐᓂᒃ ᐊᖓᔪᕐᖃᐅᓂᕐᓄᑦ ᐱᔪᓐᓇᐅᑎᖃᕐᑎᓯᒍᑎᐅᑉ. 

ᑖᒃᑯᐊ ᒪᓕᒉᑦ ᓄᑖᖕᖑᑎᑕᐅᒋᐊᓖᑦ ᓄᐃᑕᑎᑦᓯᑎᓗᒋᑦ ᐃᓄᐃᑦ ᐊᒻᒪᓗ ᐊᓪᓓᑦ ᑯᔩᑦ 

ᐱᔪᓐᓇᐅᑎᖏᓐᓂᒃ ᐊᓐᓂᑐᕋᑦᓴᑕᕈᓐᓇᓱᑎᒃ ᐱᔪᓐᓇᐅᑎᖃᕈᓐᓀᓗᑎᒃ ᑌᒣᒍᓐᓇᓂᖏᑦ 

ᓄᐃᑕᒻᒪᑕ ᐊᖏᖃᑎᒌᒍᑎᓂ. 

• ᐊᑦᓛᓐᑎᐅᑉ ᑕᕆᐅᕐᔪᐊᖓᓄᑦ ᒪᓕᒉᑦ ᐃᑉᐱᒍᓱᒍᑕᐅᒻᒪᕆᑦᑐᑦ ᐅᒥᐊᕐᓂᒃ/ᐅᒥᐊᕐᓄᐊᖓᔪᓂᒃ 

ᐊᓐᓂᑐᕋᑦᓴᑕᕐᓂᓂᒃ ᑌᒣᑦᑐᐃᑦ ᐊᑐᕐᑕᐅᑎᓗᒋᑦ. ᑖᓐᓇ ᓄᑖᖕᖑᑎᑕᐅᒋᐊᓕᒃ 

ᓄᐃᑕᑎᑦᓯᑎᓗᒍ ᐊᓐᓂᑐᕋᑦᓴᑕᕐᓂᖅ ᐊᑑᑎᔭᐅᓲᒍᒻᒪᑦ ᓯᑦᔭᒥᕙᓪᓗᖅ ᐊᒻᒪᓗ ᓯᑯᒥ. 

• ᑕᒪᖏᓐᓂ ᓄᐊᔅ ᕕᐊᔅ ᑎᐊᔨᑐᐊᔨᒥ ᐃᒪᕐᒥᐅᑕᕐᑕᓂᕐᓄᑦ ᒪᓕᒐᕐᓂ ᐊᒻᒪᓗ ᐊᑦᓛᓐᑎᐅᑉ 

ᑕᕆᐅᕐᔪᐊᖓᓂ ᐃᒪᕐᒥᐅᑕᕐᑕᓂᕐᓄᑦ ᒪᓕᒐᕐᓂ ᐱᑕᓖᑦ ᐊᖑᑕᐅᓂᓕᑦᑖᑐᓂᒃ 

ᐊᕐᓇᐅᓂᓕᕐᑖᑐᓂᒃ ᐊᓐᓂᑐᕐᑎᓄᑦ ᐊᒻᒪᓗ ᐃᒪᕐᒥᐅᑕᕐᑕᕕᓐᓄᑦ ᐊᐅᓚᑦᓯᓂᕐᓄᑦ 

ᑐᑭᑖᕈᑎᓕᐅᕐᑎᓄᑦ ᐃᓕᖓᔪᓂᒃ ᓄᑖᖕᖑᑎᑕᐅᒋᐊᓕᓐᓂᒃ ᓄᐃᑕᑎᓯᑎᓗᒋᑦ ᑖᒃᑯᐊ 

ᖃᓄᐃᓕᖓᒋᐊᖃᕐᑎᓯᐅᑏᑦ ᐃᑉᐱᒋᔭᐅᒍᓐᓀᑎᓗᒋᑦ ᐊᕐᓇᐅᓃᑦ ᐊᖑᑕᐅᓃᓪᓘᓃᑦ. 

 

c) ᐱᐅᓕᐊᕐᓗᒋᑦ ᐃᒪᕐᒥᐅᑕᕐᑕᓂᕐᓄᑦ ᐊᐅᓚᑦᓯᓂᕐᓂ ᒪᓕᒉᑦ ᐊᑐᕐᑕᐅᓚᖓᓂᖓ ᑲᔪᓯᔪᑦᓴᐅᒪᖔᑦ 

ᓱᕐᖁᐃᑕᐅᒋᐊᖃᕐᓗᓂ, ᐆᑦᑑᑏᑦ: 

• ᓱᖃᑦᓯᐅᑎᒋᓗᒋᑦ ᐃᖃᓗᑦᓯᐅᖑᐊᕆᐊᖃᕐᓃᑦ ᐃᓚᐅᑎᓗᒋᑦ ᐱᔪᓐᓇᐅᑎᖃᕆᐊᖃᕐᓂᖏᑦ, 

ᐊᑐᕐᑕᐅᒋᐊᓕᓐᓂᒃ ᐅᓄᓗᐊᕐᑎᓯᑦᑌᓕᒍᑏᑦ, ᓱᓇᐅᓂᖏᑦ ᐱᐅᒃᑯᑏᑦ ᐊᑐᕐᑕᐅᒍᓐᓇᑐᑦ 

ᐊᒻᒪᓗ ᐊᐅᓚᒍᑎᒋᒋᐊᓕᖏᑦ ᐃᖃᓗᐃᑦ ᐱᔭᐅᔪᑦ ᐅᓯᔭᐅᒍᑎᒋᓗᒋᑦ. 

ᖃᓄᑐᐃᓐᓇᖅ ᐊᓐᓂᑐᕈᑕᐅᓯᒪᔪᑦ ᑰᑕᑎᒍᑦ/ᐱᔭᐅᒍᓐᓇᑐᑦ ᐅᖓᑖᓅᕇᒃᑯᑎᖏᑎᒍᑦ ᐊᒻᒪᓗ ᑰᑕᑎᒎᖕᖏᑐᖅ 

ᐱᓗᐊᕐᑌᓕᑎᑦᓯᐅᑎᑎᒍᑦ ᐊᓐᓂᑐᕈᑕᐅᔪᓂ (ᐆᑦᑑᑎᒃ ᓯᓚ ᒪᓕᑦᓱᒍ, ᓄᓗᐊᑦ ᐊᖏᓂᖏᑦ) ᓄᐃᑕᐅᓯᒪᔪᑦ 

ᐊᖏᖃᑎᒌᒍᑏᑦ ᓄᐃᑕᐅᓚᐅᕐᑎᓇᒍᑦ ᐊᑐᓯᑎᓗᒋᑦ ᐃᓱᒪᒋᔭᐅᔪᑦ ᓈᒻᒪᒋᐊᖏᑦ ᐊᖏᖃᑎᒌᒍᑎᑎᒍᑦ. ᑖᒃᑯᐊ 

ᒪᓕᒉᑦ ᐃᓕᒪᑦᓭᓇᓚᖓᔪᑦ ᑲᒪᔪᑦ ᑲᑎᒪᔩᑦ ᐊᒻᒪᓗ ᑐᕐᖃᑕᕐᕕᒃ ᐊᖏᕈᑎᖃᓚᐅᕐᑎᓇᒋᑦ ᐋᕐᖀᒋᐊᓚᖓᓂᕐᒥᒃ 

ᐅᕝᕙᓘᓐᓃᑦ ᐲᕐᓯᓚᖓᓗᑎᒃ. ᑌᒣᒻᒪᑦ, ᑖᒃᑯᐊ “ᐃᓱᒪᒋᔭᐅᔪᑦ” ᐃᒪᕐᒥᐅᑕᕐᑕᓂᕐᓂᒃ ᐊᐅᓚᑦᓯᓂᕐᓄᑦ ᒪᓕᒉᑦ, 

ᑲᒪᔪᑦ ᑲᑎᒪᔩᑦ ᐊᒻᒪᓗ ᑐᕐᖃᑕᕐᕕᒃ ᕿᒥᕐᕈᕆᐊᖃᕋᔭᕐᑐᑦ ᐊᒻᒪᓗ ᐊᖏᕐᓗᑎᒃ ᕿᓄᒍᑕᐅᔪᒥᒃ ᐋᕐᖀᒋᐊᖁᔨᐅᑎᒥᒃ 

ᐅᕝᕙᓘᓐᓃᑦ ᐲᕐᓯᖁᔨᓂᕐᒥᒃ ᓄᓇᕗᒻᒥ ᐃᒪᕐᒥᐅᑕᕐᑕᓂᕐᓄᑦ ᒪᓕᒐᕐᓂᑦ.  

ᕿᓄᒍᑕᐅᔪᑦ ᑲᒪᖁᔨᐅᑎᐅᑦᓱᑎᒃ ᓄᐃᑕᖏᓐᓇᑎᑦᓯᒐᔭᕐᑐᑦ ᐊᒻᒪᓗ ᐃᑲᔪᕐᓯᒪᓗᑎᒃ ᐃᖏᕐᕋᓯᑎᑕᐅᓂᖏᓐᓂᒃ 

ᐊᒥᓱᐃᓂᒃ ᐃᒪᕐᒥᐅᑕᕐᑕᓂᕐᓄᑦ ᐊᐅᓚᑦᓯᓂᕐᓄᑦ ᒪᓕᒐᕐᓂᒃ. ᓄᓇᕗᒻᒥ ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ 

ᑐᕃᓐᓇᑐᑎᒍᑦ ᓇᓗᓀᕐᑕᐅᒍᑎᐅᒐᔭᕐᑐᑦ ᐅᖃᐅᓯᕐᑕᖏᓐᓂᒃ ᒪᓕᒐᕐᓃᑐᓂᒃ ᑐᕌᖓᔪᓂᒃ ᐃᒪᕐᒥᐅᑕᕐᑕᓂᕐᓄᑦ 

ᐊᐅᓚᑦᓯᓂᕐᓄᑦ ᒪᓕᒐᕐᓄᑦ, ᐃᓚᐅᑎᓗᒋᑦ ᑲᑎᓂᓖᑦ ᐊᓐᓂᑐᕈᑕᐅᒍᓐᓇᑐᑦ/ᑲᑎᓂᓖᑦ ᐱᔭᐅᒍᓐᓇᑐᑦ ᐊᒻᒪᓗ 

ᑰᑕᑎᒎᖕᖏᑐᖅ ᐱᓗᐊᕐᑌᓕᑎᑦᓯᐅᑏᑦ ᓄᐃᑕᐅᓯᒪᔪᑦ ᑭᖑᓪᓕᐹᓄᑦ ᑐᑭᑖᕈᑎᓄᑦ, ᑖᒃᑯᐊᓗ 

ᐊᓯᑦᔨᑐᓗᑭᓚᖓᒋᐊᖏᑦ ᓂᕆᐅᒋᔭᐅᒐᑎᒃ ᐊᒻᒪᓗ ᐊᓯᑦᔨᔭᐅᒍᓐᓇᓗᑎᒃ ᐊᑐᕐᓗᒍ ᒪᓕᒐᑦᓴᐅᑉ ᐊᓯᑦᔨᔭᐅᒍᑎᖓ. 

ᐊᖏᖃᑎᒌᒍᑕᐅᓯᒪᔪᑦ ᓇᔪᕐᑌᑦ ᐃᓗᐊᓂ, ᐋᕐᕿᒋᐊᕐᑕᐅᓂᖏᑦ ᐱᓗᐊᕐᑎᓯᑦᑌᓕᒍᑏᑦ “ᐃᓱᒪᒋᔭᐅᑦᓱᑎᓘᓐᓃᑦ” 

ᐅᕝᕙᓘᓐᓃᑦ ᓄᐃᑕᐅᓯᒪᓕᕐᓱᑎᒃ ᐊᕐᖁᑎᒋᑦᓱᒍ ᑭᖑᓪᓕᐹᖅ ᑐᑭᑖᕈᑎᒃ ᓄᐃᑦᓯᒍᑕᐅᖃᑦᑕᕆᐊᖃᓚᖓᔪᑦ 

ᓄᑖᒥᒃ ᑭᖑᓪᓕᐹᒥ ᑐᑭᑖᕈᑎᒥᒃ ᐊᓯᑦᔨᓯᒪᑫᓐᓇᓚᖓᒍᑎᒃ, ᐃᖏᕐᕋᓯᑎᑕᐅᖃᑦᑕᕋᔭᕐᑐᑦ ᐊᑖᒍᑦ ᓄᓇᕗᒻᒥ 

ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ ᐊᕐᖁᑎᒋᓗᒍ ᑕᕐᕋᒥ ᐊᖏᖃᑎᒌᒍᑏᑦ ᑐᑭᑖᕈᑏᑦ ᐃᖏᕐᕋᓯᑎᑕᐅᓂᖏᓐᓄᑦ 

ᑎᓕᐅᕆᒍᑎᒃ (ᑕᑯᓗᒋᑦ “ᑕᕐᕋᒥ ᐊᖏᖃᑎᒌᒍᑏᑦ ᑐᑭᑖᕈᑏᑦ ᐃᖏᕐᕋᓯᑎᑕᐅᓂᖏᓐᓄᑦ ᑎᓕᐅᕆᒍᑎᒃ” 

ᓯᐊᒃᓴᓐᖓ ᑖᒃᑯᐊ ᓯᑯᑦᓴᔦᑦ). 

4.3.2 ᐃᖃᓗᑦᓯᐅᖑᐊᕐᓂᖏᑦ ᓱᖃᑦᓯᔪᑦ 

ᐃᓘᓐᓈᒍᑦ, ᓄᓇᕗᒻᒥ ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ ᐃᓕᒪᑎᑦᓯᖏᓐᓇᕋᔭᕐᑐᑦ ᒪᓕᒐᖃᕐᑎᓯᐅᑎᓂᒃ 

ᐃᖃᓗᑦᓯᐅᖑᐊᕐᓂᖏᓐᓄᑦ ᓱᖃᑦᓯᔪᑦ ᐅᓪᓗᒥ ᐊᑐᕐᑐᓂᒃ ᓄᐊᔅ ᐱᐊᔅ ᑎᐊᔨᑐᐊᔨᒥ ᐃᒪᕐᒥᐅᑕᕐᑕᓂᕐᓄᑦ 

ᒪᓕᒐᕐᓃᑐᓂᒃ ᐊᒻᒪᓗ ᐊᑐᕐᑕᐅᒋᐊᖃᖕᖏᑎᑦᓯᓗᑎᒃ ᐆᒣᓐᓈᑐᓂᒃ ᓇᕆᐊᕐᓂᒃ, ᐃᕐᖃᑕᐅᑏᑦ 

ᐅᓄᕐᓂᕆᒋᐊᓕᖏᑦ, ᐃᐱᐅᑌᑦ, ᐊᒻᒪᓗ ᐃᖃᓘᔦᑦ ᐊᑐᕐᑕᐅᓲᑦ ᐃᕐᖃᑕᕐᑐᓄᑦ, ᐊᑐᕐᑕᐅᓂᖏᑦ ᐃᖃᓗᑦᑕᓂᒃ 

ᓄᓗᐊᕐᑎᓯᐅᑏᑦ, ᐃᖃᓗᓐᓂᒃ ᓇᐅᓕᒍᑏᑦ, ᐊᒻᒪᓗ ᖃᓄᐃᓕᖓᑎᓗᒋᑦ ᐃᖃᓗᑦᑕᐅᔪᑦ 

ᓴᓇᕐᕙᑕᐅᓯᒪᒋᐊᖃᕐᓂᖏᑦ, ᐅᓯᔭᐅᒍᑎᖏᑦ, ᐊᒻᒪᓗ ᐊᑐᕐᑕᐅᓚᖓᓂᖏᑦ ᐃᖃᓗᑦᑕᐅᒌᕐᓯᒪᓕᕐᓗᑎᒃ. 

ᓄᓇᕗᒻᒥ ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ ᓇᔪᕐᑎᖃᖏᓐᓇᕋᔭᕐᒥᔪᑦ ᐊᑐᕐᑕᐅᒋᐊᖃᖕᖏᓂᖏᓐᓂᒃ ᐃᖃᓗᑦᓯᐅᕈᑏᑦ 

ᐃᓚᖏᑦᑕ ᐅᕝᕙᓘᓐᓃᑦ ᖃᓄᐃᓘᕈᑕᐅᓲᑦ ᐃᖃᓗᑦᓯᐅᑐᓄᑦ (ᐆᑦᑑᑎᒃ ᓇᕆᐊᕐᑎᓯᑲᑦᑕᓂᖅ).  

ᓄᓇᕗᒻᒥ ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ ᐅᓄᕐᓰᒋᐊᕈᑕᐅᒐᔭᕐᑐᑦ ᓇᓗᓀᕐᑕᐅᓯᒪᔪᓂᒃ ᐆᒪᔪᓂᒃ 

ᐊᓐᓂᑐᕋᑦᓴᑕᕐᑕᐅᒍᓐᓇᑐᓂᒃ ᓱᖃᑦᓯᔪᓄᑦ ᐅᖓᑖᓅᕐᑎᓗᒋᑦ ᓇᓗᓀᕐᑕᐅᓯᒪᔪᑦ ᓄᐊᔅ ᐱᐊᔅ ᑎᐊᔨᑐᐊᔨᓂ 

ᐃᒪᕐᒥᐅᑕᕐᑕᓂᕐᓄᑦ ᒪᓕᒐᕐᓃᑐᑦ ᐃᓚᓗᒋᑦ ᐆᒐᕐᓂᒃ, ᐃᕐᖃᒥᐅᑕᓂᒃ, ᐃᓚᖃᕐᓗᑎᓗ ᐊᑦᓛᓐᑎᐅᑉ 

ᑕᕆᐅᕐᔪᐊᖓᓂ ᐃᒪᕐᒥᐅᑕᕐᑕᓂᕐᓄᑦ ᒪᓕᒐᕐᓂᒃ ᑖᒃᑯᐊ ᐊᑐᕐᓗᒋᑦ ᐱᒋᐊᕐᕕᓕᐅᑕᐅᓗᑎᒃ ᑐᓴᕐᑎᓯᐅᑎᑕᖏᑦ 

ᖃᑦᓯᕌᕆᐊᖃᕐᓃᑦ, ᐊᑐᕐᑕᐅᒋᐊᖃᖕᖏᑐᑦ ᐊᓐᓂᑐᕋᑦᓴᑕᕐᑐᓄᑦ, ᐊᖏᓂᖏᑦ ᐃᑉᐱᒋᓗᒋᑦ 

ᐱᔭᐅᑦᑌᓕᒋᐊᓖᑦ, ᐃᖃᓗᑦᓯᐅᑐᑦ ᓇᔪᕐᑕᖏᑦ, ᐊᒻᒪᓗ ᓯᓚ ᒪᓕᓪᓗᒍ ᐅᒃᑯᐊᓯᒪᓃᑦ ᐱᔭᐅᑦᑌᓕᑎᓪᓗᒋᑦ 

ᑖᒃᑯᐊ ᐊᑦᔨᒌᖕᖏᑐᑦ ᐆᒪᔪᐃᑦ.  

4.3.3 ᐃᖃᓗᓐᓂᐊᑐᑦ ᓂᐅᕐᕈᑎᑦᓴᒥᓂᒃ   

ᓄᓇᕗᒻᒥ ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ ᐃᓚᖃᕋᔭᕐᑐᑦ ᐃᓗᓕᐅᒋᐊᓕᓐᓂᒃ ᑌᒣᓕᖓᑦᓭᓇᕐᑎᓯᓚᖓᔪᓂᒃ 

ᓄᐃᑕᓕᕇᕐᑐᓂᒃ ᐊᐅᓚᑕᐅᓂᖃᕐᓱᑎᒃ ᐃᓚᖏᓐᓂᒃ ᓂᐅᕐᕈᑎᑦᓴᑕᕐᓂᓄᑦ ᐃᖃᓗᓐᓂᐊᓃᑦ ᓇᔪᕐᑕᖏᓐᓂᒃ 

ᐊᑐᕐᑎᑕᐅᕕᖏᓐᓂ, ᓱᕐᖁᐃᓯᒪᑦᓯᐊᓗᒋᓪᓗ ᐃᖃᓗᓐᓂᐊᓃᑦ ᐊᐅᓚᑕᐅᔪᑦ ᐊᑖᓃᑦᑎᓗᒋᑦ ᓄᓇᕗᒻᒥ 

ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ ᐊᑕᓐᓂᐅᕕᖃᕐᕕᖏᓐᓄᑦ ᐆᒪᒍᑎᑦᓴᑕᕐᕕᐅᓯᐊᕈᓐᓇᓂᖏᑦ ᐃᑉᐱᒋᓗᒋᑦ. 

ᑖᒃᑯᓄᖓ ᐃᓚᐅᒐᔭᕐᑐᑦ ᓇᓗᓀᕐᓯᐅᑏᑦ ᓇᓪᓕᖏᑦ ᑲᔪᓯᒍᓐᓇᑎᑦᓯᕕᐅᒋᐊᓖᑦ, ᐱᑕᖃᕐᐸᑦ, ᑭᖕᖒᒪᓇᕐᐸᑕ 

ᐊᓐᓂᑐᕋᑦᓴᑕᕐᓂᓂ ᐃᖃᓗᓐᓂᒃ, ᐅᒥᐊᑦ ᐊᑐᕐᑌᑦ ᓇᓗᓀᕐᑕᐅᓯᒪᒋᐊᖃᕐᓂᖏᑦ ᐃᓕᒪᑉᐸᑕ, 

ᖃᓄᐃᓕᖓᒋᐊᖃᕐᓂᖏᑦ ᓇᓗᓀᕐᓯᓯᒪᐅᑏᑦ ᐊᒻᒪᓗ ᑖᒃᑯᓄᖓ ᐃᓕᖓᔪᑦ ᐊᑭᓖᒍᑏᑦ, ᐊᐅᓚᑕᐅᓂᖃᕐᓂᖏᑦ 

ᐊᑐᕐᑕᐅᒋᐊᖃᖕᖏᓂᖏᑎᒍᑦ ᖃᓄᐃᓕᖓᑎᓗᒋᑦ ᐃᖃᓗᓐᓂᐊᕈᑏᑦ ᓅᑦᑕᕈᓐᓇᑐᑦ ᐊᒻᒪᓗ ᐃᓕᒪᑎᑕᐅᔪᑦ 

ᐅᒥᐊᕐᓂ ᐊᑐᕐᑕᐅᒍᓐᓇᒪᖔᑕ ᐊᓯᖏᓐᓃᑎᓗᒋᑦ ᐃᖃᓗᓐᓂᐊᕈᑎᓄᑦ ᐃᓚᐅᓗᑎᒃ, ᐊᒻᒪᓗ ᐃᖃᓗᓐᓂᐊᕈᑏᑦ 

ᐃᓕᒪᕕᐅᒍᓐᓇᕕᖃᕐᓂᖏᑦ ᖃᖓᑎᒋᒃ. ᓄᓇᕗᒻᒥ ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ ᐃᓚᖃᕋᔭᕐᒥᔪᑦ 

ᑲᔪᓯᑎᑕᐅᑦᑌᓕᓂᖏᓐᓂᒃ ᐃᖃᓗᓐᓂᐊᓃᑦ, ᓱᓀᓪᓗ ᐊᑐᕐᑕᐅᒋᐊᖃᖕᖏᓂᖏᑦ, ᐃᖃᓗᑦᓯᐅᕈᓰᓪᓗ 

ᖃᓄᐃᓘᕈᑕᐅᓂᖏᑦ ᐊᒻᒪᓗ ᐅᒥᐊᑦ ᐊᖏᓂᕆᒋᐊᓕᖏᑦ ᐊᑐᕐᑕᐅᒍᓐᓇᑐᑦ ᑐᖕᖓᕕᐅᑎᓗᒋᑦ 

ᐱᔭᐅᒐᓱᐊᕐᑐᑦ ᐆᒪᔪᐃᑦ ᐊᑦᔨᒌᖕᖏᑐᑦ.  

ᐊᑐᕐᑕᐅᕕᒋᓕᕐᑕᖏᓐᓂ ᓄᐊᔅ ᐱᐊᔅ ᑎᐊᔨᑐᐊᔨᒥ ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ, ᓯᐊᒃᓴᓐ 17-ᒦᑦᑐᑦ ᑖᒃᑯᓇᓂ 

ᒪᓕᒐᕐᓂ ᐊᑐᕐᑕᐅᒋᐊᖃᖕᖏᑎᑦᓯᔪᑦ ᓂᐅᕐᕈᑎᑦᓴᑕᕐᓂᓂᒃ ᐃᖃᓗᓐᓂᐊᓂᕐᓂᒃ ᐃᓚᐅᒍᓀᓐᑎᓗᒋᑦ 

ᐊᑦᔨᒌᖕᖏᑐᑦ ᐃᒪᕐᒥᐅᑌᑦ ᐊᒻᒪᓗ ᓇᔪᕐᑕᖏᑦ ᐃᒣᑦ ᓇᓗᓀᕐᑕᐅᓯᒪᔪᑦ ᓈᒻᒪᓯᑦᑕᕈᑎᓂ V-ᒦᑦᓱᑎᒃ ᒪᓕᒐᕐᓂ 

(ᑖᒃᑯᓇᓂ ᑌᔭᐅᔪᑦ “ᓂᐅᕐᕈᑎᑦᓴᑕᕐᕖᑦ ᐃᒣᑦ”). ᓈᒻᒪᓯᑦᑕᕈᑎᒃ V ᓇᓗᓀᕐᓯᕕᐅᓯᒪᒻᒥᔪᖅ ᐊᕐᕌᒍᑕᒫᑦ 

ᑲᑎᓂᓕᓐᓂᒃ ᐱᔭᐅᒍᓐᓇᑐᑦ ᐅᖓᑖᓅᕇᒃᑯᑎᖏᓐᓂᒃ ᐊᑦᔨᒌᖕᖏᑐᓄᑦ ᐆᒪᔪᓄᑦ ᓂᐅᕐᕈᑎᑦᓴᑕᕐᑕᐅᒍᓐᓇᑐᓄᑦ, 

ᓄᓗᐊᓪᓗ ᐃᖃᓗᓐᓂᐊᕈᑏᑦ ᓇᓗᓀᕐᑕᐅᓯᒪᓂᓖᑦ ᖃᓄᐃᓪᓗᐊᑐᓂᒃ ᒥᑭᓂᕐᐹᖃᕆᐊᖃᕐᓂᖏᑦ ᓱᓪᓗᖏᑦᑕ 

ᐊᑐᕐᑕᐅᒍᓐᓇᓗᑎᒃ, ᐊᒻᒪᓗ ᓇᓗᓀᕐᓯᕕᐅᓯᒪᑦᓱᑎᒃ ᖃᖓ ᐃᖃᓗᓐᓂᐊᓃᑦ ᓯᓚ ᒪᓕᑦᓱᒍ 

ᐅᒃᑯᐊᓯᒪᕙᒋᐊᖃᕐᒪᖔᑕ. 

ᕿᓄᒍᑕᐅᔪᖅ ᓄᓇᕗᒻᒥ ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ ᑌᒣᓕᖓᔪᒥᒃ ᑲᒪᒍᓯᕐᒥᒃ ᑎᒍᒥᐊᖏᓐᓇᓚᖓᖁᔭᐅᒐᓂ 

ᑕᑯᑦᓴᐅᑎᑕᕐᓂᒃ ᓯᐊᒃᓴᓐ 17-ᖏᓐᓂ ᓄᐊᔅ ᕕᐊᔅ ᑎᐊᔨᑐᐊᔨᒥ ᐃᒪᕐᒥᐅᑕᕐᑕᓂᕐᓄᑦ ᒪᓕᒐᕐᓂ 

ᐱᔭᕆᐊᑭᖕᖏᒪᑕ ᐊᒻᒪᓗ ᐋᕐᕿᓱᕆᐊᑑᒍᑦᓱᑎᒃ ᐋᕐᕿᓱᕐᑕᐅᓕᕋᒥᒃ ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ 

ᐊᕝᕕᐊᓗᑕᐅᕙᑦᓱᑎᐊᓪᓛᑦ ᐅᓄᕐᓯᔭᐅᒋᐊᕈᓐᓇᕕᖃᓕᕐᑎᓗᒋᑦ ᓂᐅᕐᕈᑎᑦᓴᑕᕐᓃᑦ ᐃᒪᕐᒥᐅᑕᕐᓂᒃ ᓄᓇᕗᒻᒥ. 

ᑕᕝᕙᓂᑦᓭᓇᖅ, ᑲᑎᓂᓖᑦ ᐱᔭᐅᒍᓐᓇᑐᑦ ᐅᖓᑖᓅᕇᒃᑯᑎᓖᑦ ᐊᒻᒪᓗ ᑰᑕᑎᒎᖕᖏᑐᑦ ᐱᓗᐊᕐᑌᓕᑎᑦᓯᒍᑏᑦ 

ᓇᓗᓀᕐᑕᐅᓯᒪᔪᑦ ᓈᒻᒪᓯᑦᑕᕈᑎᒃ V-ᖏᓐᓃᓱᑎᒃ ᓄᐊᔅ ᕕᐊᔅ ᑎᐊᔨᑐᐊᔨᐅᑉ ᐃᒪᕐᒥᐅᑕᕐᑕᓂᕐᓄᑦ ᒪᓕᒐᖏᓐᓂ 

ᒪᓂᔨᕕᐅᓯᒪᔪᑦ ᐊᑐᕋᑦᓴᓯᐊᓂᒃ ᐱᒋᐊᕐᕕᓕᐅᑎᑦᓴᓂᒃ ᐊᐅᓚᑦᓯᓂᐅᓚᖓᔪᒥᒃ ᓂᐅᕐᕈᑎᑦᓴᑕᕐᓂᓄᑦ 

ᐃᖃᓗᑦᓯᐅᕕᖃᕐᓂᓄᑦ ᓄᓇᕗᑦ ᐃᒪᖁᑎᖏᓐᓂ. ᓄᑖᑦ ᕿᓄᒍᑕᐅᔪᑦ ᑲᒪᒍᓯᐅᖁᔭᐅᑦᓱᑎᒃ ᑐᕌᖓᔪᑦ 

ᓈᒻᒪᓯᑦᑕᕈᑎᒃ V-ᖏᓐᓂ ᐃᒪᕐᒥᐅᑕᕐᑕᕕᓐᓄᑦ ᓄᐃᑕᐅᓯᒪᔪᑦ ᐃᓱᒪᒋᔭᐅᑎᓗᒋᑦ ᑖᒃᑯᐊ ᐊᒻᒪᓗ 

ᓇᓗᓀᕐᑕᐅᓯᒪᑦᓱᑎᒃ ᑕᑲᒃᑯᓇᓂ.  

  

ᓯᕗᓪᓕᒥ, ᓄᓇᕗᒻᒥ ᐃᒪᕐᒥᐅᑕᓕᕆᓂᕐᓄᑦ ᒪᓕᒉᑦ ᐃᓕᒪᑎᑦᓯᖏᓐᓇᕋᔭᕐᑐᑦ ᓄᐃᑕᓕᕇᕐᑐᓂᒃ ᑰᑕᑎᒎᖕᖏᑐᖅ 

ᐱᓗᐊᕐᑎᓯᑦᑌᓕᒍᑎᓂᒃ ᑐᕌᖓᔪᓂᒃ ᐃᖃᓗᓐᓂᐊᕈᑎᓄᑦ ᓄᓗᐊᓄᑦ ᓱᓪᓗᖏᑦᑕ ᐊᖏᓂᕆᒋᐊᓕᖏᓐᓄᑦ 

ᑐᕌᖓᑦᓱᑎᓂᒃ ᐃᖃᓗᓐᓄᑦ ᐊᒻᒪᓗ ᓄᓇᕗᒻᒥ ᐃᒪᕐᓄᑦ ᓇᓗᓀᕐᑕᐅᓯᒪᔪᓄᑦ ᓈᒻᒪᓯᑦᑕᕈᑎᒃ V-ᒥ. ᐊᒻᒪᓗ, 

ᓄᑖᒍᓂᕐᓭᑦ ᑰᑕᑎᒎᖕᖏᑐᖅ ᐱᓗᐊᕐᑕᐅᓕᑎᑦᓯᐅᑏᑦ ᓄᐃᑕᐅᓯᒪᔪᑦ ᐊᕐᖁᑕᐅᑎᓗᒍ ᑭᖑᓪᓕᐹᖅ ᑐᑭᑖᕈᑎᒃ 

ᓇᓗᓀᕐᓯᕕᐅᓯᒪᑦᓱᓂ ᐃᒣᓪᓗᐊᑐᑦ ᑭᓯᐊᓂ ᓱᓪᓗᖏᑦᑕ ᐊᖏᓂᖏᑦ 139 mm (5 ½") ᓄᓗᐊᑦ 

ᐊᑐᕐᑕᐅᒍᓐᓇᑎᓗᒋᑦ ᓂᐅᕐᕈᑎᑦᓴᑕᕐᑐᓄᑦ ᐃᖃᓗᓐᓂᐊᓱᑎᒃ ᑕᕆᐅᓕᐊᕐᑕᑐᓂᒃ ᐃᖃᓗᑉᐱᓂᒃ ᐃᓘᓐᓀᓂ 

ᓇᓂᓕᒫᖅ ᐃᒪᕐᓂ ᓄᓇᕗᒻᒥ ᐋᕐᕿᐅᑎᒌᒍᑕᐅᓯᒪᔪᒥ ᓇᔪᕐᑕᖓᑕ ᐊᒻᒪᓗ ᑖᓐᓇ ᑰᑕᑎᒎᖕᖏᑐᖅ 

ᐱᓗᐊᕐᑌᓕᑎᑦᓯᐅᑎᒃ ᐃᓚᐅᒐᔭᕐᓱᓂ ᒪᓕᒐᕐᓃᓗᓂ.  

  

ᑐᖓᓕᐊ, ᓯᕗᓂᕆᔭᐅᔪᖅ ᐃᓕᒣᓐᓇᓚᖓᑎᓗᒍ ᐊᕐᕌᒍᓕᒫᒥ (ᐁᐸᔭᓕ 1-ᒥᑦ ᒫᑦᓯ 31-ᒧᑦ) ᓯᓚ ᒪᓕᓪᓗᒍ 

ᐅᒃᑯᐊᓯᒪᓂᐅᓲᒥᒃ ᐅᓪᓗᒥ ᓇᓗᓀᕐᑕᐅᓯᒪᔪᒥᒃ ᓂᐅᕐᕈᑎᑦᓴᑕᕐᕕᐅᓂᖏᓐᓄᑦ ᐃᒣᑦ ᐃᓗᐊᓃᑦᑐᑦ ᕿᓄᒍᑕᐅᔫᑉ 

ᓄᓇᕗᒻᒥ ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ ᐊᑐᕐᑕᐅᕕᒋᖃᑦᑕᓂᐊᕐᑕᖏᓐᓂ ᓇᔪᕐᑕᖏᓐᓂ. ᐃᒫᖔᕐᓕ, 

ᐃᓕᒪᑦᓯᐊᓂᕐᓴᐅᑎᒋᐊᖔᕐᓗᒋᑦ ᓄᓇᕗᒻᒧᑦ ᐊᖏᖃᑎᒌᒍᑎᒧᑦ, ᐃᓘᓐᓇᑎᒃ ᐃᒪᓕᒫᑦ 

ᓇᓗᓀᕐᑕᐅᓯᒪᕕᒻᒦᐸᑦᑎᓗᒋᑦ ᓯᓚᑎᒍᑦ ᐅᒃᑯᐃᖔᕐᓂᖃᕐᐸᓗᑎᒃ ᔭᓄᐊᔨ 1-ᒥᑦ ᑎᓯᒻᐱᕆ 31-ᒧᑦ, ᒋᐊᖃᓕᕈᑎᒃ 

ᐅᒃᑯᐊᑕᐅᕙᓪᓗᑎᒃ ᐊᕐᖁᑎᒋᓗᒋᑦ ᒪᓕᒐᑦᓭᑦ ᐊᓯᑦᔨᒍᑎᖏᑦ ᒋᐊᖃᓕᕐᐸᑦ, ᓈᒻᒪᓈᕐᓯᒪᓂᖃᕐᐸᑕ 

ᐊᖏᖃᑎᒌᒍᑎᒥᒃ ᑌᒣᓕᖓᒍᓐᓇᑎᑕᐅᑎᓗᒋᑦ.  

  

ᐱᖓᔪᐊ, ᓯᕗᓂᕆᔭᐅᔪᖅ ᐲᓚᖓᑦᓱᒍ ᓈᒻᒪᓯᑦᑕᕈᑎᒃ V-ᒥ ᐱᔭᐅᒍᓐᓇᑐᑦ ᐅᖓᑖᓅᕇᒃᑯᑎᖏᑦ ᐱᓯᒪᔪᑦ 

ᒪᓕᒐᕐᓂᑦ ᓇᔪᕐᑎᒋᖏᓐᓇᕋᓗᐊᕐᓗᒋᑦ ᑕᑯᒐᓱᐊᕋᑦᓴᐅᑎᓗᒋᑦ ᖃᕝᕙᐸᓪᓕᐊᒍᑎᖏᑦ ᒪᓕᒑᐱᓕᐅᕐᓂᒧᑦ 

ᑐᑭᓯᒪᓗᒋᑦ ᓂᐅᕐᕈᑎᑦᓴᑕᕐᓂᓄᑦ ᐱᔪᓐᓇᐅᑎᓄᑦ ᑐᑭᑖᕈᑏᑦ ᓄᐃᑕᐅᖃᑦᑕᕆᐊᖃᓂᐊᕐᓂᖏᓐᓄᑦ ᓄᓇᕗᒻᒥ 

ᐃᒪᕐᒥ. ᐃᒪᕐᐱᓕᕆᔨᒃᑯᑦ ᐃᓱᒪᑦᓴᓯᐅᕈᑎᖃᕋᔭᕐᑐᑦ ᑖᒃᑯᓂᖓ ᑕᑯᒐᓱᐊᕋᑦᓴᓂᒃ ᖃᕝᕙᐸᓪᓕᐊᒍᑎᓂᒃ 

ᑐᑭᑖᕈᑎᒥᒃ ᓄᐃᑦᓯᒋᐊᖃᓕᕈᑎᒃ ᐃᓕᖓᔪᓂᒃ ᐊᑐᕐᑕᐅᓂᖏᓐᓄᑦ ᓂᐅᕐᕈᑎᑦᓴᑕᕐᓂᓂ ᐃᖃᓗᓐᓂᒃ 

ᐱᔪᓐᓇᐅᑎᓄᑦ ᐃᓕᖓᓗᑎᒃ ᓈᒻᒪᓯᑦᑕᕈᑎᒃ V-ᒧᑦ ᐃᒪᖏᓐᓂ. ᕿᓄᔪᖃᕐᐸᑦ ᐱᔪᓐᓇᐅᑎᑖᕈᒪᔪᒥᒃ 

ᓂᐅᕐᕈᑎᑦᓴᑕᕐᓗᓂ ᐊᓐᓂᑐᕈᑎᑦᓴᑕᕐᓗᑎᒃ ᐃᖃᓗᓐᓂᐊᕈᒪᔪᒥᒃ ᐃᒪᖏᓐᓂ ᓇᓗᓀᕐᑕᐅᓯᒪᔪᑦ ᒪᓕᒑᐱᒻᒦᓱᑎᒃ 

ᓇᓗᓀᕐᑕᐅᓯᒪᔪᒥ ᖁᓛᓂ, ᐃᒪᕐᐱᓕᕆᔨᒃᑯᑦ ᐊᑐᕋᔭᕐᑐᑦ ᑳᓇᑕᒥ ᓄᑖᓄᑦ ᓄᐃᕐᖃᑐᓄᑦ ᐃᒪᕐᒥᐅᑕᕐᑕᓂᕐᓄᑦ 

ᒪᓕᒑᐱᒻᒥᒃ ᑐᓴᐅᒪᒍᑎᑖᕐᕕᒋᓗᒋᑦ ᑐᑭᑖᕈᑎᓕᐅᕆᐊᖃᓕᕈᑎᒃ ᑌᒣᑦᑐᓂᒃ ᐱᔪᓐᓇᐅᑎᓂᒃ. ᒪᓕᒑᐱᒃ 

ᐃᖏᕐᕋᓯᑎᑕᐅᒐᔭᕐᑐᖅ ᐃᑉᐱᒋᔭᐅᑎᓗᒋᑦ ᓈᒻᒪᓈᑦᓯᐊᕕᐅᓂᖏᑦ ᐱᔪᓐᓇᐅᑏᑦ ᐊᒻᒪᓗ ᑲᒪᒋᔭᐅᒋᐊᓖᑦ 

ᓇᓗᓀᕐᑐᑕᐅᓯᒪᔪᑦ ᐊᖏᖃᑎᒌᒍᑎᓂ. ᑕᒪᓐᓇ ᐱᓪᓗᒍ, ᐃᒪᕐᐱᓕᕆᔨᒃᑯᑦ ᑐᑭᓯᓂᐊᕋᔭᕐᑐᑦ ᓄᓇᓕᓐᓂ 

ᓄᓇᖃᕐᖄᑐᕕᓃᑦ ᐆᒪᔪᓂᒃ ᐊᐅᓚᑦᓯᓂᕐᓄᑦ ᑎᒥᖁᑎᖓᓂᒃ(ᖏᓐᓂᒃ) ᐱᑦᔪᑎᒋᓗᒋᑦ ᐱᔪᓐᓇᐅᑏᑦ ᓓᓴᓐᓰᑦ 

ᐊᑐᕐᑕᐅᓚᖓᔪᑦ ᓇᐅᑐᐃᓐᓇᓄᑦ ᕿᓄᒍᑕᐅᔪᓄᑦ ᓂᐅᕐᕈᑎᑦᓴᑕᕐᑐᓄᑦ ᐃᖃᓗᓐᓂᒃ ᑐᑭᓯᒪᒍᒪᒧᑦ ᐅᓪᓗᒥ 

ᐊᒻᒪᓗ ᓯᕗᓂᕐᒥ ᐃᓱᒪᒋᔦᑦ ᐊᓐᓂᑐᕈᓐᓇᓃᑦ ᐳᕐᑐᓂᕐᒦᒍᑎᖏᑦ ᑐᕌᖓᔪᑦ ᐊᑦᔨᒌᖕᖏᑐᓄᑦ ᐃᒪᕐᒥᐅᑕᓄᑦ 

ᐊᒻᒪᓗ ᐃᒣᑦ ᐱᓇᓱᐊᕐᕕᐅᔪᑦ ᓇᓃᓐᓂᖏᑦ ᑌᔭᐅᔪᑦ ᐃᒪᕐᒥᐅᑕᕐᑕᕕᑦᓴᐅᑎᓗᒋᑦ.  

  

ᐃᓄᐃᑦ ᐃᖃᓗᓐᓂᐊᓴᕐᐸᑕ ᐱᑦᔪᑎᖃᕐᓱᑎᒃ ᐅᓄᓈᕐᑎᑐᓂᒃ ᓂᐅᕐᕈᑎᑦᓴᑕᕐᓂᒥᒃ, ᓄᓇᓕᓐᓂ ᐃᖃᓗᓐᓂᐊᓂᕐᒧᑦ 

ᐸᕐᓀᒍᑎᒃ ᓄᐃᑕᐅᒋᐊᖃᕋᔭᕐᑐᖅ ᐊᑐᓯᓚᐅᕐᑎᓇᒋᑦ ᓄᓇᕗᒻᒥ ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ 

ᐅᓚᐱᑕᐅᒐᔭᖁᓇᒋᑦ ᑖᒃᑯᐊ ᐃᖃᓗᓐᓂᐊᓃᑦ ᐊᒻᒪᓗ/ᐅᕝᕙᓘᓐᓃᑦ ᓂᐅᕐᕈᑎᑦᓴᑕᕈᓐᓇᖏᖁᓇᒋᑦ. 

ᓇᓗᓀᕐᑕᐅᒍᑎᖏᒃ ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑎᐅᑉ ᐊᒻᒪᓗ ᐃᓕᖓᔪᑦ ᑖᑦᓱᒧᖓ 

ᑲᔪᓯᑎᑕᐅᒋᐊᓖᑦ, ᑕᑯᓗᒋᑦ ᓯᐊᒃᓴᓐ 4.1.4-ᖏᓐᓃᑐᑦ ᑖᒃᑯᐊ ᓯᑯᑦᓴᔦᑦ ᐊᑎᖃᕐᓱᑎᒃ ᓲᖑᓯᑎᕆᓂᖅ 

ᓄᓇᖃᕐᖄᑐᕕᓃᑦ-ᓯᕗᓕᕐᑕᖏᑦᑕ ᐃᒪᕐᒥᐅᑕᕐᑕᓂᕐᓄᑦ ᐊᐅᓚᑦᓯᓂᖏᓐᓂᒃ ᐊᕐᖁᑎᒋᓗᒋᑦ ᓄᓇᓕᓐᓂ 

ᐃᖃᓗᓐᓂᐊᓂᕐᓄᑦ ᐸᕐᓀᒍᑏᑦ”. ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑏᑦ ᓈᒻᒪᒋᐊᖃᕋᔭᕐᑐᑦ ᒪᓕᓪᓗᑎᒃ 

ᐊᓐᓂᑐᕋᑦᓴᑕᕐᓂᓂ ᐊᑑᑎᑎᑦᓯᑌᓕᒍᑎᓄᑦ ᐱᓯᒪᑦᓱᑎᒃ ᑲᑎᒪᔩᑦ-ᑐᕐᖃᑐᕐᕕᐅᑉ ᑐᑭᑖᕈᑎᖏᓐᓂᑦ.  

 

4.4 ᐱᔪᓐᓇᐅᑎᓄᑦ ᓓᓴᓐᓯᓄᑦ ᐊᑕᓐᓂᐅᕕᒃ 

4.4.1 ᑐᕌᒐᖓ 

ᓄᓇᕗᒻᒥ ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ ᐃᓚᖃᕋᔭᕐᑐᑦ ᐃᓗᓕᖏᓐᓂᒃ ᓈᒻᒪᑎᓪᓗᒋᑦ ᐊᖏᖃᑎᒌᒍᑎᓃᑦᑐᓄᑦ 

ᓄᐃᑕᐅᑎᓗᒋᑦ ᓓᓴᓐᓰᑦ ᖃᖓ ᐊᑐᕐᑕᐅᕙᑦᑐᓴᐅᒻᒪᖔᑕ ᐊᒻᒪᓗ ᐊᑐᕐᑕᐅᖏᒃᑲᓗᐊᕈᑎᒃ ᖃᓄᐃᖕᖏᒪᖔᑕ 

ᐊᓐᓂᑐᕋᑦᓴᑕᕐᑐᓄᑦ ᐃᖃᓗᓐᓂᐊᑐᓄᑦ ᑎᒍᒥᐊᕐᑕᐅᒋᐊᖃᕐᓗᑎᒃ ᐊᒻᒪᓗ ᑕᕆᐅᒥᐅᑕᓄᑦ ᐆᒪᔪᓄᑦ, ᐊᒻᒪᓗ 

ᓇᓪᓕᖏᑦ ᓓᓴᓐᓰᑦ ᐊᑐᐃᓐᓇᐅᒋᐊᖃᕋᔭᕐᓂᖏᑦ ᓇᓗᓀᕐᓯᒪᓗᒋᑦ. ᓯᕗᓂᕆᔭᐅᔪᖅ ᓱᕐᖁᐃᓯᒪᑦᓯᐊᓂᖅ 

ᓄᐃᑕᓕᕇᕐᑐᑦ ᐊᒻᒪᓗ ᓄᑖᑦ ᐃᖃᓗᓐᓂᐊᓃᑦ ᑲᔪᓯᑎᑕᐅᕙᑦᑐᑦ ᐆᒪᒍᑎᑦᓴᑕᕐᑐᓄᑦ 

ᓂᐅᕐᕈᑎᑦᓴᑕᕐᑕᐅᒍᓐᓇᓗᑎᒃ ᐃᑭᓪᓕᑎᕐᓯᒪᓗᒋᓪᓗ ᐊᐅᓚᑦᓯᓂᑎᒍᑦ ᐅᖁᒣᓪᓘᑎᑦᓯᐅᑏᑦ ᐊᒻᒪᓗ ᐊᓐᓂᑐᕐᑏᑦ 

ᒥᓇᐅᒥᔭᐅᓚᕿᒍᓐᓀᓗᑎᒃ.  

ᓓᓴᓐᓯᖃᕐᑎᓯᓂᖅ ᓯᕗᓪᓕᐸᐅᑦᓱᓂ ᓴᓇᕐᕈᑎᐅᓲᒍᕗᖅ ᐊᑐᕐᑕᐅᓲᒍᑦᓱᓂ ᐃᒪᕐᐱᓕᕆᔨᒃᑯᓄᑦ ᐊᐅᓚᑦᓯᓂᕐᓄᑦ 

ᐃᒪᕐᒥᐅᑕᕐᑕᓂᕐᓂᒃ, ᑲᔪᓯᑎᑕᐅᓂᖃᕐᓱᓂ ᐃᓘᓐᓀᓂ ᐃᒪᕐᒥᐅᑕᕐᑕᓂᕐᓄᑦ ᒪᓕᒐᓕᒫᓂ ᑳᓇᑕᓕᒫᒥ, 

ᐃᓚᐅᑎᓗᒋᑦ ᓇᓗᓀᕐᑐᑕᐅᒋᖃᕐᓂᖏᑦ ᐃᓕᒃᑰᑎᕐᑎᓗᒋᑦ ᒪᓕᒐᕐᑕᖏᑦ ᐅᕝᕙᓘᓐᓃᑦ 

ᖃᓄᐃᓕᖓᐅᑎᐅᒋᐊᓖᑦ ᐃᖃᓗᓐᓂᐊᑐᓄᑦ ᑭᖕᖒᒪᓇᕐᑐᓄᑦ ᐆᒪᒍᑎᑦᓴᑕᕐᓂᑎᒍᑦ ᐊᐅᓚᑕᐅᓂᖏᓐᓄᑦ 

ᐃᒪᕐᒥᐅᑕᕐᑕᓃᑦ. ᐃᒪᕐᐱᓕᕆᔨᒃᑯᑦ ᐊᖓᔪᕐᖃᐅᓂᖓ ᓄᐃᑎᕆᔨᐅᑦᓱᓂ ᓓᓴᓐᓰᑦ 

ᖃᓄᐃᓕᖓᐅᑎᒋᒋᐊᓕᖏᓐᓂᒃ ᓄᐃᑕᓕᕇᕐᑐᑦ ᐃᒪᕐᒥᐅᑕᕐᑕᓂᕐᓄᑦ (ᐃᓘᓐᓀᓄᑦ) ᒪᓕᒐᕐᓂ ᐊᒻᒪᓗ 

ᓄᓇᖃᕐᖄᑐᕕᓃᑦ ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᓓᓴᓐᓯᓄᑦ ᒪᓕᒐᖏᓐᓂ ᐊᒻᒪᓗ ᐅᖃᓕᕐᕿᑕᐅᖕᖏᑲᓗᐊᕈᑎᒃ 

ᖃᓄᐃᒐᑎᒃ ᓄᓇᕗᒻᒥ ᐃᒪᕐᒥᐅᑕᕐᑕᓂᕐᓄᑦ ᒪᓕᒐᕐᓂ. ᓯᐊᒃᓴᓐ 22-ᖏᓐᓃᑐᑦ ᐃᒪᕐᒥᐅᑕᕐᑕᓂᕐᓄᑦ (ᐃᓘᓐᓀᓄᑦ) 

ᒪᓕᒉᑦ ᐊᒻᒪᓗ ᓯᐊᒃᓴᓐ 5-ᖏᓐᓂ ᓄᓇᖃᕐᖄᑐᕕᓃᑦ ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᓓᓴᓐᓯᓄᑦ ᒪᓕᒐᖏᓐᓂ 

ᓇᓗᓀᕐᓯᕕᐅᓯᒪᒻᒥᔪᑦ ᓱᓀᑦ ᓓᓴᓐᓯᑎᒍᑦ ᐊᑑᑎᔦᑦ ᖃᓄᐃᓕᖓᒍᑏᑦ ᑲᒪᒋᔭᐅᕙᒋᐊᖃᕐᒪᖔᑕ.  

ᓄᓇᕗᒻᒥ ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ ᐃᓚᖃᕋᔭᕐᑐᑦ ᐃᓘᓐᓀᓄᐊᖓᔪᓂᒃ ᐃᖃᓗᑦᓯᐅᑎᑦᓯᑌᓕᒍᑎᓂᒃ ᐃᓄᒃ 

ᑲᔪᓯᒍᓐᓇᐅᑎᑖᕐᑕᐅᓯᒪᖕᖏᐸᑦ ᒪᓕᓪᓗᒋᑦ ᓄᓇᕗᒻᒥ ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ ᐅᕝᕙᓘᓐᓃᑦ ᐊᓯᖏᑦ 

ᐃᒪᕐᒥᐅᑕᕐᑕᓂᕐᓄᑦ ᒪᓕᒐᕐᒥ ᒪᓕᑦᑕᐅᒋᐊᖃᕐᑎᓗᒋᑦ ᓄᐃᑕᑎᑕᐅᔪᑦ. ᒪᓕᒐᖅ ᐃᓚᖃᕋᔭᕐᒥᔪᖅ 

ᐊᑐᖕᖏᓂᖓᓂᒃ ᐃᖃᓗᑦᓯᐅᑎᑕᐅᑦᑌᓕᑎᑦᓯᓂᐅᑉ ᐃᓄᓐᓂᒃ ᐊᓐᓂᑐᕐᕕᖃᕈᓐᓇᓗᑎᒃ ᐱᔪᓐᓇᐅᑎᓕᓐᓂᒃ 

ᓓᓴᓐᓯᖃᕈᓐᓀᓗᑎᒃ ᒪᓕᓪᓗᒋᑦ ᓄᐃᑕᔪᑦ ᐃᓚᒋᔭᖏᓐᓂ ᑌᒣᓕᖓᓂᖓᑕ. ᐊᑭᓖᑎᑦᓯᐅᑏᑦ ᐃᓕᖓᔪᑦ ᓓᓴᓐᓯᓄᑦ 

ᓱᒐᓗᓗᐊᕆᐊᖃᕋᔭᖕᖏᑐᑦ, ᓴᐳᑦᔨᓂᕐᑕᖃᕐᓗᑎᒃ ᐊᑭᓕᐅᑎᕕᓃᑦ ᐅᑎᕐᑎᑕᐅᒍᓐᓇᕕᖏᓐᓂᒃ, 

ᓱᕐᖁᐃᑕᐅᒐᔭᕐᓱᑎᓗ ᖃᓄᐃᓪᓗᐊᑐᑦᓴᐅᒪᖔᑕ ᒪᓕᓪᓗᒍ ᑭᒡᒐᑐᕐᓂᓂ ᐊᑭᓖᑎᑦᓯᐅᑎᓄᑦ ᐱᖁᔭᖅ ᐊᒻᒪᓗ 

ᓈᒻᒪᓈᕐᓯᒪᕕᖃᕐᓗᑎᒃ ᐊᑐᕐᑕᐅᒋᐊᓕᓐᓄᑦ ᐃᓗᐊᓃᑦᓱᑎᒃ ᐊᖏᖃᑎᒌᒍᑏᑦ.  

ᐃᖃᓗᑦᓯᐅᑐᑦ ᓓᓴᓐᓯᖃᕆᐊᖃᕐᕕᖏᓐᓂ, ᐁᑦᑐᐅᒍᑕᐅᒍᓐᓇᑐᑦ ᐃᖃᓗᑦᓯᐅᓚᖓᔪᒧᑦ ᓂᐅᕐᕈᑎᑦᓴᓂᒃ 

(ᓂᐅᕐᕈᑎᑦᓴᑕᕐᕕᑎᒍᑦ), ᓱᖃᑦᓯᐅᑎᓄᑦ, ᐅᕝᕙᓘᓐᓃᑦ ᓇᒻᒥᓂᖅ ᐱᓚᖓᔭᒥᓂᒃ ᐊᑐᓚᖓᔪᓄᑦ.  

4.4.2 ᐃᒪᕐᒥᐅᑕᕐᑕᓂᖅ ᓂᐅᕐᕈᑎᑦᓴᓂᒃ  

ᓄᓇᕗᒻᒥ ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ ᓓᓴᓐᓯᑖᕐᑎᓯᔨᓂᒃ ᐃᖃᓗᓐᓂᐊᕈᓐᓇᐅᑎᓂᒃ ᐅᕝᕙᓘᓐᓃᑦ 

ᑯᔭᐱᒐᖃᖕᖏᑐᕐᑕᕈᓐᓇᐅᑎᓂᒃ ᓂᐅᕐᕈᑎᑦᓴᑕᕐᓗᑎᒃ ᐅᕝᕙᓘᓐᓃᑦ ᑕᐅᕐᓯᐅᑎᑦᓴᑕᕐᑐᓂᒃ.   

ᓄᓇᖃᕐᑳᑐᕕᓃᑦ ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᓓᓴᓐᓯᖏᑦ ᑌᒪᖕᖓᑦ ᐊᑐᐃᓐᓇᐅᖃᑦᑕᓛᕐᑐᑦ ᐊᑖᒍᑦ 

ᓯᐊᒃᓴᓐ 4-ᖏᑦᑕ ᓄᓇᖃᕐᖄᑐᕕᓃᑦ ᓄᓇᓕᓐᓂ ᐃᖃᓗᓐᓂᐊᕈᓐᓇᓂᕐᓄᑦ ᓓᓴᓐᓯᓄᑦ ᒪᓕᒉᑦ 

ᑲᔪᓯᒍᓐᓇᐅᑎᒋᓂᐊᕐᑕᖏᓐᓂ ᐃᖃᓗᓐᓂᐊᕈᓐᓇᓗᓂ ᐃᓄᒃ ᐁᑦᑐᑕᐅᔪᖅ ᓇᓗᓀᕐᑕᐅᓱᓂ ᐊᑖᒍᑦ 

ᓓᓴᓐᓯᑖᕈᑎᖏᑦ ᓄᓇᖃᕐᖄᑐᕕᓃᑦ ᑎᒥᖏᑦᑕ, ᐃᓚᐅᑎᓗᒋᑦ ᐱᑦᔪᑎᖏᔭᐅᔪᑦ ᓂᐅᕐᕈᑎᑦᓴᑕᕐᓗᑎᒃ. 

ᓯᐊᒃᓴᓐ 52-ᖏᓐᓃᑐᑦ ᐃᒪᕐᒥᐅᑕᕐᑕᓂᕐᓄᑦ (ᐃᓘᓐᓈᒍᑦ) ᒪᓕᒐᕐᓂ ᑲᔪᓯᒐᔭᕐᑐᑦ ᒪᓂᔨᓯᒪᓗᑎᒃ ᐊᖓᔪᕐᖄᓂᒃ 

ᐁᑦᑐᐃᒍᓐᓇᓂᕐᓂᒃ ᓓᓴᓐᓯᓂᒃ ᓱᕐᖁᐃᑕᐅᒋᐊᕐᓂᖏᓐᓄᑦ ᐱᔪᓐᓇᓚᖓᒻᒪᖔᑕ ᓄᐃᕐᖃᑐᑦ ᐅᕝᕙᓘᓐᓃᑦ 

ᐆᑦᑐᕋᕈᑏᑦ ᐃᒪᕐᒥᐅᑕᕐᑕᓃᑦ (ᒋᐊᖃᓕᕐᐸᑕ ᐁᑦᑐᑕᐅᖃᑦᑕᓗᑎᒃ). 

ᒪᓕᒉᑦ ᐊᑐᕆᐊᓖᑦ ᓂᐅᕐᕈᑎᑦᓴᑕᕐᑐᓄᑦ ᐃᖃᓗᓐᓂᒃ ᑲᔪᓯᒍᓐᓇᐅᑎᑖᕐᑕᐅᓯᒪᑦᓱᑎᒃ ᓓᓴᓐᓯᒧᑦ 

ᓄᐃᑕᐅᒍᓐᓇᑐᑦ ᑕᒪᖏᓐᓄᑦ ᐊᕐᖁᑎᒋᓗᒋᒃ ᓓᓴᓐᓰᑦ ᐊᒻᒪᓗ ᒪᓕᒉᑦ. ᒪᓕᒐᖏᑦ ᐃᓚᐅᔪᑦᓭᑦ ᓄᓇᕗᒻᒥ 

ᐃᒪᕐᒥᐅᑕᕐᑕᓂᕐᓄᑦ ᒪᓕᒐᕐᓂ ᓇᓗᓀᕐᑕᐅᓯᒪᔪᑦ “ᐃᒪᕐᒥᐅᑕᕐᑕᓂᕐᓂᒃ ᐊᐅᓚᑦᓯᓂᕐᒥ ᒪᓕᒐᑦᓴᐅᖁᔭᐅᔪᑦ 

ᐃᓚᐅᖁᔭᐅᑦᓱᑎᒃ ᒪᓕᒐᕐᓄᑦ” ᓯᐊᒃᓴᓐᖏᓐᓃᑐᑦ ᑖᒃᑯᐊ ᓯᑯᑦᓴᔦᑦ. 

ᓄᓇᕗᑦ ᐃᒪᕐᒥᐅᑕᕐᑕᓂᕐᓄᑦ ᒪᓕᒐᖏᑦ ᓄᐃᑕᑎᑦᓯᒐᔭᕐᑐᑦ ᐃᓄᐃᑦ ᓓᓴᓐᓯᑖᕐᓯᒪᔪᑦ ᐊᑖᒍᑦ ᐊᑦᓛᓐᑎᐅᑉ 

ᑕᕆᐅᕐᔪᐊᖓᓂ ᐃᒪᕐᒥᐅᑕᕐᑕᓂᕐᓄᑦ ᒪᓕᒐᕐᓂᑦ ᑲᔪᓯᒍᓐᓇᖃᑕᐅᓂᖏᓐᓂᒃ ᐊᓐᓂᑐᕐᕕᖃᕈᓐᓇᓗᑎᒃ ᓄᓇᑎᒍᑦ 

ᓇᔪᕐᑕᖏᓐᓂ ᐊᑑᑎᔭᐅᒋᐊᖃᕐᕕᖏᓐᓂ ᓄᓇᕗᑦ ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ ᑌᒣᑦᑐᖃᕈᑎᒃ 

ᑲᔪᓯᒍᓐᓇᓂᖃᖃᑕᐅᑐᐃᓐᓇᑎᓗᒋᑦ.  

4.4.3 ᐃᖃᓗᑦᓯᐅᑐᑦ ᓱᖃᑦᓯᓱᑎᒃ 

ᐅᓪᓗᒥ ᑲᔪᓯᒍᓐᓇᑎᑕᐅᒐᒥ ᐊᑖᒍᑦ ᓄᐊᔅ ᕕᐊᔅ ᑎᐊᔨᑐᐊᔨᒥ ᐃᒪᕐᒥᐅᑕᕐᑕᓂᕐᓄᑦ ᒪᓕᒐᕐᓄᑦ, ᓄᓇᕗᒻᒥ 

ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ ᑲᔪᓯᑎᑦᓯᒍᓐᓇᕈᑕᐅᓚᖓᔪᑦ ᑳᓇᑕᒥᐅᓂᒃ ᐊᒻᒪᓗ ᓄᓇᙯᓐᓇᓚᖓᔪᓂᒃ 

ᐅᑭᐅᖃᕐᓱᑎᒃ ᐊᑖᓃᑦᑐᓂᒃ 16 ᐅᕝᕙᓘᓐᓃᑦ ᐅᖓᑖᓅᕐᑐᓂᒃ 64 ᐊᓐᓂᑐᕈᑎᑦᓴᑕᕈᓐᓇᓗᑎᒃ ᐃᖃᓗᓐᓂᒃ 

ᓱᖃᑦᓯᐅᑎᒋᑦᓱᒍ ᓓᓴᓐᓯᖃᕈᓐᓀᓗᑎᒃ. ᐃᓄᒃ ᑳᓇᑕᒥᐅᒍᖕᖏᑐᖅ ᐅᑭᐅᓕᒃ 16 ᐊᑖᓃᑦᑐᓂᒃ 

ᐊᓐᓂᑐᕈᑎᑦᓴᑕᕈᓐᓇᕋᔭᕐᑐᖅ ᐃᖃᓗᓐᓂᒃ ᓓᓴᓐᓯᖃᕈᓐᓀᓗᓂ ᒪᓕᑦᑕᐅᒍᓂ ᑭᓇᑐᐃᓐᓇᒧᑦ ᑎᒍᒥᐊᕐᑐᒧᑦ 

ᐊᑐᕐᑐᒥᒃ ᓓᓴᓐᓯᒥᒃ ᐃᖃᓗᑦᓯᐅᖑᐊᕈᓐᓇᐅᑎᒥᒃ ᓱᖃᑦᓯᐅᑎᖃᕐᓗᓂ.  

ᒪᓕᒉᑦ ᓄᐃᑦᓯᒐᔭᕐᑐᑦ ᒪᓕᒐᖏᓐᓂᒃ ᐃᖃᓗᑦᓯᐅᖑᐊᕐᑐᑦ, ᐆᑦᑑᑎᒋᓗᒋᑦ ᖃᓄᐃᑦᑐᐃᑦ 

ᐃᖃᓗᑦᑕᐅᒍᓐᓇᒪᖔᑕ, ᖃᑦᓯᕌᕈᓐᓇᒪᖔᑕ ᐅᕝᕙᓘᓐᓃᑦ ᐱᔭᐅᒍᓐᓇᑐᑦ ᐅᖓᑖᓅᕇᒃᑯᑎᖏᓐᓂᒃ, 



2025/02/07 

 

24 
 

ᐃᖃᓗᓐᓂᐊᕈᑏᑦ/ᐃᖃᓗᓐᓂᐊᓃᑦ ᐊᑐᕐᑕᐅᒋᐊᖃᖕᖏᑐᑦ, ᐊᒻᒪᓗ ᓯᓚ ᒪᓕᓪᓗᒍ ᐃᖃᓗᓐᓂᐊᕆᐊᖃᖕᖏᕖᑦ. 

ᑕᒪᓐᓇ ᓄᐃᑕᓕᕇᕐᑐᖅ ᐊᐅᓚᑕᐅᓂᖃᕐᐸᑎᓗᒋᑦ ᓱᖃᑦᓯᓱᑎᒃ ᐃᖃᓗᑦᓯᐅᓃᑦ ᑳᓇᑕᒥ ᐊᒻᒪᓗ 

ᐊᑦᔨᒋᖕᖏᑕᖏᓐᓂᒃ ᓄᐃᑦᓯᒍᑕᐅᖕᖏᑲᓗᐊᕈᑎᒃ ᖃᓄᐃᒐᓂ ᓄᓇᕗᒻᒥ ᐃᒪᕐᒥᐅᑕᓕᕆᓂᕐᓄᑦ ᒪᓕᒐᕐᓂ. 

ᒪᓕᑦᒉᑦ ᐊᑑᑎᔭᐅᒋᐊᓖᑦ ᑌᒣᑦᑐᓄᑦ ᐃᖃᓗᑦᓯᐅᖑᐊᕐᑐᓄᑦ ᓇᓗᓀᕐᑕᐅᓯᒪᔪᑦ “ᐃᒪᕐᒥᐅᑕᕐᑕᓂᕐᓂᒃ 

ᐊᐅᓚᑦᓯᓂᕐᓄᑦ ᒪᓕᑦᑕᐅᕙᖁᔭᐅᔪᑦ ᐃᓚᐅᖁᔭᐅᑦᓱᑎᒃ ᒪᓕᒐᕐᓂ” ᑖᒃᑯᓇᓂ ᓯᑯᑦᓴᔭᓂ. 

ᓄᓇᕗᑦ ᐃᒪᕐᒥᐅᑕᕐᑕᓂᕐᓄᑦ ᒪᓕᒐᖏᑦ ᑲᔪᓯᑎᑦᓯᒍᓐᓇᕋᔭᕐᑐᑦ ᐃᒪᕐᐱᓕᕆᔨᒃᑯᓂᒃ ᓄᐃᑦᓯᒍᓐᓇᑎᓗᒋᑦ 

ᐃᖃᓗᑦᓯᐅᑐᑦ ᓱᖃᑦᓯᐅᑎᖃᕐᓱᑎᒃ ᓓᓴᓐᓯᖏᓐᓂᒃ. ᓄᓇᕗᒻᒥ ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ ᒪᓂᔨᓯᒪᒐᔭᕐᑐᑦ 

ᐊᑦᔨᒌᖕᖏᑐᓂᒃ ᓱᖃᑦᓯᔪᑦ ᓓᓴᓐᓯᖃᕈᑎᖏᓐᓂᒃ, ᒪᓕᓪᓗᒋᑦ ᓇᓂᒥᐅᒍᓂᖏᑦ. ᐊᕐᕌᒍᑕᒫᑦ ᓓᓴᓐᓰᑦ 

ᐊᑐᐃᓐᓇᐅᖃᑦᑕᕋᔭᕐᑐᑦ ᑕᕐᕋᒥᐅᓄᑦ, ᐊᓯᖏᓐᓄᑦ ᑳᓇᑕᒥᐅᓄᑦ, ᐊᒻᒪᓗ ᐊᓯᖏᓐᓂ ᓄᓇᒥᐅᓄᑦ. ᐃᓘᓐᓇᑎᒃ 

ᑳᓇᑕᒥᐅᓕᒫᑦ ᐊᒻᒪᓗ ᓄᓇᖃᖕᖏᑐᑦ ᑕᕝᕙᓂ ᐱᕕᑦᓴᖃᖃᑦᑕᕋᔭᕐᒥᔪᑦ ᐱᖓᓱᑐᕈᓐᓇᑐᓂᒃ ᐅᓪᓗᓂᒃ 

ᓓᓴᓐᓯᑖᕈᓐᓇᓗᑎᒃ. ᐊᑦᔨᒌᖕᖏᑐᑦ ᑕᑭᓂᕆᒍᓐᓇᑕᖏᑦ ᐊᑐᕐᓂᖏᑦᑕ ᑳᓇᑕᒥᐅᒍᖕᖏᑐᓄᑦ ᓄᓇᓕᒥᐅᓄᑦ 

ᐊᓯᖏᓐᓂ ᓯᕗᓂᓖᑦ ᐃᓱᕐᕆᓇᕐᑎᓯᒋᐊᕐᓂᒥᒃ ᐃᖃᓗᑦᓯᐅᖑᐊᕈᓐᓇᐅᑎᓂᒃ ᑕᒪᖏᓐᓄᑦ ᐃᓐᓂᐊᓯᒪᑫᓐᓇᑐᓄᑦ 

(3-ᓂ ᐅᓪᓗᓂ ᓓᓴᓐᓰᑦ ᐊᑐᕈᓐᓇᕕᖃᕐᑎᓗᒋᑦ) ᐊᒻᒪᓗ ᐊᑯᓂᐅᓂᕐᓴᖅ ᐊᑐᕈᓐᓇᑐᑦ ᐱᒋᔭᐅᑫᓐᓇᕈᓐᓇᑐᑦ 

ᐅᕝᕙᓘᓐᓃᑦ ᓯᓚ ᒪᓕᓪᓗᒍ ᐃᖃᓗᑦᓯᐅᖑᐊᕈᓐᓇᐅᑏᑦ (ᐊᕐᕌᒍᑕᒫᕐᓯᐅᑏᑦ ᓓᓴᓐᓰᑦ).  

4.4.4 ᐊᓐᓂᑐᕋᑦᓴᑕᕐᓂᖅ ᐃᖃᓗᓐᓂᒃ ᓇᒻᒥᓂᖅ ᐊᑐᓚᖓᔭᒥᓂᒃ 

ᓄᓇᕗᒻᒥ ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ ᒪᓂᔨᒍᑕᐅᒐᔭᕐᑐᑦ ᐊᖓᔪᕐᖃᐅᕕᖃᕐᓂᒥᒃ ᐁᑦᑐᐃᒍᓐᓇᓂᕐᓄᑦ ᓓᓴᓐᓯᓂᒃ 

ᐱᑦᔪᑎᐅᑎᓗᒋᑦ ᐊᓐᓂᑐᕋᑦᓴᑕᕐᓃᑦ ᐃᖃᓗᓐᓂᒃ ᓇᒻᒥᓂᕐᑖᕆᓂᐊᕐᑕᒥᓂᒃ. ᑖᓐᓇ ᓓᓴᓐᓯ ᑐᓂᔭᐅᖃᑦᑕᕋᔭᕐᑐᖅ 

ᐃᓄᒻᒧᑦ ᐃᒣᑦᑐᒧᑦ (i) ᑕᕐᕋᒥᐅᖅ, (ii) ᐃᒻᒥᓄᑦ ᐅᕝᕙᓘᓐᓃᑦ ᐃᓚᒥᓄᓪᓗ ᐃᖃᓗᑦᑐᕋᑦᓴᑕᕈᒪᔪᖅ, ᐅᕝᕙᓘᓐᓃᑦ 

(iii) ᐃᖃᓗᐃᓪᓘᑐᖅ ᕿᒻᒥᖃᐅᑎᑦᓴᒥᓂᒃ. ᑖᓐᓇ ᓓᓴᓐᓯᒧᑦ ᐱᕕᑦᓴᖅ ᑐᕌᖓᔪᖅ ᐃᑯᓪᓚᑎᕆᒋᐊᕐᓂᒥᒃ 

ᓂᕆᔭᑦᓭᓘᕐᓂᓂᒃ ᑕᕐᕋᒥ ᐊᒻᒪᓗ ᐅᓪᓗᒥ ᐊᑐᐃᓐᓇᐅᓱᓂ ᐊᕐᖁᑎᒋᓗᒋᑦ ᓄᐊᔅ ᕕᐊᔅ ᑎᐊᔨᑐᐊᔨᒥ 

ᐃᒪᕐᒥᐅᑕᕐᑕᓂᕐᓄᑦ ᒪᓕᒐᕐᓂ ᐅᓇᐅᓂᕋᕐᑕᐅᓱᓂ “ᐊᓇᕐᕋᒥᓄᑦ ᐃᖃᓗᑦᓯᐊᕈᑎᖃᕈᑎᒃ ᓓᓴᓐᓯ”. 

ᒪᓕᒐᑦᓭᑦ ᐃᖃᓗᑦᓯᐅᑐᓄᑦ ᓇᒻᒥᓂᖅ ᐊᑐᓚᖓᔭᒥᓂᒃ ᓄᐃᑕᒐᔭᕐᑐᖅ ᐊᕐᖁᑎᐅᑎᓗᒍ ᓓᓴᓐᓯ. 

4.4.5 ᐃᖃᓗᑦᓯᐅᓂᖅ ᐱᑦᔪᑎᒋᑦᓱᒋᑦ ᓱᑯᐃᔦᓃᑦ, ᐃᓕᓴᕐᓃᑦ, ᐊᐅᒡᒉᓯᒪᒋᐊᕐᓃᑦ ᐃᒪᕐᒥᐅᑕᕐᓂᒃ ᐊᔪᒉᑦᑐᓂᒃ 

ᓄᖒᑦᓯᓂᐅᔭᓕᕐᑐᓂᒃ ᐃᖃᓘᓲᓂᒃ, ᐅᕝᕙᓘᓐᓃᑦ ᐃᓄᓐᓄᑦ ᕿᒥᕐᕈᔭᐅᔪᑦᓴᓂᒃ (ᓯᐊᒃᓴᓐ 52-ᒦᑦᑐᑦ 

ᐃᒪᕐᒥᐅᑕᕐᑕᓂᕐᓄᑦ (ᐃᓘᓐᓈᒍᑦ) ᒪᓕᒐᕐᓂ ᒪᓂᔨᓯᒪᒍᑕᐅᖏᓐᓇᕋᔭᕐᑐᑦ ᑲᔪᓯᒍᓐᓇᑎᑦᓯᓂᕐᒥᒃ 

ᓓᓴᓐᓯᑖᒃᑫᔨᐅᓗᑎᒃ ᐃᖃᓗᑦᓯᐅᕈᓐᓇᐅᑎᓂᒃ ᐱᑦᔪᑎᐅᑎᓗᒋᑦ ᓱᑯᐃᔩᓃᑦ, ᐃᓕᓴᕐᓃᑦ, ᐊᔪᒉᑦᑐᐃᔦᓃᑦ 

ᐊᐅᒡᒐᑕᐅᓯᒪᒋᐊᓕᓐᓂᒃ ᐸᕝᕕᑎᑦᓯᓕᕐᑐᓂᒃ ᐃᒪᕐᒥᐅᑕᑐᐃᓐᓇᐅᓲᓂᒃ, ᐅᕝᕙᓘᓐᓂᑦ ᐃᓄᐃᑦ ᕿᒥᕐᕈᕋᑦᓴᖏᑦ 

ᐱᑦᔪᑕᐅᑎᓗᒋᑦ. 

4.4.6 ᑕᕆᐅᒥᐅᑕᓂᒃ ᐊᓐᓂᑐᕈᑎᑦᓴᑕᕐᓂᖅ  

ᓓᓴᓐᓰᑦ ᑲᔪᓯᒍᓐᓇᑎᑦᓯᐅᑏᑦ ᑕᕆᐅᕐᒥᐅᑕᓂᒃ ᐆᒪᔪᓂᒃ ᐊᓐᓂᑐᕈᑎᑦᓴᑕᕐᓂᓄᑦ ᑲᔪᓯᒐᔭᕐᑐᑦ ᐊᑐᐃᓐᓇᐅᓂᖏᑦ 

ᐊᑖᒍᑦ ᑕᕆᐅᒥᐅᑕᓄᑦ ᐆᒪᔪᓄᑦ ᒪᓕᒉᑦ ᐅᕝᕙᓘᓐᓃᑦ ᐊᑐᐃᓐᓇᖑᕐᑕᐅᒐᔭᕐᑐᑦ ᐊᑖᓃᑦᑎᓗᒋᑦ ᓄᓇᕗᒥ 

ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ. ᐃᓕᒃᑰᑐᖅ ᓓᓴᓐᓯ ᑲᔪᓯᒐᔭᕐᒥᔪᖅ ᐊᑐᐃᓐᓇᐅᖏᓐᓇᓗᓂ ᑲᔪᓯᒍᓐᓇᐅᑎᐅᓗᓂ 

ᐅᓯᔭᐅᓂᖏᓐᓂᒃ ᑕᒪᖏᑦᑕ ᓂᕆᔭᑦᓭᑦ ᐊᒻᒪᓗ ᓂᕆᔭᐅᓲᒍᖕᖏᑐᑦ ᐃᓚᕕᓂᖏᑦ ᑕᕆᐅᒥᐅᑌᑦ ᐆᒪᔪᐃᑦ.  

4.4.7 ᓇᓂ ᓓᓴᓐᓰᑦ ᑭᖕᖒᒪᓇᖕᖏᓂᖏᑦ 

ᑕᑲᒃᑯᐊ ᓯᐊᒃᓭᑦ ᓇᓗᓀᕐᓯᔪᑦ ᓇᓂ ᓓᓴᓐᓰᑦ ᐊᑐᕐᑕᐅᖏᒃᑲᓗᐊᕈᑎᒃ ᖃᓄᐃᒐᔭᖕᖏᒪᖔ ᐃᓚᖏᓐᓄᑦ 

ᓄᓇᖃᕐᖄᑐᕕᓃᑦ ᐃᓄᐃᑦ, ᑐᖕᖓᕕᐅᑎᓗᒋᑦ ᐊᖏᖃᑎᒌᒍᑕᐅᓯᒪᔪᑦ ᐃᓃᑦ ᓇᔪᕐᑌᑦ3: 

i. ᓄᓇᕗᒻᒥ ᐊᖏᖃᑎᒌᒍᑕᐅᓯᒪᔪᖅ ᐃᓂᒃ; 

ii. ᓯᑦᔭᒥ ᑐᕙᐅᑦᑑᓲᖅ ᑭᓪᓕᓕᐅᕐᑕᐅᓯᒪᔪᖅ; 

iii. ᑕᕆᐅᖅ ᐃᓂᒃ ᓄᐃᕕᐊᓃᑦᑐᖅ ᒫᓂᑑᐸᐅᑉ; 

iv. ᓄᓇᕕᐅᑉ ᑕᕆᐅᖁᑎᖓ; ᐊᒻᒪᓗ 

v. ᐄᔫ ᑕᕆᐅᖁᑎᖓ 

4.4.7.1 ᓄᓇᕗᒻᒥ ᐊᖏᖃᑎᒌᒍᑕᐅᓯᒪᔪᖅ ᐃᓂᒃ ᓇᔪᕐᑕᖅ 

ᐃᓄᐃᑦ ᓇᓗᓀᕐᑕᐅᓯᒪᔪᑦ ᓄᓇᕗᒻᒧᑦ ᐊᖏᖃᑎᒌᒍᑎᒥ ᐊᒻᒪᓗ ᐃᓄᐃᑦ ᐱᓯᒪᔪᑦ ᐃᓚᐅᒋᐊᖏᑦ 

ᓇᓗᓀᕐᑕᐅᓯᒪᔪᑦ ᐱᔪᓐᓇᐅᑎᖃᕈᑎᓂᒃ ᐊᑖᓂ ᓄᓇᕗᒻᒧᑦ ᐊᖏᖃᑎᒌᒍᑎᐅᑉ ᓯᐊᒃᓴᓐ 5.7.23(a) 

ᐊᓐᓂᑐᕈᓐᓇᖃᕐᑕᓚᖓᔪᑦ ᓓᓴᓐᓯᖃᕈᓐᓀᓗᑎᒃ ᒪᓕᓪᓗᒋᑦ ᐅᖃᐅᓯᕐᑕᖏᑦ ᐊᖏᖃᑎᒌᒍᑎᐅᑉ. ᐃᓄᒃ ᐱᔪᖅ 

ᓇᓗᓀᕐᑕᐅᓯᒪᐅᑎᒥᒃ ᑖᒃᑯᓂᖓᑦᓭᓇᖅ ᒪᓕᒋᐊᖃᕋᔭᕐᑐᖅ ᐊᓐᓂᑐᕋᑦᓴᑕᕐᓂᓂ ᓄᕐᖃᖓᑎᑦᓯᒍᑎᓂᒃ ᐊᒻᒪᓗ 

ᖃᓄᐃᓕᒋᐊᖃᕈᑎᓂᒃ ᐃᓚᐅᔫᓂᕐᒥᓄᑦ. ᐃᓚᐅᓂᖅ ᑲᔪᓯᒐᔭᕐᑐᖅ ᐊᓐᓂᑐᕋᑦᓴᑕᕈᑕᐅᒍᓐᓇᓗᓂ 

ᓓᓴᓐᓯᖃᖕᖏᑐᒧᑦ ᐃᓚᐅᔫᓂᕐᒥᓄᑦ.  

ᐃᓄᐃᑦ ᐊᓐᓂᑐᕋᑦᓴᑕᕐᕕᒋᒍᓐᓇᑕᖏᓐᓂ ᐃᖃᓗᓐᓂᒃ ᓂᐅᕐᕈᑎᑦᓴᑕᕐᓗᑎᒃ ᓓᓴᓐᓯᖃᕈᓐᓀᓗᑎᒃ, ᓄᓇᓕᓐᓂ 

ᐃᖃᓗᓐᓂᐊᓂᕐᓄᑦ ᐸᕐᓀᒍᑎᒃ ᑭᖕᖒᒪᓇᕋᔭᕐᑐᖅ ᐊᓐᓂᑐᕋᑦᓴᑕᕐᑐᓄᑦ ᐃᖃᓗᓐᓂᒃ ᐅᓄᓈᕐᑎᑎᓗᒋᑦ 

ᓂᐅᕐᕈᑎᑦᓴᑕᕐᓗᑎᒃ. ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑏᑦ ᑐᑭᓯᓇᕐᑎᑕᐅᔪᑦ ᓯᐊᒃᓴᓐᒥ ᑖᒃᑯᓇᓂ  

ᓯᑯᑦᓴᔭᓂ ᐊᑎᖃᕐᓱᑎᒃ “ᓲᖑᓯᑎᕆᓂᖅ ᓄᓇᖃᕐᖄᑐᕕᓃᑦ-ᓯᕗᓕᕐᑕᖏᑦᑕ ᐃᒪᕐᒥᐅᑕᕐᑕᓂᕐᓄᑦ ᐊᐅᓚᑦᓯᓂᖏᓐᓂᒃ 

ᐊᕐᖁᑎᒋᓗᒋᑦ ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑏᑦ”.  

ᓄᐃᑕᖕᖏᐸᑦ ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑎᒃ ᐃᓄᐃᑦ ᑎᒍᓯᖃᑦᑕᕆᐊᖃᕋᔭᕐᑐᑦ ᓓᓴᓐᓯᒥᒃ 

ᐊᑐᕋᑦᓴᒥᓂᒃ ᐃᖃᓗᑦᓯᐅᕈᓐᓇᕕᒋᖕᖏᑕᒥᓃᓕᕈᑎᒃ ᓓᓴᓐᓯᖃᕆᐊᖃᕐᕕᒥᓂᒃ, ᐅᑯᐊ ᐊᑑᑎᓗᒋᑦ: (i) 

ᐃᖃᓗᑦᓯᐅᓗᑎᒃ ᐱᑦᔪᑎᖃᕐᓗᑎᒃ ᓂᐅᕐᕈᑎᑦᓴᑕᕐᓂᒥᓂᒃ ᐃᓄᓐᓄᑦ ᐊᓐᓂᑐᕋᑦᓴᑕᕐᕕᐅᓯᒪᖕᖏᑐᓂ 

ᓂᐅᕐᕈᑎᑦᓴᑕᕐᕕᐅᓯᒪᒍᓐᓀᑐᓂ ᑕᕐᕿᓂ 12-ᓂ ᐊᒃᑑᐸ 27, 1981 ᑭᖑᓂᖓᓂ ᐊᒻᒪᓗ (ii) ᐊᓐᓂᑐᕋᑦᓴᑕᕐᑐᑦ 

ᐆᒪᔪᓂᒃ ᐃᕐᖃᒥᐅᑕᓂᒃ ᐳᑯᑦᑕᐅᓗᑭᓲᒍᖕᖏᑐᓂᒃ ᐊᓐᓂᑐᕋᑦᓴᑕᕐᕕᐅᓯᒪᒍᓐᓀᑐᓂᒃ ᑕᕐᕿᓂ 12-ᓂ ᐊᒃᑑᐸ 

27, 1981 ᑭᖑᓂᖓᓂ. ᑭᓯᐊᓂ, ᐃᒪᕐᐱᓕᕆᔨᒃᑯᑦ ᐃᓱᒪᒥᒍᑎᙯᓐᓇᕋᔭᕐᑐᑦ ᐊᖏᕈᓐᓇᓗᑎᒃ ᓄᓇᓕᓐᓂ 

ᐃᖃᓗᓐᓂᐊᓂᕐᓄᑦ ᐸᕐᓀᒍᑎᒥᒃ ᐊᑐᕐᑐᒥᒃ ᓓᓴᓐᓯᖃᕈᑕᐅᒋᐊᖃᕋᓂ ᑖᒃᑯᐊ ᐊᑑᑎᑕᔭᐅᓂᖃᕐᑎᓗᒋᑦ.  

ᓄᓇᖃᕐᖄᑐᕕᓃᑦ ᐃᓄᖏᑦ ᓄᐊᔅ ᕕᐊᔅ ᑎᐊᔨᑐᔨᐅᑉ, ᒫᓂᑑᐸᐅᑉ ᑕᕐᕋᖓᓃᑦᑐᑦ, ᐊᒻᒪᓗ ᓴᔅᑳᑦᓯᕗᐊᓐ 

ᑕᕐᕋᖓᓃᑦᑐᑦ ᐊᓯᖏᑦ ᐃᓄᑐᐃᓐᓀᑦ ᐊᓐᓂᑐᕋᑦᓴᑕᕈᓐᓇᑐᑦ ᓓᓴᓐᓯᖃᕈᓐᓀᓗᑎᒃ ᐃᓂᖏᓐᓂᒃ ᓄᓇᕗᒻᒥ 

ᐋᕐᕿᐅᑎᒍᑕᐅᓯᒪᔪᓂ ᐃᓂᓂ ᒪᓕᓪᓗᒋᑦ ᐅᖃᐅᓯᕐᑕᖏᑦ ᓄᓇᕗᑦ ᐊᖏᖃᑎᒌᒍᑎᒃ. 

 
3 ᑕᑯᒐᓱᐊᕋᑦᓴᖅ ᐊᖏᖃᑎᒌᒍᑕᐅᓯᒪᔪᓄᑦ ᐃᓂᓐᓄᑦ ᑕᕝᕙᓂ ᓯᐊᒃᓴᓐᒥ ᐃᑲᔪᕐᓯᐅᑎᑦᓴᖅ ᑐᑭᓯᔭᐅᑎᑕᐅᒋᐊᕐᑎᓗᒋᑦ ᐱᔪᓐᓇᐅᑏᑦ 

ᐃᖃᓗᑦᓯᐊᕈᓐᓇᓂᕐᓄᑦ ᓓᓴᓐᓯᖃᕈᓐᓀᓗᑎᒃ ᑌᔭᐅᖃᑦᑕᑐᓂ ᐊᖏᖃᑎᒌᒍᑎᓂ. ᑭᓯᐊᓂ, ᖃᐅᔨᒪᔭᐅᒋᐊᓕᒃ ᓄᓇᕗᑦ ᐊᖏᖃᑎᒌᒍᑎᒃ ᐊᒻᒪᓗ 

ᓄᓇᕕᒻᒥᐅᑦ ᐃᓄᐃᑦ ᓄᓇᖃᕐᓂᒧᑦ ᐊᖏᖃᑎᒌᒍᑎᒃ ᒪᓂᔨᔫᒃ ᐊᓐᓂᑐᕋᑦᓴᑕᕈᓐᓇᓂᕐᓂᒃ ᐱᔪᓐᓇᐅᑎᓂᒃ, ᐃᓚᐅᑎᓗᒋᑦ ᐃᖃᓗᑦᓯᐅᕈᓂᓐᓇᓃᑦ 

ᐱᔪᓐᓇᐅᑎᖃᕈᓐᓀᓗᑎᒃ, ᐃᓄᖏᓐᓄᑦ ᓄᓇᕗᑦ ᓄᓇᕕᐅᑉ ᑕᕆᐅᖁᑎᖓᓃᑦᑐᑦ ᐊᒻᒪᓗ ᐃᓄᖏᓐᓄᑦ ᓄᓇᕕᐅᑉ ᓄᓇᕗᒻᒥ ᐋᕐᕿᖃᑎᒌᒍᑕᐅᓯᒪᔪᒥ 

ᐃᓂᒥ, ᐱᐅᓯᑐᖃᕐᒥᑎᒍᑦ ᐊᑐᕐᓯᒪᔭᖏᓐᓂ ᐊᒻᒪᓗ ᓇᔪᕐᓯᒪᔭᖏᓐᓂ ᑕᕆᐅᒥ ᐃᓂᓐᓂᒃ ᐊᒻᒪᓗ ᑖᒃᑯᐊ ᕿᑭᕐᑕᖏᓐᓂ. 

ᐊᑕᐅᓯᐅᑦᑎᑐᑦ ᐱᔪᑦ ᐃᓚᐅᓂᕐᒥᓄᑦ ᐊᓐᓂᑐᕋᑦᓴᑕᕈᓐᓇᐅᑎᓂᒃ ᐱᔪᓐᓇᐅᑎᓂᒃ ᓄᐃᑦᓯᒋᐊᖃᕋᔭᕐᑐᑦ 

ᐃᓚᐅᓂᕐᒥᓄᑦ ᓇᓗᓀᕐᑕᐅᓯᒪᐅᑎᓂᒃ ᐃᒪᕐᐱᓕᕆᔨᒃᑯᓄᑦ ᐊᑐᓕᕈᑎᒃ ᐃᓚᐅᓂᕐᒥᓄᑦ ᐱᔪᓐᓇᐅᑎᖃᕈᑎᒥᓂᒃ. 

ᖃᔭᖕᖏᑯᑎᒃ, ᑐᓂᔨᑲᐱᒍᓐᓇᕕᒻᒥᓄᑦ ᑌᒣᑦᑐᓂᒃ ᑐᓂᔨᒋᐊᖃᕋᔭᕐᑐᑦ ᑭᖑᓂᖓᓂ. ᑐᑭᓯᐅᑎᑦᓭᑦ 

ᐃᓚᐅᒋᐊᖃᕋᔭᕐᑐᑦ ᑖᒃᑯᓄᖓ ᓯᑯᑦᓴᔭᓄᑦ ᐃᓚᐅᔪᑦ ᐅᐃᒍᖅ B-ᒥ. ᐃᓚᐅᓂᕐᒥᓄᑦ ᐊᓐᓂᑐᕋᑦᓴᑕᕈᓐᓇᑐᖅ 

ᐃᖃᓗᓐᓂᐊᓗᓂ ᐊᒻᒪᓗ ᑕᕆᐅᒥᐅᑕᓂᒃ ᐆᒪᔪᕐᓯᐅᓗᓂ ᒪᓕᓪᓗᒍ ᐃᓚᐅᓂᖓ ᑭᖕᖒᒪᑦᓯᒐᔭᕐᒥᔪᖅ 

ᓇᓗᓀᕐᓯᐅᑎᑕᖓᓂ ᐃᓚᐅᔫᓂᖓᑕ. ᐅᖃᐅᓯᑎᒍᑦ ᐃᓚᐅᔫᓂᕋᕐᓂᖅ ᐊᑐᕈᓐᓇᕋᔭᕐᒥᔪᖅ ᐃᑲᐅᕐᓂᓂ 48-ᓂ, 

ᓯᑯᑦᓴᔭᖁᑎᒥᓂᒃ ᑕᑯᔭᐅᑎᑦᓯᑲᐱᒍᓐᓇᖏᑦᑐᒧᑦ, ᑎᓕᐅᕐᑕᐅᔪᖅ ᐊᒻᒪᓗ ᑎᓕᐅᕆᔪᖅ ᐊᖏᐅᑎᒋᐊᖃᕋᔭᕐᑑᒃ 

ᓱᓀᑦ ᑎᓕᐅᕆᐅᑎᐅᒻᒪᖔᑕ, ᑎᓕᐅᕐᑕᐅᔪᖅ ᑕᑯᔭᐅᑎᑦᓯᒍᓐᓇᓴᓚᐅᕐᐸᑦ 48 ᐃᑲᐅᕐᓃᑦ ᐃᓱᓕᓚᐅᕐᑎᓇᒋᑦ 

ᐊᒻᒪᓗ ᐁᑦᑐᐃᓇᐅᑎᑦᓯᓗᓂ ᐃᒪᕐᐱᓕᕆᔨᒃᑯᓂᒃ ᑖᒃᑯᓂᖓ.  

4.4.7.2 ᓯᑦᔭᒥ ᑐᕙᐅᓲᖅ ᑭᓪᓕᓕᐅᕐᑕᐅᓯᒪᔪᖅ 

ᐃᓄᐃᑦ ᓇᓗᓀᕐᑕᐅᓯᒪᔪᑦ ᓄᓇᕗᑦ ᐊᖏᖃᑎᒌᒍᑎᒥ ᐊᒻᒪᓗ ᐃᓄᐃᑦ ᑎᒍᒥᐊᕐᑐᑦ ᑎᓕᐅᕐᑕᐅᒍᑎᒥᓂᒃ 

ᐃᓚᐅᔫᓂᕐᒥᓄᑦ ᐊᓐᓂᑐᕋᑦᓴᑕᕈᓐᓇᓂᕐᒥᓄᑦ ᐱᔪᓐᓇᐅᑎᒥᓄᑦ ᐃᓄᑐᐃᓐᓇᒥᑦ ᐱᔪᒥᒃ ᐊᑖᒍᑦ ᓄᓇᕗᑦ 

ᐊᖏᖃᑎᒌᒍᑎᐅ ᐊᓐᓂᑐᕋᑦᓴᑕᕈᓐᓇᑐᖅ ᐃᖃᓗᓐᓂᒃ ᓓᓴᓐᓯᖃᕈᓐᓀᓗᓂ ᑌᒣᑦᑐᓭᓐᓀᑦ ᐊᑑᑎᓗᒋᑦ 

ᓇᓗᓀᕐᑕᐅᔪᖅ ᓯᐊᒃᓴᓐ 4.4.7.1-ᒥ ᐃᖃᓗᑦᓯᐅᕕᓕᒻᒧᑦ ᑐᕙᒻᒥ ᐊᒻᒪᓗ ᐊᓐᓂᑐᕋᑦᓴᑕᕐᑐᒧᑦ ᑕᕆᐅᒥᐅᑕᕐᓂᒃ 

ᐆᒪᔪᓂᒃ ᑐᕓᑦᑐᒥ ᓇᔪᕐᑕᖃᕐᓱᓂ ᓯᑦᔭᒥ ᑕᕙᒻᒥ ᑭᓪᓕᓕᐅᕐᑕᐅᓯᒪᔪᒥ.  

ᐃᓄᐃᑦ ᓇᓗᓀᕐᑕᐅᓯᒪᔪᑦ ᓄᓇᕗᑦ ᐊᖏᖃᑎᒌᒍᑎᒥ ᐊᓐᓂᑐᕋᑦᓴᑕᕈᓐᓇᑎᓗᒋᑦ ᐃᖃᓗᓐᓂᐊᓗᑎᒃ 

ᓓᓴᓐᓯᖃᕈᓐᓀᓗᑎᒃ ᑐᕓᑦᑐᓂ ᓯᑦᔭᒥ ᑐᕙᐅᓲᒥ ᑭᓪᓕᓕᐅᕐᑕᐅᓯᒪᔪᒥ ᐱᑦᔪᑎᖃᕐᓗᑎᒃ ᐊᓇᕐᕋᒥᓂ ᓂᕆᔭᑦᓴᒥᓂᒃ.  

4.4.7.3 ᒫᓂᑑᐸᐅᑉ ᓄᐃᕕᐊᓂ ᐃᒪᕐᐱᖁᑎᖓᓂ ᐃᓂᒃ 

ᐃᓄᐃᑦ ᓇᓗᓀᕐᑕᐅᓯᒪᔪ ᓄᓇᕗᑦ ᐊᖏᖃᑎᒌᒍᑎᒥ ᐊᒻᒪᓗ ᑎᓕᔭᐅᓯᒪᑦᓱᑎᒃ ᑭᕙᓪᓕᒥ ᐆᒪᔪᓕᕆᓂᕐᓄᑦ 

ᑲᑎᒪᔨᓄᑦ ᐊᓐᓂᑐᕋᑦᓴᑕᕈᓐᓇᑐᑦ ᐃᖃᓗᓐᓂᐊᓗᑎᒃ ᐊᒻᒪᓗ ᑕᕆᐅᒥᐅᑕᓂᒃ ᐆᒪᔪᓂᒃ ᓓᓴᓐᓯᖃᕈᓐᓀᓗᑎᒃ 

ᓇᒻᒥᓂᖅ ᐱᒐᑦᓴᒥᓂᒃ, ᐃᓚᒥᑕ, ᐅᕝᕙᓘᓐᓃᑦ ᓄᓇᓖᑦ ᓂᕆᔭᑦᓴᖏᓐᓂᒃ ᑕᕆᐅᖓᓂ ᒫᓂᑑᐸᐅᑉ ᓄᐃᕕᐊᓂ, 

ᐅᓪᓗᒥ ᑌᒣᓕᖓᓂᖓ ᓇᓗᓀᕐᑕᐅᓯᒪᒻᒪᑦ ᒪᓕᒐᖅ 42-ᖏᓐᓃᓱᓂ ᓄᓇᕗᑦ ᐊᖏᖃᑎᒌᒍᑎᒥ (ᑕᑯᓗᒍ 

ᐊᑦᔨᖑᐊᖅ 3 ᐅᐃᒍᕐᒥ A-ᒥ). ᓇᔪᕐᑎᖃᕆᐊᓖᑦ, ᐊᒻᒪᓗ ᕿᓄᕕᐅᒍᑎᒃ ᑕᑯᑎᑦᓯᓗᑎᒃ ᒪᓕᒐᕐᓂᒃ ᒪᓕᑦᑎᓯᔨᓂᒃ, 

ᑎᓕᐅᕐᑕᐅᒍᑎᒥᑕ ᓱᕐᖁᐃᑎᑦᓯᐅᑎᒥᓂᒃ ᐃᖃᓗᑦᓯᐅᓕᕈᑎᒃ ᑌᒫᒃ ᐱᓚᖓᔭᒥᓂᒃ. ᖃᐅᔨᒪᔭᐅᓕ, ᑭᓯᐊᓂ, 

ᑕᒪᓐᓇ ᐊᓯᑦᔨᑐᐃᓐᓇᕆᐊᖃᓛᕐᒪᑦ ᒪᓕᓪᓗᒋᑦ ᖃᓄᐃᓕᒍᑎᖏᑦ ᑲᔪᓯᔪᑦ ᐊᖏᖃᑎᖃᕋᓱᐊᕐᓃᑦ ᐊᒻᒪᓗ 

ᑕᒪᑐᒧᖓ ᐋᕐᕿᒋᐊᕐᑕᐅᓚᕿᓗᓂ ᓄᓇᕗᑦ ᐊᖏᖃᑎᒌᒍᑎᒃ. 

4.4.7.4 ᓄᓇᕕᐅᑉ ᑕᕆᐅᖁᑎᖓ 

ᐃᓄᐃᑦ ᓇᓗᓀᕐᑕᐅᓯᒪᔪᑦ ᐃᓚᐅᓂᖏᑦ ᓄᓇᕕᒻᒥᐅᑦ ᐃᓄᐃᑦ ᓄᓇᖃᕐᓂᒧᑦ ᐊᖏᖃᑎᒌᒍᑎᒧᑦ ᐊᒻᒪᓗ ᐃᓄᐃᑦ 

ᐱᔪᑦᓴᒫᑦ ᑎᓕᐅᕐᑕᐅᒍᑎᓂᒃ ᐱᔪᓐᓇᐅᑎᒥᓄᑦ ᐊᑖᒍᑦ ᓄᓇᕕᒻᒥᐅᑦ ᐃᓄᐃᑦ ᓄᓇᖃᕐᓂᒧᑦ ᐊᖏᖃᑎᒌᒍᑎᐅᑉ 

ᓯᐊᒃᓴᓐ 5.3.22.2-ᒦᑦᑐᓄᑦ ᐊᓐᓂᑐᕋᑦᓴᑕᕈᓐᓇᕋᔭᕐᑐᑦ ᐃᖃᓗᓐᓂᒃ ᐊᒻᒪᓗ ᑕᕆᐅᕐᒥᐅᑕᓂᒃ ᐆᒪᔪᓂᒃ 

ᓓᓴᓐᓯᖃᕈᓐᓀᓗᑎᒃ ᒪᓕᓪᓗᒋᑦ ᐅᖃᐅᓯᕐᑕᖏᑦ ᓄᓇᕕᒻᒥᐅᑦ ᐃᓄᐃᑦ ᓄᓇᖃᕐᓂᒧᑦ ᐊᖏᖃᑎᒌᒍᑎᐅᑉ. ᐃᓄᒃ 

ᐱᔪᖅ ᑎᓕᐅᕐᑕᐅᒍᑎᒥᒃ ᒪᓕᒋᐊᖃᕋᔭᕐᑐᖅ ᑖᒃᑯᓂᖓᑦᓭᓇᖅ ᐊᓐᓂᑐᕋᑦᓴᑕᕐᓂᓄᑦ ᒪᓕᒐᕐᓂᒃ ᐊᒻᒪᓗ 

ᖃᓄᐃᑦᑑᒍᑎᒋᒋᐊᓕᒥᓂᒃ ᐱᑕᖃᕐᓗᓂ ᑎᓕᐅᕐᑕᐅᓯᒪᓂᕐᒥᓄᑦ. ᑎᓕᐅᕐᑕᐅᓯᒪᔪᖅ ᑲᔪᓯᑎᑦᓯᒍᓐᓇᕋᔭᕐᑐᖅ 

ᐊᓐᓂᑐᕋᑦᓴᑕᕐᓂᒥᓂᒃ ᐃᓱᒪᒥᓪᓗᓂ ᓓᓴᓐᓯᖃᕈᓐᓀᓗᓂ. ᐊᑕᐅᓯᐅᑦᑎᑐᑦ ᐱᔪᑦ ᑎᓕᐅᕐᑕᐅᒍᑎᒥᒃ 

ᓇᓗᓀᕐᑕᐅᔨᐊᖃᕆᐊᖃᕋᔭᕐᑐᑦ ᐊᒻᒪᓗ ᓇᔪᕐᑎᖃᕐᓗᑎᒃ ᐊᓪᓚᓯᒪᔪᖁᑎᒥᓂᒃ ᑎᓕᐅᕐᑕᐅᒍᑎᒥᓂᒃ 

ᑌᒣᒋᐊᖃᕐᓂᕃᒍᑎᖏᑦ ᒪᓕᓪᓗᒋᑦ ᐊᑖᓂ ᓄᓇᕕᒻᒥᐅᑦ ᐃᓄᐃᑦ ᓄᓇᖃᕐᓂᒧᑦ ᐊᖏᖃᑎᒌᒍᑎᐅᑉ.  



2025/02/07 

 

27 
 

ᓄᐃᑕᖕᖏᐸᑦ ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑎᒃ (ᑕᑯᓗᒍ ᓲᖑᓯᑎᕆᓂᖅ ᓄᓇᖃᕐᖄᑐᕕᓃᑦ-

ᓯᕗᓕᕐᑕᖏᑦᑕ ᐃᒪᕐᒥᐅᑕᕐᑕᓂᕐᓄᑦ ᐊᐅᓚᑦᓯᓂᖏᑦ ᓯᐊᒃᓴᓐᖓ ᑖᒃᑯᐊ ᓯᑯᑦᓴᔦᑦ), ᐊᑕᐅᓯᐅᑦᑎᑐᑦ 

ᓇᓗᓀᕐᑕᐅᓯᒪᔪᑦ ᐊᑖᒍᑦ ᓄᓇᕕᒻᒥ ᐃᓄᐃᑦ ᓄᓇᖃᕐᓂᒧᑦ ᐊᖏᖃᑎᒌᒍᑎᒧᑦ ᐱᒋᐊᖃᕋᔭᕐᑐᑦ ᓓᓴᓐᓯᒥᒃ 

ᐊᓐᓂᑐᕋᑦᓴᑕᓚᖓᒍᑎᒃ ᑖᒃᑯᓂᖓ ᐆᒪᔪᓂᒃ ᐃᕐᖃᒥᐅᑕᓂᒃ ᐳᑯᑦᑕᐅᓗᑭᓯᒪᒍᓐᓀᑐᓂᒃ 12-ᓂ ᑕᕐᕿᓂ 

ᑭᖑᓂᖓᒍᑦ ᐊᒃᑑᐸ 25, 2002. ᑭᓯᐊᓂ, ᐃᒪᕐᐱᓕᕆᔨᒃᑯᑦ ᐃᓱᒪᒥᒍᑎᙯᓐᓇᕋᔭᕐᑐᑦ ᐊᖏᕈᓐᓇᓗᑎᒃ ᓄᓇᓕᓐᓂ 

ᐃᖃᓗᓐᓂᐊᓂᕐᓄᑦ ᐸᕐᓀᒍᑎᒥᒃ ᐃᓕᒪᔪᒥᒃ ᓓᓴᓐᓯᖃᕐᑐᖃᖕᖏᐸᑦ ᑖᒃᑯᓂᖓ ᐱᓇᓱᐊᕐᑐᓂᒃ. 

 

4.4.7.5 ᐄᔫ ᑕᕆᐅᖁᑎᖓ 

ᐊᓪᓓᑦ ᑯᔩᑦ ᓇᓗᓀᕐᑕᐅᓯᒪᔪᑦ ᐃᓚᐅᓂᖏᑦ ᐊᑖᒍᑦ ᐄᔫ ᑕᕆᐅᖁᑎᖓᓂ ᓄᓇᖃᕐᓂᒧᑦ ᐊᖏᖃᑎᒌᒍᑎᐅᑉ 

ᐊᒻᒪᓗ ᓇᓗᓀᕐᑕᐅᓯᒪᑦᓱᓂ ᓯᐊᒃᓴᓐ 3.2-ᖏᓐᓂ ᔦᒥᔅ ᐯ ᐊᒻᒪᓗ ᑯᐯᑉ ᑕᕐᕋᖓᓄᑦ ᐊᖏᖃᑎᒌᒍᑎᒥ 

ᐊᓐᓂᑐᕋᑦᓴᑕᕈᓐᓇᕋᔭᕐᑐᑦ ᐃᖃᓗᓐᓂᐊᓗᑎᒃ ᓓᓴᓐᓯᖃᕈᓐᓀᓗᑎᒃ ᒪᓕᓪᓗᒋᑦ ᐅᖃᐅᓯᕐᑕᖏᑦ ᐄᔫ 

ᑕᕆᐅᖁᑎᖓᓂ ᓄᓇᖃᕐᓂᒧᑦ ᐊᖏᖃᑎᒌᒍᑎᐅᑉ. 

ᑎᓕᐅᕆᒍᑎᑦ ᐱᔪᓐᓇᐅᑎᖏᓐᓂᒃ ᐊᓪᓓᑦ ᑲᑎᒪᔨᕐᔪᐊᖏᑦᑕ ᑯᔩᑦ (ᐄᔫ ᐃᑦᓰ) ᑎᓕᐅᕐᑕᐅᓯᒪᔪᖅ ᑎᒥ 

ᓄᐃᑕᐅᒍᑎᖃᕐᓯᒪᑦᓱᓂ ᑯᔩᒍᖕᖏᑐᓄᑦ ᐱᑦᔪᑎᐅᑎᓗᒋᑦ ᐆᒪᔪᕐᓯᐅᖑᐊᕐᓃᑦ ᖃᓄᐃᓕᖕᖓᑕᐅᓚᖓᖕᖏᑐᑦ 

ᖃᓄᐃᑦᑐᑐᐃᓐᓇᓄᑦ ᐱᑦᔪᑎᓄᑦ ᒪᓕᒉᑦ ᐊᓯᑦᔨᔭᐅᓂᖏᓐᓄᑦ. 

4.5 ᐃᑉᐱᒍᓱᓐᓂᖅ ᐊᒻᒪᓗ ᑐᓴᕐᑎᓯᓂᖅ 

4.5.1 ᑐᕌᒐᖅ 

ᐃᒪᕐᒥᐅᑕᕐᑕᓂᕐᓂᒃ ᐃᑉᐱᒍᓱᓐᓂᖅ ᓱᓇᒥᑦᓯᔪᖅ ᐳᑯᑦᑕᐅᓂᖏᓐᓂᒃ ᑐᑭᓯᐅᑎᑦᓭᑦ ᐃᒪᕐᒥᐅᑕᕐᑕᓂᕐᓂ. 

ᐃᒪᕐᒥᐅᑕᕐᑕᓂᕐᓂᒃ ᑐᓴᕐᑎᓯᐅᑎᓕᐅᕐᓂᖅ ᓱᓇᒥᑦᓯᔪᖅ ᑐᓴᕐᑕᐅᑎᑕᐅᓂᖏᓐᓂᒃ ᐃᒪᕐᒥᐅᑕᕐᑕᓂᕐᓂ 

ᑐᑭᓯᐅᑎᑦᓴᓂᒃ ᐃᒪᕐᒥᐅᑕᕐᑕᓃᑦ ᐊᐅᓚᑕᐅᓂᖏᓐᓄᑦ ᑐᑭᑖᕈᑎᓕᐅᕐᑎᓂᒃ. ᐃᑉᐱᒍᓱᓐᓂᖅ ᐊᒻᒪᓗ 

ᑐᓴᕐᑕᐅᑎᑦᓯᓂᖅ ᐃᓚᐅᓗᑎᒃ ᑭᓯᐊᓂᐅᓚᕿᔫᒃ ᐅᑯᐊ ᐱᑦᔪᑎᒋᑦᓱᒋᑦ: 

• ᑐᑭᓯᒪᓂᖅ ᐃᓗᓯᕐᓱᓂᖏᓐᓂᒃ ᑲᑎᒪᓲᑦ, ᑕᕝᕙᓂᑦᓭᓈᓲᑦ ᐅᕝᕙᓘᓐᓃᑦ ᐃᓕᒃᑰᑎᕐᑐᑦ ᐆᒪᔪᐃᑦ; 

• ᑐᑭᓯᒪᓂᖅ ᐱᔭᐅᒍᒪᓪᓚᕆᓲᒍᓂᖏᓐᓂᒃ; 

• ᑐᑭᓯᐅᑎᑦᓴᑕᖃᕐᑎᓯᓂᖅ ᐊᐅᓚᑦᓯᓂᕐᓄᑦ ᑐᑭᑖᕈᑎᓕᐅᕐᑐᓂᒃ; 

• ᐃᑲᔪᕐᓯᓂᖅ ᓱᕐᖁᐃᓇᑦᓯᐊᕆᐊᖃᕐᓂᖏᓐᓂᒃ ᐊᒻᒪᓗ ᑕᑯᑦᓴᐅᒋᐊᖃᕐᓂᖏᓐᓂᒃ ᐊᓐᓂᑐᕋᑦᓴᑕᕐᑐᑦ 

ᐱᖁᔭᕐᓂᒃ ᒪᓕᑦᓯᐊᒪᖔᑕ; 

• ᐃᓕᒪᑎᑦᓯᖏᓐᓇᓂᖅ ᓂᐅᕐᕈᑎᑦᓴᑕᕈᓐᓇᓂᕐᓂᒃ; ᐊᒻᒪᓗ  

• ᓱᕐᖁᐃᓯᒪᑦᓯᐊᓂᖅ ᐆᒪᒐᓱᐊᕐᓂᑎᒍᑦ ᐱᕕᑦᓴᖃᑦᓯᐊᕆᐊᖃᕐᓂᓂᒃ ᐅᓪᓗᒥ ᐊᒻᒪᓗ ᓯᕗᓂᕐᒥ.  

ᓓᓴᓐᓰᑦ ᓴᓇᕐᕈᑎᐅᕙᓪᓗᓲᑦ ᐊᐅᓚᑦᓯᒍᑕᐅᑦᓱᑎᒃ ᐃᖃᓗᓐᓂᐊᓂᕐᓂᒃ ᐊᒻᒪᓗ ᐃᓕᖓᓪᓚᕆᑦᑐᓂᒃ 

ᖃᓄᐃᓕᖓᓂᐅᔪᓂᒃ ᐱᖁᔦᑦ ᓯᖁᒥᓐᓇᒋᑦ ᐃᖃᓗᓐᓂᐊᑐᓄᑦ, ᐃᓚᐅᑎᓗᒋᑦ ᐃᑉᐱᒍᓱᓐᓂᖅ ᐊᒻᒪᓗ 

ᑐᓴᕐᑎᓯᐅᑎᓂᒃ ᓄᐃᑦᓯᖃᑦᑕᕆᐊᖃᕐᓃᑦ. ᐃᑉᐱᒍᓱᓐᓂᓂᑦ ᐊᒻᒪᓗ ᑐᓴᕐᑎᓯᓂᕐᓄᑦ ᑐᑭᓯᐅᑎᑦᓴᑖᑦ ᓈᒻᒪᓲᑦ 

ᐃᓚᖃᕐᓱᑎᒃ ᐊᑦᔨᒌᖕᖏᑐᓂᒃ ᖃᐅᔨᒪᔭᐅᔪᓂᒃ ᓇᐅᑐᐃᓐᓇᓄᑦ (ᐆᑦᑑᑏᑦ, ᓱᑯᐃᔦᔩᑦ ᑐᑭᓯᐅᑎᑦᓴᑕᕐᓂᖏᑎᒍᑦ, 

ᓄᓇᖃᕐᖄᑐᕕᓃᑦ ᖃᐅᔨᒪᓂᖏᑎᒍᑦ, ᓄᓇᓕᓐᓂ ᐃᖃᓗᑦᓯᐅᑏᑦ ᖃᐅᔨᒪᓂᖏᑎᒍᑦ) ᐊᒻᒪᓗ 

ᓄᐃᑕᑎᑦᓯᒋᐊᖃᕐᓱᑎᒃ ᐃᓕᒃᑰᑐᓂᒃ ᐃᖃᓗᓐᓂᐊᓂᕐᓄᑦ ᐊᒻᒪᓗ ᐊᐅᓚᑦᓯᓂᕐᓄᑦ ᑐᕌᒐᕐᓂᒃ. 

ᐃᓱᒪᒋᑦᓱᒋᑦ ᐱᒻᒪᕆᐅᓂᖏᑦ ᐃᑉᐱᒍᓱᓐᓃᑦ ᐊᒻᒪᓗ ᑐᓴᕐᑎᓯᐅᑎᓕᐅᕐᓃᑦ ᐆᒪᒍᑎᑦᓴᑕᕆᐊᖃᕐᓂᓄᑦ 

ᐃᒪᕐᒥᐅᑕᕐᑕᓃᑦ ᐊᐅᓚᑕᐅᓂᖏᓐᓄᑦ ᐊᒻᒪᓗ ᐊᑦᔨᒋᔭᐅᖕᖏᓂᖏᑦ ᐃᒪᕐᒥᐅᑕᕐᑕᓃᑦ ᐊᐅᓚᑦᓯᓂᕐᓄᑦ 

ᐊᖓᔪᕐᖃᐅᕕᖏᑦᑕ ᕿᓄᒍᑕᐅᔪᑦ ᐊᑖᒍᑦ ᓄᓇᕗᒻ ᐃᒪᕐᒥᐅᑕᕐᑕᓂᕐᓄᑦ ᒪᓕᒐᕐᓂ, ᑖᓐᓇ ᓯᐊᒃᓴᓐ ᓇᓗᓀᕐᓯᔪᖅ 

ᐃᑉᐱᒍᓱᓐᓂᓄᑦ ᐊᒻᒪᓗ ᑐᓴᕐᑎᓯᐅᑎᓕᐅᕐᓂᓄᑦ ᐊᑕᓐᓂᐅᕕᖃᖁᔨᐅᑎᐅᑉ ᓯᕗᓂᕐᒥ ᑕᑯᓐᓇᑕᐅᔪᓂᒃ 

ᐱᑦᔪᑎᒋᑦᓱᒋᑦ ᐃᒪᕐᒥᐅᑕᕐᑕᓂᕐᓄᑦ ᐊᐅᓚᑦᓯᕕᐅᔪᒥ ᐊᑐᕐᑕᐅᑎᑦᓯᓂᕐᓂ, ᐃᓚᐅᑎᓗᒋᑦ ᐱᕕᑦᓴᐅᒍᓐᓇᑐᑦ 

ᓄᐃᑕᔪᑦ ᐊᑖᒍᑦ ᐊᑦᔨᒌᖕᖏᑐᑦ ᐃᖃᓗᓐᓂᐊᓂᐅᒍᓐᓇᓲᑦ. 

ᐃᓚᐅᑎᓗᒍ ᐃᑉᐱᒍᓱᓐᓂᓄᑦ ᐊᒻᒪᓗ ᑐᓴᕐᑎᓯᓂᕐᓄᑦ ᐊᑑᑎᒐᑦᓴᓄᑦ ᓇᓗᓀᕐᑕᐅᔪᓄᑦ ᑖᒃᑯᐊ ᐊᑖᓂ, ᑲᑎᒪᔩᑦ-

ᑐᕐᖃᑕᕐᕕᐅᑉ ᑐᑭᑖᕈᑎᓂᒃ ᑲᔪᓯᑎᑦᓯᓂᖏᑦ ᑲᔪᓯᒐᔭᕐᑐᑦ ᓄᐃᑦᓯᓗᑎᒃ ᐃᑉᐱᒍᓱᒋᐊᖃᕐᓂᓂᒃ ᐊᒻᒪᓗ 

ᑐᓴᕐᑎᓯᒋᐊᖃᕐᓂᓂᒃ ᐃᓕᖓᔪᓂᒃ ᑲᑎᓂᓕᓐᓂᒃ ᐊᓐᓂᑐᕋᑦᓴᑕᕈᓐᓇᓂᕐᓄᑦ/ᑲᑎᓂᓕᓐᓂᒃ ᐱᔭᐅᒍᓐᓇᑐᓄᑦ 

ᐊᒻᒪᓗ ᑰᑕᑎᒎᖕᖏᑐᖅ ᐱᓗᐊᕐᑌᓕᑎᑦᓯᐅᑎᓄᑦ ᐃᓕᖓᑎᓪᓗᒋᑦ ᐊᖏᖃᑎᒌᒍᑕᐅᓯᒪᔪᒧᑦ ᐃᓂᒧᑦ. ᑕᕐᕋᒥ 

ᐊᖏᖃᑎᒌᒍᑎᓂᒃ ᑐᑭᑖᕈᑎᖃᕐᓃᑦ ᐃᖏᕐᕋᓯᑎᑕᐅᓂᖏᓐᓄᑦ ᑎᓕᐅᕆᒍᑎᒃ ᐊᑐᕐᑕᐅᒍᓐᓇᑐᖅ ᑖᒃᑯᓂᖓ 

ᑭᖕᖒᒪᓇᕐᑐᓂᒃ ᐃᖏᕐᕋᓯᑎᑦᓯᐅᑕᐅᓗᓂ. ᑐᑭᓯᐅᑎᑦᓭᑦ ᐃᓕᖓᔪᑦ ᐃᖃᓗᓐᓂᐊᑕᐅᒍᒪᓲᓄᑦ 

ᐱᔭᐅᒍᒪᓪᓚᕆᓐᓂᓴᐅᑦᓱᑎᒃ ᐊᒻᒪᓗ ᑲᑎᒪᓲᑦ ᐃᓗᓯᕐᓱᓂᖏᓐᓄᑦ ᐃᓚᖃᕈᓐᓇᑐᑦ ᓱᑯᐃᔦᔩᑦ ᖃᐅᔨᓴᕐᓂᖏᓐᓂᒃ 

ᐅᕝᕙᓘᓐᓃᑦ ᐆᑦᑐᕋᐅᑎᑦᓴᑕᕐᓂᓄᑦ ᐱᓇᓱᐊᕈᑦᔨᐅᑎᓂᒃ, ᐃᓱᒪᒥᑦᑐᑦ ᐃᑉᐱᒍᓱᓐᓂᖏᓐᓄᑦ 

ᐱᓇᓱᐊᕈᑦᔨᐅᑎᓂᒃ, ᐱᕕᑦᓴᖃᕐᓂᒥᑎᒍᑦ ᑐᑭᓯᐅᑎᑦᓴᓂᒃ ᐱᕕᐅᒍᓐᓇᓯᖃᑦᑕᑐᓂᒃ, ᐅᕝᕙᓘᓐᓂᑦ 

ᓄᓇᖃᕐᖄᑐᕕᓃᑦ ᖃᐅᔨᒪᔭᑐᖃᖏᓐᓂᒃ. ᖃᐅᔨᒪᔭᐅᖁᓇᕐᑐᖅ ᐃᓕᑕᕐᓯᓂᖅ ᐊᒻᒪᓗ ᐃᓚᐅᑎᑦᓯᓂᖅ 

ᓄᓇᖃᕐᖄᑐᕕᓃᑦ ᖃᐅᔨᒪᔭᑐᖃᖏᓐᓂᒃ ᑕᒪᖏᓐᓂ ᒪᓕᒐᑦᓴᐅᕗᑦ ᐊᒻᒪᓗ ᑐᕌᒐᐅᑦᓱᑎᒃ ᐊᖏᖃᑎᒌᒍᑏᑦ 

ᐊᐅᓚᑕᐅᒍᑎᖏᓐᓄᑦ. 

ᓓᓴᓐᓰᑦ ᐊᑐᕆᐊᖃᕐᐸᑕ, ᐃᑉᐱᒍᓱᓐᓂᖅ ᐊᒻᒪᓗ ᑐᓴᕐᑎᓯᐅᑎᓕᐅᕐᓂᖅ ᐱᔭᐅᒍᓐᓇᑐᑦ ᐊᕐᖁᑎᒋᓗᒋᑦ 

ᖃᓄᐃᓕᖓᓂᖏᑦ ᓓᓴᓐᓰᑦ (ᐆᑦᑑᑎᒃ, ᐊᑖᒍᑦ ᓯᐊᒃᓴᓐ 22-ᖏᑦᑕ ᐃᒪᕐᒥᐅᑕᕐᑕᓂᕐᓄᑦ (ᐃᓘᓐᓈᒍᑦ) ᒪᓕᒉᑦ) 

ᒪᓂᔨᐅᑕᐅᖃᑦᑕᓗᑎᒃ ᑐᑭᓯᐅᑎᑦᓴᓂᒃ ᐃᒪᕐᒥᐅᑕᕐᑕᓂᕐᓄᑦ ᐊᐅᓚᑦᓯᓂᕐᓂ ᑐᑭᑖᕈᑎᓕᐅᕐᑐᓄᑦ. 

ᐅᓄᓈᕐᑎᑐᓂᒃ ᓂᐅᕐᕈᑎᑦᓴᑕᕐᓂᓄᑦ ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑏᑦ ᑭᖕᖒᒪᑦᓯᐅᑕᐅᒐᔭᕐᑐᑦ 

ᐃᓚᐅᒋᐊᖃᕐᓂᖏᓐᓂᒃ ᐃᑉᐱᒍᓱᓐᓃᑦ ᐊᒻᒪᓗ ᐅᐸᓗᕐᑕᕈᓐᓀᑎᓗᒋᑦ ᑐᓴᕐᑕᐅᑎᑕᐅᖃᑦᑕᓗᑎᒃ 

ᐅᓄᓈᕐᑎᑐᓂᒃ ᓂᐅᕐᕈᑎᑦᓴᑕᕐᓂᓄᐊᖓᔪᓂᒃ ᐊᓐᓂᑐᕋᑦᓴᑕᕐᓂᓂ. ᓄᓇᕗᑦ ᐃᒪᕐᒥᐅᑕᕐᑕᓂᕐᓄᑦ ᒪᓕᒐᖏᑦ 

ᓇᓗᓀᕐᓯᓯᒪᒐᔭᕐᑐᑦ ᖃᓄᐃᓕᔪᕐᑕᖃᕆᐊᖃᕐᒪᖔᑕ ᐅᓄᓈᕐᑎᑐᓂᒃ ᓂᐅᕐᕈᑎᑦᓴᑕᕐᑐᓄᑦ ᓄᓇᓕᓐᓂ 

ᐃᖃᓗᓐᓂᐊᓄᕐᓄᑦ ᐸᕐᓀᒍᑏᑦ ᐃᓕᖓᔪᓂᒃ ᐃᑉᐱᒍᓱᓐᓂᓄᑦ ᐊᒻᒪᓗ ᑐᓴᕐᑎᓯᐅᑎᓕᐅᕐᓂᓄᑦ. ᐆᑦᑑᑏᑦ, 

ᐅᓄᓈᕐᑎᑐᓂᒃ ᓂᐅᕐᕈᑎᑦᓴᑕᕐᓂᓄᑦ ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑏᑦ ᐊᓐᓂᑐᕐᑎᓂᒃ ᑐᓴᕐᑎᓯᐅᑎᓂᒃ 

ᑐᓴᕐᑕᐅᑎᑦᓯᒋᐊᖃᕐᑎᓯᓗᑎᒃ: 

• ᐃᒪᕐᒥᐅᑌᑦ ᐱᔭᒥᑕ ᐊᑎᖏᑦ 

• ᐱᔭᖏᑦᑕ ᐅᓄᕐᓂᖏᑦ (ᑭᑎᑦᔪᑎᑎᒍᑦ ᐅᕝᕙᓘᓐᓃᑦ ᐅᖁᒣᓐᓂᖏᑎᒍᑦ) 

• ᐃᖃᓗᓐᓂᐊᕈᑏᑦ ᐅᕝᕙᓘᓐᓃᑦ ᓴᓇᕐᕈᑏᑦ ᐊᑐᕐᑕᖏᑦ 

• ᐃᖃᓗᕝᕕᒥᑕ ᐅᓪᓗᖓ 

• ᐃᖃᓗᕝᕕᒥᑕ ᓇᔪᕐᑕᖓ 

• ᓇᓗᓀᕐᑕᐅᓂᖓ ᐊᓐᓂᑐᕐᑎᐅᑉ ᓱᕐᖁᐃᑕᐅᒋᐊᖃᕐᓂᖓᓄᑦ ᐱᔪᓐᓇᐅᑎᖃᕆᐊᖓ 

ᐊᓐᓂᑐᕋᑦᓴᑕᕈᓐᓇᓗᓂ ᐃᖃᓗᓐᓂᒃ ᐊᑖᒍᑦ ᓄᓇᓕᓐᓂ ᐃᖃᓗᓐᓂᐊᓂᕐᓄᑦ ᐸᕐᓀᒍᑎᐅᑉ 

ᓄᓇᖃᕐᖄᑐᕕᓃᑦ ᐃᓄᐃᑦ ᐱᔪᓐᓇᐅᑎᓖᑦ ᐊᓐᓂᑐᕐᕕᖃᕈᓐᓇᓱᑎᒃ ᓓᓴᓐᓯᖃᕈᓐᓀᓗᑎᒃ ᐊᒻᒪᓗ 

ᐊᓐᓂᑐᕋᑦᓴᑕᕋᑎᒃ ᐅᓄᓈᕐᑎᑐᓂᒃ ᓂᐅᕐᕈᑎᑦᓴᒥᓂᒃ, ᐊᑐᐃᓐᓀᑦ ᓴᓇᕐᕈᑏᑦ ᑐᓴᐅᒪᔭᐅᔪᑦᓭᑦ 

ᐃᒪᕐᒥᐅᑕᕐᑕᓂᕐᓂ ᐅᑯᓂᖓ ᐃᓚᖃᕈᓐᓇᑎᓗᒋᑦ: 

i. ᐃᑉᐱᒍᓱᒋᐊᖃᕐᓂᓄᑦ ᐊᒻᒪᓗ ᑐᓴᕐᑎᓯᒋᐊᖃᕐᓂᖏᑦ ᐊᕐᖁᑎᒋᓗᒍ ᑭᖑᓪᓕᐹᑦ ᑐᑭᑖᕈᑎᒃ; ᐊᒻᒪᓗ  

ii. ᓄᓇᓕᓐᓂᒃ ᑐᖕᖓᕕᓕᒃ ᐃᑉᐱᒍᓱᓐᓂᖅ. 

 

ᓄᐃᑕᕕᓂᐅᑉᐸᑕ ᑲᑎᓂᓖᑦ ᐱᔭᐅᒍᓐᓇᑐᑦ ᐅᕝᕙᓘᓐᓃᑦ ᑲᑎᓂᓖᑦ ᐊᓐᓂᑐᕈᑕᐅᒍᓐᓇᑐᑦ, ᐃᒪᕐᐱᓕᕆᔨᒃᑯᑦ 

ᐊᒻᒪᓗ ᑲᒪᒋᔭᓖᑦ ᑲᑎᒪᔩᑦ ᑐᑭᓯᐅᑎᑦᓴᖃᕆᐊᓖᑦ ᐅᓄᕐᓂᖏᓐᓂᒃ ᐃᖃᓗᐃᑦ ᐅᕝᕙᓘᓐᓃᑦ ᑕᕆᐅᒥᐅᑌᑦ 

ᐆᒪᔪᐃᑦ ᐱᔭᐅᔪᕕᓃᑦ ᐊᐅᓚᑦᓯᓂᕐᓄᑦ ᑐᕌᒉᑦ ᓴᐳᑦᔨᓯᒪᔪᑦ ᑲᑎᓂᓕᓐᓂᒃ ᐱᔭᐅᒍᓐᓇᑐᓂᒃ/ᑲᑎᓂᓕᓐᓂᒃ 

ᐊᓐᓂᑐᕈᑕᐅᒍᓐᓇᑐᓂᒃ ᓱᕐᖁᐃᓯᒪᒋᐊᖃᒧᑦ ᐱᔭᖃᑦᓯᐊᕆᐊᒥᒃ. ᒪᕐᕈᐃᒃ ᓴᓇᕐᕈᑏᒃ ᖁᓛᓂ ᐅᖃᕐᑖᒃ, 

ᐃᓚᖃᕐᓗᑎᒃ ᑐᑭᓯᐅᑎᑦᓴᓂᒃ ᐊᕕᑦᓯᒪᒋᐊᖃᕐᓂᒧᑦ ᐊᖏᖃᑎᒌᒍᑎᖃᕐᓯᒪᓂᕐᒧᑦ ᐊᒻᒪᓗ ᐊᓯᖏᓐᓂᒃ 

ᑐᑭᓯᐅᑎᑦᓴᓂᒃ ᖃᐅᔨᒪᒋᐊᓕᒥᓂᒃ, ᐊᑐᕐᑕᐅᒍᓐᓇᕋᔭᕐᑑᒃ ᑖᒃᑯᐊ ᑐᑭᓯᐅᑎᑦᓴᐅᒋᐊᓖᑦ 

ᒪᓂᔭᐅᒪᑦᓯᐊᓚᕿᑎᓗᒋᑦ. 

5. ᐊᓯᖏᓐᓂᒃ ᒪᓕᒐᕐᓂᒃ ᖃᓄᐃᓕᖕᙰᓂᖅ 
ᐊᒥᐃᓱᒍᕗᑦ ᐊᓯᖏᑦ ᒪᓕᒉᑦ ᐊᑖᓃᑦᑐᑦ ᐃᒪᕐᒥᐅᑕᕐᑕᓂᕐᓄᑦ ᐱᖁᔭᐅᑉ ᐅᓪᓗᒥ ᐊᑐᕐᑐᑦ ᕿᓄᒍᑕᐅᔪᒥ ᐃᓂᒥ 

ᐊᑐᕐᕕᐅᓚᖓᔪᒥ ᓄᓇᕗᒻᒥ ᐃᒪᕐᒥᐅᑕᕐᑕᓂᕐᓄᑦ ᒪᓕᒐᕐᓄᑦ. ᐃᒪᕐᒥᐅᑕᕐᑕᓂᕐᓄᑦ ᐱᖁᔭᖅ ᐊᒻᒪᓗ ᐃᓚᖏᑦ 

ᑖᒃᑯᐊ ᒪᓕᒉᑦ ᑭᖕᖒᒪᓇᓚᖀᓚᖓᔪᑦ ᐊᑎᖃᕐᑎᑕᐅᔪᓂᒃ “ᑲᔪᓯᒋᐊᖃᓚᕿᑎᑌᑦ ᐋᕐᒃᖀᒋᐊᕈᑏᑦ” ᐆᑦᑑᑎᒃ 

ᐋᕐᖀᒋᐊᕈᑏᑦ ᐃᓕᖓᑦᓯᐊᕆᐊᖃᕐᒪᑕ ᐊᖏᖃᑎᒌᒍᑎᓄᑦ ᐊᒻᒪᓗ ᓄᓇᕗᒻᒥ ᐃᒪᕐᒥᐅᑕᕐᑕᓂᕐᓄᑦ ᒪᓕᒐᕐᓄᑦ. 

ᑖᒃᑯᐊ ᒪᓕᒉᑦ ᐃᓚᓖᑦ ᐅᑯᓂᖓ: 

1. ᓄᐊᔅ ᕕᐊᔅ ᑎᐊᔨᑐᐊᔨᓂ ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ; 

2. ᐊᑦᓛᓐᑎᐅᑉ ᑕᕆᐅᕐᔪᐊᖓᓂ ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ; 

3. ᑕᕆᐅᕐᒥᐅᑕᓄᑦ ᐆᒪᔪᓄᑦ ᒪᓕᒉᑦ; 

4. ᐃᒪᕐᒥᐅᑕᕐᑕᓂᕐᓄᑦ (ᐃᓘᓐᓈᒍᑦ) ᒪᓕᒉᑦ; ᐊᒻᒪᓗ 

5. ᐃᒪᕐᒥᐅᑕᕐᓄᑦ ᐊᔪᒉᑦᑐᓄᑦ ᓄᖑᖏᓐᓇᑎᑦᓯᓂᐅᔭᕐᓱᑎᒃ ᒪᓕᒉᑦ (ᐊᓯᑦᔨᕈᓐᓇᑐᑦ) 

6. ᐃᖏᕐᕋᓯᑎᑕᐅᓂᖏᑦᑕ ᐱᕕᑦᓴᖏᑦ 
ᓂᕆᐅᒋᔭᐅᔪᑦ ᐱᕙᓪᓕᐊᔭᐅᓂᖏᑦ ᓄᐃᑕᐅᓯᒪᔪᑦ ᓄᓇᕗᒻᒥ ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ 

ᐊᑐᓕᕐᑎᑕᐅᓯᓚᖓᓂᖏᑦᑕ ᐃᑭᓐᓂᐸᐅᑎᓗᒋᑦ ᐊᕐᕌᒍᕐᑐᕋᔭᕐᑐᕆᔦᑦ ᐱᖓᓱᓂᒃ ᐱᒋᐊᕐᕕᐅᑎᓗᒍ ᔭᓄᐊᔨ 1, 

2025. ᑖᓐᓇ ᐱᕕᑦᓴᖅ ᒪᓕᓚᖓᔪᖅ ᖃᓄᐃᓕᒍᑕᐅᓂᖏᓐᓂᒃ ᑐᑭᓯᓂᐊᕐᓃᑦ, ᒪᓕᒐᓕᐊᓂᒃ 

ᐆᑦᑐᕋᐅᑎᓕᐅᕐᓃᑦ, ᑲᑎᒪᔨᓄᑦ ᑭᒡᒐᑐᕐᑎᒪᕆᐅᑉ ᐊᖏᕐᓂᖓ ᐊᒻᒪᓗ ᑐᓴᕋᑦᓭᑦ Canada Gazette, Part I 

ᐊᒻᒪᓗ II ᑲᒪᓂᖏᑦᑕ ᖃᓄᐃᓕᒍᑎᒋᕙᓪᓕᐊᔭᖏᑦ. ᑖᒃᑯᐊᓕᒫᑦ ᐊᑑᑎᒋᐊᓖᑦ ᐱᔭᕇᕐᐸᑕ, ᓄᓇᕗᒻᒥ 

ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ ᑲᔪᓯᑎᑕᐅᒐᔭᕐᑐᑦ. ᒥᑦᓴᐅᓵᕐᑕᐅᓯᒪᔪᑦ ᐱᕕᑦᓴᖏᑦ ᑖᒃᑯᐊ ᑲᒪᒋᔭᐅᒋᐊᓖᑦ 

ᑕᑲᒃᑯᓇᓂ ᓄᐃᑕᔪᑦ. 

ᑲᒪᒋᔭᑦᓴᖅ ᒥᑦᓴᐅᓵᕐᑕᐅᓯᒪᔪᖅ ᐱᔭᕇᕝᕕᐅᒐᔭᕐᑐᖅ 

ᓯᓚᑖᓃᑦᑐᓂᒃ ᑐᑭᓯᓂᐊᕐᓂᖅ ᒪᓕᒑᐲᑦ ᓄᐃᑕᐅᓚᖓᓂᖏᓐᓂᒃ 

ᓯᑯᑦᓴᔭᖏᓐᓄᑦ 

ᔭᓄᐊᔨ 1, 2025-ᒥᑦ ᓅᕕᐸ 30, 2025-ᒧᑦ 

ᒪᓕᒐᕐᓄᐊᖓᔪᑦ ᐆᑦᑐᕋᐅᑎᓕᐊᒍᓂᖏᑦ ᐊᒻᒪᓗ ᒪᓕᒐᕐᓄᐊᖓᔪᑦ 

ᖃᓄᐃᓕᖕᙰᓚᖓᓂᖏᓐᓂᒃ ᕿᒥᕐᕈᓂᕐᓂ ᑐᑭᓯᑎᑦᓯᐅᑎᑦᓴᓂᒃ 

ᐊᑐᐃᓐᓇᕈᕐᑎᕆᓂᖅ 

ᑎᓯᒻᐸ 1, 2025-ᒥᑦ ᓅᕕᐸ 30, 2026-ᒧᑦ 

ᐱᓇᓱᕝᕕᐅᑉ ᐃᓕᒃᑰᑑᑦ ᐊᒻᒪᓗ ᑲᑎᒪᔨᓂᒃ ᑭᒡᒐᑐᕐᑎᒪᕆᐅᑉ ᐊᖏᕐᓂᖓ, 

ᓄᐃᑕᐅᓂᖏᑦ ᑐᓴᕋᑦᓴᓂ Canada Gazette I-ᒥ 

ᑎᓯᒻᐸ 1, 2026-ᒥᑦ ᔫᓂ 30, 2027-ᒧᑦ 

ᐊᑐᐃᓐᓇᕈᕐᑎᕆᓂᖅ ᐊᒻᒪᓗ ᓄᐃᑕᐅᓂᖏᑦ ᑐᓴᕋᑦᓴᓂ Canada Gazette 

II-ᒥ 

ᔪᓓ 1, 2027-ᒥᑦ ᒫᑦᓯ 31, 2028-ᒧᑦ 

ᒪᓕᒉᑦ ᐊᑐᓯᔪᑦ ᐁᐸᔭᓕ 1, 2028 

ᐅᐃᒍᖅ A – ᓄᓇᖕᖑᐊᑦ 
  

 

ᐊᑦᔨᖑᐊᖅ 1. ᓄᓇᖕᖑᐊᑕᖓ ᐃᓂᐅᑉ ᐊᑐᕐᕕᐅᓚᖓᔫᑉ ᓄᓇᕗᒻᒥ ᐃᒪᕐᒥᐅᑕᕐᑕᓂᕐᓄᑦ ᒪᓕᒐᕐᓄᑦ. ᑖᓐᓇ ᐊᑦᔨᖑᐊᖅ 

ᑕᑯᑎᑦᓯᐅᑎᑐᐃᓐᓇᖅ, ᐊᒻᒪᓗ ᖃᓄᑐᐃᓐᓇᖅ ᑐᑭᓯᓇᕈᑎᑕᖏᑦ ᑭᓪᓕᖏᓐᓂᒃ ᑕᑯᔭᐅᒐᓱᐊᕈᓐᓇᓱᑎᒃ ᐊᖏᖃᑎᒌᒍᑎᓂ 

ᐅᕝᕙᓘᓐᓃᑦ ᐊᓯᖏᓐᓂ ᐃᒪᕐᒥᐅᑕᕐᑕᓂᕐᓄᑦ ᒪᓕᒐᕐᓂ. 

ᐊᑦᔨᖑᐊᖅ 2. ᐃᓂᐅᖁᔭᐅᔪᖅ ᑭᓪᓕᖏᓐᓃᒐᔭᕐᑐᖅ ᐊᕙᑕᖐᓯᒪᓗᓂ ᓯᑦᔭᒥ ᑐᕙᐅᓲᑉ ᑭᓪᓕᓕᐅᕐᑕᐅᓯᒪᕕᖓᓂ 

ᓇᓗᓀᕐᑕᐅᓯᒪᔪᒥ ᓄᓇᕗᑦ ᐊᖏᖃᑎᒌᒍᑎᒥ ᐃᓗᐊᓃᑦᓱᓂ ᑕᑭᑦᑐᑲᐅᖓᑦᓯᐊᑐᓂᒃ ᑭᓪᓕᓕᐅᕐᑕᐅᓯᒪᕕᐅᑉ, 

ᐅᖃᐅᓯᕆᔭᐅᖃᑦᑕᑑᑉ ᐃᓘᓐᓈᒎᕐᑎᓗᒍ ᓯᑦᔭᒥ ᑐᕙᐅᓲᑉ ᑭᓪᓕᓕᕐᑕᐅᓯᒪᕕᖓ. ᑖᓐᓇ ᐊᑦᔨᖑᐊᖅ ᒪᓂᔭᐅᓯᒪᔪᑦ 

ᑕᑯᑎᑦᓯᐅᑎᑐᐃᓐᓇᐅᑎᓗᒍ. 

ᐊᑦᔨᖑᐊᖅ 3. ᑕᓯᐅᔭᕐᔪᐊᖅ ᐊᒻᒪᓗ ᔦᒥᔅ ᐯ ᓄᓇᕗᑦ ᐃᒪᕐᒥᐅᑕᕐᑕᓂᕐᓄᑦ ᒪᓕᒉᑦ ᕿᓄᒍᑕᐅᔪᑦ ᐊᑐᓚᖓᖁᔭᐅᑦᓱᑎᒃ 

ᐊᒻᒪᓗ ᑕᕆᐅᒥ ᐃᓂᒃ ᓄᐃᕕᐊᓃᑦᑐᖅ ᒫᓂᑑᐸᐅᑉ, ᓇᓗᓀᕐᑕᐅᓯᒪᔪᖅ ᓄᓇᕗᒻᒧᑦ ᐊᖏᖃᑎᒌᒍᑎᒥ. ᑖᓐᓇ ᐊᑦᔨᖑᐊᖅ 

ᑕᑯᑦᓴᐅᑎᑦᓯᒍᑎᑐᐃᓐᓇᖅ ᐊᒻᒪᓗ ᖃᓄᑐᐃᓐᓇᖅ ᑐᑭᓯᓇᕈᑎᑕᖏᑦ ᑭᓪᓕᖏᓐᓂᒃ ᑕᑯᔭᐅᒐᓱᐊᕈᓐᓇᓱᑎᒃ 

ᐊᖏᖃᑎᒌᒍᑎᓂ ᐅᕝᕙᓘᓐᓃᑦ ᐊᓯᖏᓐᓂ ᓄᓇᓕᓕᒫᓂ ᐃᒪᕐᒥᐅᑕᕐᑕᓂᕐᓄᑦ ᒪᓕᒐᕐᓂ.  

ᐊᑦᔨᖑᐊᖅ 4. ᐃᒣᑦ ᑕᕐᕋᒥ ᐅᐊᓐᓂᕙᓯᖓᓂ ᐅᑭᐅᕐᑕᑐᒥ ᖃᓂᑕᕇᑦ ᕿᑭᕐᑌᑦ ᓯᓚᑖᓃᑦᑐᑦ ᐃᓄᕕᐊᓗᐃᑦ 

ᐋᕐᕿᐅᑎᐅᓯᒪᔫᑉ ᓄᓇᓕᓕᒫᒥ, ᓄᐃᕕᐊᓂ ᐅᒥᖕᒪ ᕿᑭᕐᑕᐅᑉ ᓇᔪᕐᑕᖓ 78°10” N ᓄᓇᕗᒻᒥ ᐃᒪᕐᒥᐅᑕᕐᑕᓂᕐᓄᑦ 

ᒪᓕᒉᑦ ᐊᑐᕐᑕᐅᖁᔭᐅᕕᖓ. ᑖᓐᓇ ᐊᑦᔨᖑᐊᖅ ᑕᑯᑎᑦᓯᐅᑎᑐᐃᓐᓇᖅ, ᐊᒻᒪᓗ ᖃᓄᑐᐃᓐᓇᖅ ᑐᑭᓯᓇᕈᑎᑕᖏᑦ 

ᑭᓪᓕᖏᓐᓂᒃ ᑕᑯᔭᐅᒐᓱᐊᕈᓐᓇᓱᑎᒃ ᐊᖏᖃᑎᒌᒍᑎᓂ. 

ᐅᐃᒍᖅ B - ᑐᑭᓯᐅᑎᑦᓴᐅᒋᐊᓖᑦ ᓇᓗᓀᕐᑐᑕᐅᓂᖏᓐᓄᑦ ᑎᓕᐅᕐᑕᐅᓯᒪᐅᑏᑦ 

ᐊᑖᒍᑦ ᓄᓇᕗᑦ ᐊᖏᖃᑎᒌᒍᑎᐅᑉ 
  

ᓇᓗᓀᕐᓯᐅᑏᑦ ᓱᕐᖁᐃᓇᕐᑎᓯᔪᑦ ᑎᓕᐅᕆᒍᑎᑕᖃᕐᐸᑦ ᐊᑖᒍ ᒪᓕᒐᖅ 5-ᒦᑦᑐᑦ ᓄᓇᕗᑦ ᐊᖏᖃᑎᒌᒍᑎᒥ 

ᐃᓗᓕᖃᕆᐊᖃᕋᔭᕐᑐᑦ ᑕᑲᒃᑯᓂᖓ ᑐᑭᓯᐅᑎᑦᓴᓂᒃ: 

• ᑎᓕᐅᕐᑕᐅᔫᑉ ᐊᑎᖓ ᐃᓗᐃᒃᑲᖅ ᐊᒻᒪᓗ ᓯᓚᑎᖓ; ᓄᓇᖃᕐᖄᑐᕕᓃᑦ ᐆᒪᔪᓂᒃ ᐊᐅᓚᑦᓯᓂᖏᓐᓄᑦ 

ᑎᒥᐅᑉᐸᑦ, ᐊᑎᖓ ᑎᒥᒥᒃ ᑲᒪᒋᔭᖃᕐᓱᓂ ᑭᒡᒐᑐᕐᑎᐅᑉ; 

• ᓱᕐᖁᐃᓯᑎᑦᓯᐅᑎᖓ ᑎᓕᐅᕐᑕᐅᓯᒪᔪᑦ ᐱᔪᓐᓇᐅᑎᖃᕐᒪᖔᑦ ᑎᓕᐅᕆᒍᑎᒥᒃ ᓄᐃᑦᓯᒍᓐᓇᓗᓂ; 

• ᑎᓕᐅᕆᔫᑉ ᐊᑎᖓ ᐃᓗᐃᒃᑲᖅ ᐊᒻᒪᓗ ᓯᓚᑎᖓ ᐊᓪᓚᓯᒪᔪᕐᓂᐊᕕᒃᑯᑦ; 

• ᓱᕐᖁᐃᓯᑎᑦᓯᐅᑎᒃ ᑎᓕᐅᕐᑕᐅᔪᖅ ᐱᔪᓐᓇᐅᑎᖃᕐᒪᖔᑦ ᑎᓕᐅᕆᒍᑎᒥᒃ ᐱᒍᓐᓇᕕᖃᕐᓗᓂ; 

• ᓇᓗᓀᕐᑕᐅᒍᑎᖓ ᑭᑎᑦᔪᑎᖓ ᑎᓕᐅᕆᔫᑉ 

• ᓓᓴᓐᓯᖓᑕ ᑭᑎᑦᔪᑎᖓ ᑎᓕᐅᕐᑕᐅᔫᑉ, ᐱᑕᖃᕐᐸᑦ 

• ᐅᓪᓗᖓ ᑎᓕᐅᕆᒍᑎᐅᑉ 

• ᐅᓪᓗᖓ ᑎᓕᐅᕆᒍᑎᐅᑉ ᐊᑐᓯᓚᖓᓂᖓᑕ, ᐊᑦᔨᐅᖏᑉᐸᑦ ᐅᓪᓗᖓᓂᑦ ᑎᓕᐅᕆᒍᑎᐅᑉ 

ᓄᐃᑕᐅᓂᕕᓂᖓᑕ 

• ᐅᓪᓗᖓ ᑎᓕᐅᕆᒍᑎᐅᑉ ᐃᓱᓕᕕᑦᓴᖓᑕ, ᐅᖓᑖᓅᕆᐊᖃᖕᖏᑐᖅ ᑕᑭᓂᕆᒋᐊᓕᒥᑕ ᐊᑖᒍᑦ 

ᓄᓇᕗᒻᒧᑦ ᐊᖏᖃᑎᒌᒍᑎᐅᑉ 

• ᐆᒪᔪᐃᑦ ᑎᓕᐅᕆᒍᑎᒧᑦ ᑌᔭᐅᔪᑦ ᐃᓕᖓᔪᑦ 

• ᓇᓗᓀᕐᓯᐅᑎᑕᖏᑦ ᑲᑎᒪᓲᑦ ᐅᕝᕙᓘᓐᓃᑦ ᑕᕝᕙᓂᑦᓭᓈᓲᑦ ᐆᒪᔪᐃᑦ ᑎᓕᐅᕆᐅᑕᐅᔪᑦ 

• ᐅᓄᕐᓂᖏᑦ (ᐅᖁᒣᓐᓂᖏᑎᒍᑦ ᐅᕝᕙᓘᓐᓃᑦ ᖃᑦᓯᐅᓂᖏᑎᒍᑦ) ᐆᒪᔪᐃᑦ ᑎᓕᐅᕆᒍᑕᐅᔪᑦ, 

ᐱᑕᖃᕐᐸᑦ 

• ᖃᓄᑐᐃᓐᓇ ᐅᖃᐅᓯᕐᑕᖏᑦ ᒪᓕᑦᑕᐅᒋᐊᓖᑦ ᑎᓕᐅᕆᒍᑎᒃ ᐱᑦᔪᑎᒋᓗᒍ ᓄᐃᑕᐅᔪᖅ ᑎᓕᐅᕆᔪᒧᑦ 

ᐅᕝᕙᓘᓐᓃᑦ ᓄᓇᖃᕐᖄᑐᕕᓃᑦ ᐆᒪᔪᓂᒃ ᐊᐅᓚᑦᓯᓂᖏᓐᓄᑦ ᑎᒥᖁᑎᖓᑕ, ᐱᑕᖃᕐᐸᑦ 

• ᓱᕐᖁᐃᓯᑎᑦᓯᐅᑎᒃ ᐊᑎᓕᐅᕐᕕᐅᓯᒪᔪᖅ ᑕᒪᖏᓐᓄᑦ ᑎᓕᐅᕆᔪᒧᑦ ᐊᒻᒪᓗ ᑎᓕᐅᕐᑕᐅᔪᒧᑦ ᐃᓗᓕᖏᑦ 

ᓇᓗᓀᕐᓯᐅᑏᑦ, ᖃᐅᔨᒪᓂᖏᒃ ᒪᓕᓪᓗᒋᒃ, ᐱᑕᖃᖕᖏᒋᐊᖏᓐᓂᒃ ᓱᓕᖕᖏᑐᓂᒃ ᐅᕝᕙᓘᓐᓃᑦ 

ᐅᑉᐱᕆᔭᑦᓴᐅᖏᑦᑐᓂᒃ ᑐᑭᓯᐅᑎᑦᓴᑕᖃᖕᖏᒋᐊᖏᑦ 

  

  

  

  

  

  

 

 


